
ᓈᓴᐅᑎᓕᒃ 3 
 

ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᕼᒻᒪᓚᒃᑯᑦ ᐱᖁᔭᖓᓂᒃ 
(ᐊᖏᕈᑕᐅᔪᖅ ᒫᑦᓯ 28, 2003) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᕼᒻᒪᓚᒃᑯᑦ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
2. ᑖᒃᑯᐊ ᐊᑖᓂ ᑎᑎᕋᖅᓯᒪᔪᑦ ᐃᓚᒋᐊᕈᑎᐅᔪᑦ ᓯᕗᕌᓄᑦ ᐃᓕᔭᐅᔪᑦ ᓇᓴᐅᑎᓕᐅᑉ 1:  
 
ᓄᓇᓖᑦ ᒐᕙᒪᖃᕐᓂᖏᑕ ᐋᕿᒃᓯᒪᔾᔪᑎᖏᑦ 
.01 ᓄᓇᓖᑦ ᒐᕙᒪᖃᕐᓂᖏᑕ ᐋᖅᑭᒃᓯᒪᔾᔪᑎᖏᑦ ᐅᑯᐊᖑᕗᑦ 

(ᐃ) ᒐᕙᒪᑦᑎᐊᕙᖃᖅᑎᑦᑎᓗᑎᒃ 
(ᐱ) ᐱᔨᑦᑎᕋᕐᓗᑎᒃ, ᐊᑐᐃᓐᓇᐅᑎᑦᑎᓗᑎᒃ ᐊᑐᖅᑕᐅᔭᕆᐊᖃᖅᑐᓂᒃ ᑎᒥᒧᑦ 

ᐅᕝᕙᓘᓐᓃᑦ ᐊᓯᖏᓐᓂᑦ, ᑲᑎᒪᔩᑦ ᐱᑕᖃᕆᐊᖃᕋᓱᒋᔭᖏᓐᓂᒃ, 
ᐅᕝᕙᓘᓐᓃᑦ ᐱᔪᒥᓇᖅᑐᑦ ᓄᓇᓕᓕᒫᓄᑦ ᐅᕝᕙᓘᓐᓃᑦ ᐃᓚᐃᓐᓇᖏᓐᓄᑦ, 
ᐊᒻᒪᓗ 

(ᑎ) ᐊᖅᑭᒃᓯᓗᑎᒃ ᐊᑦᑕᕐᓇᖏᑦᑐᒥᒃ ᐊᒻᒪᓗ ᐱᒡᒐᓇᖏᑦᑐᒥᒃ 
ᓄᓇᖃᖅᑎᑦᑎᓗᑎᒃ. 

 
3. ᓈᓴᐅᑎᓕᒃ 1 ᐋᖅᑭᒋᐊᖅᑕᐅᔪᖅ 
 

(ᐃ) ᐃᓚᒋᐊᕈᑕᐅᓪᓗᑎ ᑖᒃᑯᐊ ᑐᖔᓂ ᑕᐃᒎᓯᓕᐊᖑᔪᑦ ᐊᐸᑕᑳᑦ 
ᑐᑭᓕᕇᓐᓂᖏᑦ ᐊᑐᖅᑐᒋᑦ: 

 
“ᐃᓄᐃᑦ ᑎᒥᖁᑎᖏᑦ” ᑐᑭᓕᒃ ᑎᒥ ᓴᖅᑭᖅᑕᐅᔪᖅ ᐅᕝᕙᓗ ᐃᓕᓴᕆᔭᐅᓯᒪᔪᖅ ᒪᓕᓪᓗᒍ ᓄᓇᕗᑦ 
ᓄᓇᑖᕈᑎᖏᑕ ᐊᖏᖃᑎᒌᖑᑎᖏᓐᓄᑦ, ᐅᕝᕙᓗ ᐊᓯᖏᑦ ᓴᖅᑭᖅᑕᐅᓯᒪᔪᑦ ᑎᒦᑦ ᓄᓇᕗᒻᒥ, 
ᑖᒃᑯᐊᓗ ᓴᖅᑭᖅᓯᒪᑉᐸᑕ ᐊᐅᓚᑦᓯᒍᑕᐅᓂᐊᕐᓗᑎᒃ ᐅᕝᕙᓗ ᑭᒡᒐᖅᑐᐃᒍᑕᐅᓗᑎᒃ ᐃᓄᓐᓂᒃ; (Inuit 
organization) 
 

(ᐱ) ᐲᖓᕐᓗᒋᑦ ᑐᑭᓕᐊᖑᓯᒪᓂᖏᑦ “ᓄᓇᓕᓐᓂ ᐋᖅᑭᒋᐊᕈᑎᐅᔪᑦ” 
ᐃᓇᖏᖅᑕᐅᖔᕐᓗᑎ ᐅᑯᓄᖓ: 

 
“ᓄᓇᓕᐅᑉ ᐋᖅᑭᒋᐊᖅᑕᐅᓂᖓ” ᑐᑭᓕᒃ ᐱᓕᕆᐊᖑᓂᖓ ᑖᑦᓱᒪ, ᐃᓱᒪᒋᔭᖏᑦ ᒪᓕᓪᓗᒋᑦ 
ᑲᑎᒪᔩᑦ, ᐃᑲᔪᒃᑲᓐᓂᕈᑕᐅᖁᓪᓗᒍ ᓄᓇᖁᑎᒋᔭᐅᔫᑉ ᓇᓛᓂ ᓄᓇᓕᐅᑉ ᐃᓗᐊᓂ; (local 
improvement)  
 

(ᑎ) ᐲᖓᕐᓗᒋᑦ ᑐᑭᓕᐊᖑᓯᒪᓂᖏᑦ “ᓄᓇᓕᓐᓂ ᑯᐊᐳᕇᓴᖏᑦ” 
ᐃᓇᖏᖅᑕᐅᖔᖅᑐᑎᒃ ᐅᑯᓄᖓ:   

“ᓄᓇᓖᑦ ᑯᐊᐳᕇᓴᖏᑦ” ᑑᑭᓕᒃ ᑯᐊᐳᕇᓴᐃᑦ  ᓴᖅᑭᖅᑕᐅᓯᒪᔪᖅ ᑕᒃᑯᓄᖓ ᐅᕝᕙᓗ 
ᑲᔪᓯᑎᑕᐅᔪᖅ ᒪᓕᓪᓗᒋᑦ ᐃᓗᐊᓃᑦᑐᑦ ᐆᒪ ᐱᖁᔭᐅᑉ ᓄᓇᓕᐸᐅᔭᕐᓄᑦ, ᑕᐅᓐᑯᓐᓄᑦ, 
ᓄᓇᓕᓪᓗᑑᔪᓄᑦ ᐅᕝᕙᓗ ᕼᒻᒪᓚᒃᑯᓐᓄᑦ; (municipal corporation) 
 

(ᑎ) ᐲᖓᕐᓗᒋᑦ ᑐᑭᓕᐊᖑᓯᒪᓂᖏᑦ “ᐊᑭᓖᕙᑦᑐᑦ” ᐃᓇᖏᖅᑕᐅᖔᕐᓗᑎ 
ᐅᑯᓄᖓ:  

 
“ᐊᑭᓖᕙᑦᑐᑦ” ᑐᑭᖃᖅᑐᖅ ᑖᓐᓇ ᐊᑭᓖᖃᑦᑕᕆᐊᓕᒃ ᓄᓇᖁᑎᖃᕐᓂᕐᒧᑦ ᐊᑭᓕᐅᑕᐅᔭᕆᐊᓕᓐᓂᒃ 
ᑖᒃᑯᓄᖓ ᓄᓇᓕᓐᓂ ᑯᐊᐳᕇᓴᐅᔪᓄᑦ; (rate payer) 
 
4. ᑕᒃᑯᐊ ᐊᑖᓂ ᑎᑎᕋᖅᓯᒪᔪᑦ ᐃᓚᒋᐊᕈᑎᐅᔪᑦ ᑐᖔᓂ ᐃᓕᔭᐅᔪᑦ ᓇᓴᐅᑎᓕᐅᑉ 1:  
 
ᑭᒃᑯᓕᒫᓄᑦ ᑐᓴᖅᑕᐅᔭᕆᐊᓖᑦ 
1.1 ᑭᒃᑯᓕᒫᓄᑦ ᑐᓴᖅᑕᐅᔭᕆᐊᖃᖅᐸᑦ ᑖᓐᓇ ᐱᖁᔭᖅ ᒪᓕᑦᑐᒍ, ᑐᓴᖅᑕᐅᔭᕆᐊᓕᒃ 
ᑐᓴᖅᑕᐅᑎᑕᐅᔭᕆᐊᖃᕋᔭᖅᑐᖅ ᑭᒃᑯᓕᒫᓄᑦ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓲᓂᖅᓴᓂᒃ 
ᐊᑐᖅᑕᐅᓗᑎᒃ ᐊᑖᓂ ᑎᑎᕋᓯᒪᔪᑦ: 

(ᐃ) ᑎᑎᕋᖅᑕᐅᑎᓪᓗᒍ ᓄᓇᒃᓯᓐᓂᑦ ᐱᕙᓪᓕᐊᔪᓂᒃ ᐅᖃᓕᒫᒐᓂᒃ ᐃᒻᒪᖃ 
ᐊᑕᐅᓯᐊᕋᓗᐊᕐᓗᒎᓐᓃᑦ; 

(ᐱ) ᑎᑎᖅᑲᓂᒃ ᐊᐅᓚᖅᑎᑦᑎᕕᒋᓗᒋᑦ ᑐᓂᓯᓗᒋᓪᓘᓃᑦ 
ᑐᓴᖅᑕᐅᔭᕆᐊᓕᓐᓂᑦ ᓂᕈᐊᖅᑎᓕᒫᑦ ᓄᓇᓕᓐᓂ; 

(ᑎ) ᐅᖃᖅᑕᐅᑎᑦᑎᓗᑎᒃ ᓈᓚᐅᑎᒃᑯᑦ ᑕᓚᕖᓴᒃᑯᓪᓘᓂᑦ ᓄᓇᓕᓐᓂᑦ ᐃᒻᒪᖃ 
ᐅᓪᓗᓂᑦ ᐱᖓᓱᓂ ᐅᖃᖅᑕᐅᕙᓪᓗᑎᒃ; 

(ᑭ) ᑎᑎᖅᑲᓂᒃ ᓴᖅᑭᔮᖅᑎᑦᑎᓗᑎᒃ ᐃᒻᒪᖃ ᑕᓪᓕᒪᓂᒃ ᐅᖓᓯᒌᒃᑐᓂᒃ 
ᐃᓪᓗᓂᒃ ᐊᒻᒪᓗ ᐅᐸᒃᑕᐅᒐᔪᒃᑐᓂᑦ ᓄᓇᓕᓐᓂᑦ; 

 
ᒥᓂᔅᑕᓄᑦ ᐊᖏᖅᑕᐅᒋᐊᖃᕐᓂᖏᑦ 
1.2 (1) ᒥᓂᔅᑕᓄᑦ ᐊᖏᖅᑕᐅᒋᐊᖃᖅᑎᓪᓗᒋᑦ ᒪᓕᓪᓗᒍ ᐅᓇ ᐱᖁᔭᖅ, ᑖᓐᓇ ᒥᓂᔅᑕ 
ᑐᓂᓯᒋᐊᓕᒃ ᑭᐅᔾᔪᑎᒥᓂᒃ ᐃᓗᐊᓂ 60 ᐅᓪᓗᐃᑦ ᖃᓂᓛᖓᓄᑦ ᐅᓪᓗᖓᑕ 
ᐊᐱᖅᑯᑎᐅᒋᐊᙵᕐᓂᖓᑕ ᐊᖏᖅᑕᐅᒍᒪᒍᑏᑦ ᐱᔭᐅᓚᐅᖅᑎᓪᓗᒋᑦ 

(ᐃ) ᐊᓪᓚᕝᕕᖓᓐᓄᑦ ᒐᕙᒪᒃᑯᑦ ᐱᓕᕆᕕᖏᑕ ᑕᒪᑐᒥᖓ ᐱᓕᕆᒋᐊᓕᓐᓄᑦ, 
ᐅᕝᕙᓗ 

(ᐱ) ᐊᓪᓚᕝᕕᖓᓐᓄᑦ ᒥᓂᔅᑕᐅᔫᑉ 
 
ᐅᖓᕝᕙᕆᐊᖅᑕᐅᓂᖓ ᐱᕕᖃᖅᑎᑕᐅᓂᐅᑉ 

(2) ᐃᓱᒪᒋᔭᐅᑦᓯᐊᖁᓪᓗᒋᑦ ᐊᖏᖅᑕᐅᒍᒪᒍᑏᑦ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ 
(1), ᑖᓐᓇ ᒥᓂᔅᑕ ᐃᒪᐃᒍᓐᓇᖅᑐᖅ, ᑐᓂᓯᓗᓂ ᖃᐅᔨᒃᑲᐃᔾᔪᑎᒥᒃ ᑎᑎᖅᑲᑎᒍᑦ ᑖᒃᑯᓄᖓ 
ᓄᓇᓕᓐᓂ ᑯᐊᐳᕇᓴᐅᔪᓄᑦ; ᑐᑦᓯᕋᐅᑎᓕᐅᖅᑐᓄᑦ, ᐅᖓᕝᕙᕆᐊᕆᒍᓐᓇᖅᑐᑦ ᐅᓪᓗᓂᒃ 30-ᓂᒃ 
ᐃᓱᒪᑦᓴᖅᓯᐅᑦᓯᐊᖁᓪᓗᒋᑦ.  
 
5. ᑖᒃᑯᐊ ᐊᑖᓂ ᑎᑎᕋᖅᓯᒪᔪᑦ ᐃᓚᒋᐊᕈᑎᐅᔪᑦ ᐃᓕᔭᐅᔪᑦ ᑐᖔᓂ ᓇᓴᐅᑎᓕᐅᑉ 9:  

ᑲᑎᒪᔩᑦ ᑲᒪᒋᔭᒃᓴᖏᑦ 
9.1 ᑲᑎᒪᔩᑦ ᑲᒪᒋᔭᒃᓴᖃᖅᐳᑦ ᐅᑯᓂᖓ: 

(ᐃ) ᐱᕙᓪᓕᐊᑎᑦᑎᓗᑎᒃ ᐊᒻᒪᓗ ᖃᐅᔨᓴᖅᐸᓪᓕᐊᓗᑎᒃ ᐸᕐᓇᓯᒪᔭᖏᓐᓂᒃ, 
ᐊᑐᐊᒐᒃᓴᕆᔭᖏᓐᓂᑦ ᐊᒻᒪᓗ ᐱᓕᕆᐊᓴᖏᓐᓂᑦ ᓄᓇᓕᓐᓂᑦ 
ᑯᐊᐳᕇᓴᐅᔪᓄᑦ; 

(ᐱ) ᖃᐅᔨᒪᓇᓱᐊᑦᓯᐊᕐᓗᑎᒃ ᐱᔪᓐᓇᕐᓂᖏᑦ, ᐱᓕᕆᐊᒃᓴᖏᑦ ᐊᒻᒪᓗ 
ᐊᐅᓚᓂᖏᑦ ᓄᓇᓕᓐᓂᑦ ᑯᐊᐳᕇᓴᐅᔪᓄᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ; 

(ᑎ) ᑲᔪᓯᑎᑦᑎᐊᖅᐸᓪᓗᒋᑦ ᐱᔪᓐᓇᕐᓂᖏᑦ, ᐱᓕᕆᐊᒃᓴᖏᑦ ᐊᒻᒪᓗ 
ᐊᐅᓚᓂᖏᑦ ᑐᓂᔭᐅᓯᒪᔪᑦ ᒪᓕᓪᓗᒋᑦ ᑖᔅᓱᒨᓇ ᐱᖁᔭᒃᑯᑦ ᐅᕝᕙᓘᓐᓃᑦ 
ᐊᓯᖏᓐᓂᑦ ᒪᓕᒐᙳᖅᑎᑕᐅᔪᓂᒃ. 

 
6. ᓈᓴᐅᑎᓕᒃ 13 ᐲᖅᑕᐅᕗᖅ ᐊᒻᒪᓗ ᑖᒃᑯᐊ ᐊᑖᓂ ᑎᑎᕋᖅᓯᒪᔪᑦ ᐃᓇᖏᐅᑎᓪᓗᑎᒃ: 
 
ᐋᖅᑭᑦᑕᐅᓯᒪᓂᖓ ᖃᓄᑎᒋ ᑲᑎᒪᔨᐅᓚᖓᒻᒪᖔᑕ ᓂᕈᐊᖅᑕᐅᓯᒪᓂᒃᑯᑦ 
13. (1) ᒪᓕᓪᓗᒍ ᐅᓇ ᐱᖁᔭᖅ, ᑲᑎᒪᔩᑦ ᓂᕈᐊᖅᑕᐅᓯᕕᒻᒥᓃᒍᓐᓇᖅᑐᑦ ᐊᕐᕌᒎᓐᓄᑦ 
ᒪᕐᕉᓐᓄᑦ. 
 
ᐊᑑᑎᓂᖓ ᐋᖅᑭᑦᑕᐅᓯᒪᓂᖓᑕ ᖃᓄᑎᒋ ᑲᑎᒪᔨᐅᓚᖓᒻᒪᖔᑕ ᓂᕈᐊᖅᑕᐅᓯᒪᓂᒃᑯᑦ  

(2) ᐋᖅᑭᑦᑕᐅᓯᒪᔪᑦ ᑲᑎᒪᔨᓄᑦ 
(ᐃ) ᐱᒋᐊᕐᕕᖃᖅᑐᖅ 12-ᒥ ᐅᓪᓗᒃᑯᑦ ᓇᒡᒐᔾᔨᐅᒋᐊᓐᖓᖓᓂ ᔮᓐᓄᐊᓕᐅᑉ 

ᓂᕈᐊᖅᑕᐅᓚᐅᖅᑎᓪᓗᒋᑦ ᐅᕝᕙᓗ ᐊᖏᖅᑎᑕᐅᓚᐅᖅᑎᓪᓗᒋᑦ, 
ᓇᓪᓕᐊᑐᐃᓐᓇᖅ ᑭᖑᓪᓕᑐᐃᓐᓇᖅ; ᐊᒻᒪᓗ 

(ᐱ) ᐃᓱᕝᕕᖃᖅᑐᓂ 12-ᒥ ᐅᓪᓗᑯᑦ ᓇᒡᒐᔾᔨᐅᒋᐊᓐᖓᖓᓂ ᔮᓐᓄᐊᓕᐅᑉ 
 
ᐊᓯᔾᔨᖃᑦᑕᕐᓂᐅᔪᑦ ᖃᓄᑎᒋ ᑲᑎᒪᔨᐅᓚᖓᒻᒪᖔᑕ ᓂᕈᐊᖅᑕᐅᓯᒪᓂᒃᑯᑦ  

(3) ᑲᑎᒪᔩᑦ ᐱᔪᒪᒍᑎᒃ ᒪᓕᓪᓗᒍ ᒪᓕᒐᕋᓛᖅ, ᑕᐃᒃᑯᐊ ᑲᑎᒪᔩᑦ ᑎᓴᒪᑦ ᓂᕈᐊᖅᑕᐅᔪᑦ 
ᓯᕗᓪᓕᖅᐹᒥᑦ ᓂᕈᐊᕐᓇᐅᑎᓪᓗᒍ ᒪᓕᒐᕋᓛᓕᐅᓚᐅᖅᑎᓪᓗᒋᑦ ᐊᒻᒪᓗ ᐊᒥᓲᙱᓛᓂᒃ  
ᓂᕈᐊᖅᑕᐅᔪᒥᓃᑦ ᑲᑎᒪᔨᐅᔭᕆᐊᖃᕋᔭᖅᑐᑦ ᐊᕌᒍᒥᒃ ᐊᑕᐅᓯᕐᒥᒃ. 
 
ᐊᑐᖅᑎᑕᐅᓂᕆᔭᖏᑦ ᒪᓕᒐᕋᓛᑦ 

(4) ᒪᓕᒐᕋᓛᓕᐊᖑᔪᖅ ᒪᓕᓗᒍ ᓈᓴᐅᑎᓕᒃ ᐃᓗᐊᓃᑦᑐᖅ (3) ᐊᑐᖅᑎᑕᐅᕗᑦ 
ᓯᕗᓪᓕᖅᐹᖓᓄᑦ ᓂᕈᐊᕐᓇᑐᐃᓐᓇᐅᑉ ᓇᓪᓕᐅᓯᒪᕕᖓᓂ ᒪᓕᒐᕋᓛᓕᐊᖑᓚᐅᖅᑎᓪᓗᒍ, 
ᓴᓇᔭᐅᓐᓂᖅᐸᑦ ᐃᓄᐃᓴᓛᕆᓗᒋᑦ ᐅᓪᓗᐃᑦ 270 ᑎᑭᓚᐅᙱᓐᓂᖓᓂ ᐅᓪᓗᖓ ᑖᑦᓱᒪ 
ᓂᕈᐊᕐᓇᑐᐃᓐᓇᐅᑉ. 
 
ᐱᑐᐃᓐᓇᐅᖏᓐᓂᖏᑦ ᐲᖅᑕᐅᓂᖏᑕ ᒪᓕᒐᕋᓛᑦ 

(5) ᒪᓕᒐᕋᓛᑦ ᓴᓇᔭᐅᔪᑦ ᒪᓕᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ (3) ᐲᖅᑕᐅᒍᓐᓇᖏᑦᑐᖅ 
ᑭᓯᐊᓂ ᑭᖑᓂᖓᒍᑦ ᒪᕈᐊᖅᑎᕐᓗᓂ ᓂᕈᐊᕐᓇᑐᐃᓐᓇᕐᒥ ᓂᕈᐊᖅᑐᖃᖅᓯᒪᓕᖅᐸᑦ 
ᓴᓇᔭᐅᓚᐅᖅᑎᓪᓗᒍ, ᐊᑐᕈᓐᓃᖅᑎᑕᐅᓴᕋᐃᓐᓂᖏᑉᐸᑦ ᓯᕗᓂᖓᒍᑦ ᐊᖏᖅᑕᐅᔪᒥᓂᐅᓗᓂ 
ᒥᓂᔅᑕᒧᑦ. 

ᐃᓱᖃᖅᑎᑕᐅᓂᖏᑦ ᐋᖅᑭᑦᑕᐅᓯᒪᔪᑦ 
(6) ᑲᑎᒪᔩᑦ ᐃᒪᐃᒍᓐᓇᖅᑐᑦ, ᐲᖅᓯᒍᒪᒍᑎᒃ ᒪᓕᒐᕋᓛᒥᒃ ᐊᖅᑭᑦᑕᐅᓯᒪᔪᒥᒃ ᖃᓄᑎᒋ 

ᑲᑎᒪᔨᐅᓚᖓᒻᒪᖔᑕ ᒪᓕᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ (3), ᐋᕿᒍᓐᓇᖅᑐᑦ 
ᑲᑎᒪᔨᐅᖃᑕᐅᔪᓕᒫᑦ ᑲᑎᒪᔨᐅᓂᖏᑦ ᐃᓱᓕᕕᖃᖅᑎᑕᐅᓗᑎᒃ ᓂᕈᐊᕐᓇᑐᐃᓐᓇᕐᒥ ᓂᕈᐊᓕᖅᑲᑕ 
ᐲᖅᑎᑕᐅᓚᐅᖅᑎᓪᓗᒍ ᒪᓕᒐᕋᓛᖅ.  
 
7. ᑖᒃᑯᐊ ᐃᓚᒋᓕᐅᔾᔭᐅᔪᑦ ᑐᖔᓂ ᓈᓴᐅᑎᓕᐅᑉ 13: 
 
ᖃᓄᑎᒋ ᑲᑎᒪᔨᐅᓚᖓᒻᒪᖔᑕ ᓂᕈᐊᖅᑕᐅᓯᒪᓂᒃᑯᑦ  ᒪᐃᔭᐅᑉ ᐃᓂᖓ 
13.1 (1) ᑖᒃᑯᐊ ᑲᑎᒪᔩᑦ ᐃᒪᐃᒍᓐᓇᖅᑐᑦ, ᒪᓕᒐᕋᓛᑎᒍᑦ, ᐊᒥᓱᓐᖑᕆᐊᕆᒍᓐᓇᖅᑐᑦ 
ᓂᕈᐊᖅᑕᐅᓯᒪᓂᖓᓂᒃ ᒪᐃᔭᐅᑉ ᑎᑭᓪᓗᒍ ᐊᕐᕌᒍᐃᑦ ᐱᖓᓱᑦ. 
 
ᐊᑐᖅᑎᑕᐅᓂᕆᔭᖏᑦ ᒪᓕᒐᕋᓛᑉ 

(2) ᒪᓕᒐᕋᓛᓕᐊᖑᔪᖅ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ (1) ᐊᑐᖅᑎᑕᐅᕗᖅ 
ᓯᕗᓪᓕᐹᒥ ᓂᕈᐊᖅᑕᐅᒋᐊᓐᖓᕐᓂᖓᓂᒃ ᒪᐃᔭᐅᑉ ᒪᓕᒐᕋᓛᓕᐊᖑᓚᐅᖅᑎᓪᓗᒍ, ᓴᓇᔭᐅᓐᓂᖅᐸᑦ 
ᐃᓄᐃᓴᓛᕆᓗᒋᑦ ᐅᓪᓗᐃᑦ 270 ᑎᑭᓚᐅᙱᓐᓂᖓᓂ ᐅᓪᓗᖓ ᑖᑦᓱᒪ ᓂᕈᐊᕐᓇᐅᑉ. 
 
ᑭᓪᓕᖃᖅᑎᑕᐅᓂᖓ ᐲᖅᑕᐅᒍᓐᓇᕐᓂᖓᓄᑦ ᒪᓕᒐᕋᓛᑉ 

(3) ᒪᓕᒐᕋᓛᓕᐊᖑᔪᖅ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ (1) ᐲᖅᑕᐅᒍᓐᓇᖏᑦᑐᖅ 
ᑭᓯᐊᓂ ᑭᖑᓂᐊᒍᑦ ᒪᕐᕈᐊᑎᕐᓗᓂ ᓂᕈᐊᖅᑕᐅᓚᐅᖅᑎᓪᓗᒍ ᒪᐃᔭ ᓴᓇᔭᐅᓚᐅᖅᑎᓪᓗᒍ, 
ᐲᖅᑕᐅᓐᓂᖏᑉᐸᑦ ᕿᓚᒥᐅᓂᖅᓴᒃᑯᑦ ᓈᒻᒪᒋᔭᐅᓗᓂ ᒥᓂᔅᑕᒧᑦ. 
 
8. ᓈᓴᐅᑎᓕᒃ 14 ᐲᖅᑕᐅᕗᖅ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᐃᓚᓯᒋᐊᕐᓂᖅ ᖃᓄᑎᒋ ᑲᑎᒪᔨᐅᓚᖓᒻᒪᖔᑕ ᓂᕈᐊᖅᑕᐅᓯᒪᓂᒃᑯᑦ 
14. (1) ᒪᓕᓪᓗᒍ ᐃᓗᐊᓃᑦᑐᖅ ᑎᑎᕋᖅᓯᒪᔪᖅ ᓈᓴᐅᑎᓕᒃ (2)  ᑲᑎᒪᔩᑦ ᐃᒪᐃᒍᓐᓇᖅᑐᑦ, 
ᐃᓚᓯᒋᐊᕈᓐᓇᖅᑐᑦ ᓂᕈᐊᖅᑕᐅᓯᒪᓂᖏᓐᓂᒃ ᑲᑎᒪᔨᐅᔪᓕᒫᑦ ᐊᕐᕌᒎᓐᓂᒃ ᒪᕐᕈᓐᓂᒃ ᑎᑭᓪᓗᒍ 
ᐊᕐᕌᒍᐃᑦ ᐱᖓᓱᑦ.  
 
ᐊᑕᐅᑦᓯᒃᑰᖅᓯᒪᖁᓇᒋᑦ ᐋᖅᑭᑦᑕᐅᓯᒪᓂᖏᑦ ᑲᑎᒪᔨᐅᓂᖏᑕ ᓂᕈᐊᖅᑕᐅᓯᒪᓂᒃᑯᑦ 

(2) ᒪᓕᒐᕋᓛᓕᐊᖑᔪᖅ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ (1) ᐃᒪᐃᑎᑦᓯᒍᓐᓇᕐᒥᔪᑦ 
ᑖᒃᑯᓄᖓ ᑲᑎᒪᔨᓄᑦ ᓂᕈᐊᖅᑕᐅᔪᓄᑦ ᓯᕗᓪᓕᕐᒥ ᓂᕈᐊᕐᓇᑐᐃᓐᓇᐅᑎᓪᓗᒍ ᓂᕈᐊᕐᓇᖓᓂ 
ᑐᖔᓂ ᒪᓕᒐᕋᓛᓕᐅᓚᐅᖅᑎᓪᓗᒋᑦ ᐊᒥᓲᓐᖏᓛᓄᑦ ᓂᕈᐊᖅᑕᐅᔪᖅ ᑲᑎᒪᔨᐅᒍᓐᓇᖅᑎᑕᐅᓗᓂ 
ᐊᕐᕌᒎᓐᓄᑦ ᒪᕐᕉᓐᓄᑦ. 
 
ᐊᑦᑐᐃᓂᕆᔭᖏᑦ ᐊᓯᔾᔨᖃᑦᑕᕐᓂᐅᔪᑦ  

(3) ᒪᓕᒐᕋᓛᓕᐊᖑᔪᖅ ᒪᓕᓗᒍ ᐆᒪ ᐃᓗᐊᓃᑦᑐᖅ ᐊᑐᖅᑎᑕᐅᕗᑦ ᓯᕗᓪᓕᖅᐹᖓᓄᑦ 
ᓂᕈᐊᕐᓇᑐᐃᓐᓇᐅᑉ ᓇᓪᓕᐅᓯᒪᕕᖓᓂ ᒪᓕᒐᕋᓛᓕᐊᖑᓚᐅᖅᑎᓪᓗᒍ, ᓴᓇᔭᐅᓐᓂᖅᐸᑦ 
ᐃᓄᐃᓴᓛᕆᓗᒋᑦ ᐅᓪᓗᐃᑦ 270 ᑎᑭᓚᐅᙱᓐᓂᖓᓂ ᐅᓪᓗᖓ ᑖᑦᓱᒪ ᓂᕈᐊᕐᓇᑐᐃᓐᓇᐅᑉ. 

ᐱᑐᐃᓐᓇᐅᖏᓐᓂᖏᑦ ᐲᖅᑕᐅᓂᖏᑕ ᒪᓕᒐᕋᓛᑦ 
(4) ᒪᓕᒐᕋᓛᓕᐊᖑᔪᖅ ᒪᓕᓪᓗᒍ ᐃᓗᐊᓃᑦᑐᖅ ᐅᕙᓂ ᐲᖅᑕᐅᒍᓐᓇᖏᑦᑐᖅ ᑭᓯᐊᓂ 

ᑭᖑᓂᐊᒍᑦ ᒪᕐᕈᐊᑎᕐᓗᓂ ᓂᕈᐊᖅᑕᐅᓚᐅᖅᑎᓪᓗᒍ ᒪᐃᔭ ᓴᓇᔭᐅᓚᐅᖅᑎᓪᓗᒍ, 
ᐲᖅᑕᐅᓐᓂᖏᑉᐸᑦ ᕿᓚᒥᐅᓂᖅᓴᒃᑯᑦ ᓈᒻᒪᒋᔭᐅᓗᓂ ᒥᓂᔅᑕᒧᑦ. 
 
ᐃᓱᖃᖅᑎᑕᐅᓂᖏᑦ ᐋᖅᑭᑦᑕᐅᓯᒪᔪᑦ 

(5) ᑲᑎᒪᔩᑦ ᐃᒪᐃᒍᓐᓇᖅᑐᑦ, ᐲᖅᓯᒍᒪᒍᑎᒃ ᒪᓕᒐᕋᓛᒥᒃ ᐊᖅᑭᑦᑕᐅᓯᒪᔪᒥᒃ ᖃᓄᑎᒋ 
ᑲᑎᒪᔨᐅᓚᖓᒻᒪᖔᑕ ᒪᓕᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ (2), ᐋᕿᒍᓐᓇᖅᑐᑦ 
ᑲᑎᒪᔨᐅᖃᑕᐅᔪᓕᒫᑦ ᑲᑎᒪᔨᐅᓂᖏᑦ ᐃᓱᓕᕕᖃᖅᑎᑕᐅᓗᑎᒃ ᓂᕈᐊᕐᓇᑐᐃᓐᓇᕐᒥ ᓂᕈᐊᓕᖅᑲᑕ 
ᐲᖅᑎᑕᐅᓚᐅᖅᑎᓪᓗᒍ ᒪᓕᒐᕋᓛᖅ.  
 
9. ᑖᒃᑯᐊ ᐊᑖᓂ ᑎᑎᕋᖅᓯᒪᔪᑦ ᐃᓚᒋᐊᕈᑎᐅᔪᑦ ᐃᓕᔭᐅᔪᑦ ᑐᖔᓄᑦ ᓇᓴᐅᑎᓕᐅᑉ 16. 
 
ᓇᓗᓇᐃᖅᑕᐅᓯᒪᔪᑦ ᐃᓕᖅᑯᓯᐅᔭᕆᐊᓖᑦ   
16.1 ᑲᑎᒪᔩᑦ ᐊᑐᓕᖅᑎᑦᓯᔪᓐᓇᖅᑐᑦ ᓇᓗᓇᐃᔭᐃᓗᑎᒃ ᐃᓕᖅᑯᓯᐅᔭᕆᐊᓕᓐᓂᒃ ᑲᑎᒪᔨᓄᑦ. 
 
10. ᓈᓴᐅᑎᓕᒃ 17 ᐲᖅᑎᑕᐅᕗᖅ ᑖᒃᑯᐊᓗ ᐊᑖᓂ ᑎᑎᕋᖅᓯᒪᔪᑦ ᐃᓇᖏᐅᑎᓪᓗᑎᒃ: 
 
ᐱᔪᓐᓇᐃᓪᓕᑎᑕᐅᓂᖅ 
17. (1) ᑲᑎᒪᔨ, ᖃᖓᑐᐃᓐᓇᖅ ᓂᕈᐊᖅᑕᐅᓚᐅᖅᑎᓪᓗᒍ ᐅᕝᕙᓘᓐᓃᑦ 
ᑎᒃᑯᐊᖅᑕᐅᓚᐅᖅᑎᓪᓗᒍ, ᐲᖅᑕᐅᒋᐊᖃᓯᓐᓂᖅᐸᑦ ᑲᑎᒪᔨᐅᖃᑕᐅᓂᕐᒧᑦ 
ᐲᑲᐅᑎᒋᔭᕆᐊᖃᕋᔭᖅᑐᖅ ᐃᒃᓯᕙᐅᑕᖓᓂᒃ ᐊᒻᒪᓗ ᒪᐃᔭᐅᒍᓐᓃᕐᓗᓂ ᐅᕝᕙᓘᓐᓃᑦ 
ᑲᑎᒪᔨᐅᔪᓐᓃᕐᓗᓂ, ᐱᔾᔪᑕᐅᔪᖅ ᒪᓕᓪᓗᒍ. 
 
ᑐᑦᓯᕋᐅᑎᖏᑦ ᑲᑎᒪᔩᑦ  

(2) ᑲᑎᒪᔨᐅᔪᖅ ᐅᖃᐅᑕᐅᓯᒪᔪᑦ ᒪᓕᓪᓗᒋ ᐃᓗᐊᓃᑦᑐᑦ ᓈᓴᐅᑎᓕᐅᑉ (1) 
ᓄᖅᑲᑲᐅᑎᒋᖏᑉᐸᑦ, ᑲᑎᒪᔩᑦ ᑐᑦᓯᕋᐅᑎᓕᐅᕈᓐᓇᖅᑐᑦ ᓄᓇᕗᑦ ᐃᖃᖅᑐᐃᔨᖏᓐᓄᑦ 

(ᐃ) ᑎᓕᐅᕈᑎᒥᒃ ᓇᓗᓇᐃᖅᓯᓯᒪᔪᒥᒃ ᖃᓄᖅ ᑖᓐᓇ ᐃᓄᒃ 
ᐱᔪᓐᓇᕐᓂᖃᓚᐅᖅᓯᒪᙱᒃᑯᓂ ᑲᑎᒪᔨᐅᓂᕐᒧᑦ ᐅᕝᕙᓘᓐᓃᑦ 
ᐱᔪᓐᓇᕐᓂᖃᕈᓐᓃᖅᑐᒥᓂᐅᒍᓂ ᑲᑎᒪᔨᐅᓂᕐᒧᑦ, ᐅᕝᕙᓘᓐᓃᑦ 

(ᐱ) ᑎᓕᐅᕈᑎᒥᒃ ᓇᓗᓇᐃᖅᓯᔪᒥᒃ ᑖᓐᓇ ᐃᓄᒃ ᐊᔪᕐᓂᕋᖅᑕᐅᓗᓂ 
ᑲᑎᒪᔨᐅᓂᕐᒧᑦ. 

 
ᑐᑦᓯᕋᐅᑏᑦ ᓂᕈᐊᖅᑎᒧᑦ 

(3) ᓂᕈᐊᖅᑎ ᑲᖐᓱᒍᑎᖃᕈᓂ ᑲᑎᒪᔨ ᑲᑎᒪᔨᐅᔭᕆᐊᖃᖏᓐᓂᖓᓂᒃ ᒪᓕᓪᓗᒍ 
ᐃᓗᐊᓃᑦᑐᖅ ᓈᓴᐅᑎᓕᒃ (1) ᑐᒃᓯᕋᕈᓐᓇᖅᐳᑦ ᓄᓇᕗᒃᑯᑦ ᐃᖃᖅᑐᐃᔨᒃᑯᖏᓐᓄᑦ ᑎᓕᐅᕈᑎᒥᒃ 
ᐱᔪᒪᓗᓂ ᐅᖃᖅᓯᒪᓗᑎᒃ ᑲᑎᒪᔨᐅᔭᕆᐊᖃᖏᓐᓂᖓᓂᒃ ᑖᓐᓇᓗ ᓂᕈᐊᖅᑎ ᐃᒪᐃᑦᓴᕆᐊᓕᒃ 

(ᐃ) ᑎᑎᖅᑲᓂᒃ ᐃᖅᑲᖅᑐᐃᕕᒻᒨᖅᓯᓗᓂ ᓱᓕᓂᕋᕈᑎᒃᑯᑦ ᐱᔾᔪᑎᒥᓂᓪᓗ 
ᓴᖅᑭᑎᑦᓯᓗᓂ ᓱᓕᔪᕆᔭᒥᓂᒃ ᑖᑦᓱᒪ ᐱᔪᓐᓇᖏᓐᓂᖓᓂᒃ ᐅᕝᕙᓗ 
ᐱᔪᓐᓇᐃᓪᓕᓂᖓᓂᒃ ᑲᑎᒪᔨᐅᒍᓐᓇᖅᑎᑕᐅᓂᕐᒧᑦ, ᐊᒻᒪᓗ  

(ᐱ) ᐊᑭᓖᓗᓂ ᐃᖅᑲᖅᑐᐃᔨᒃᑯᓐᓄᑦ $500-ᓂᒃ ᓇᓪᓕᐅᑯᒫᖑᒐᔭᖅᑐᓂᒃ 
ᐊᑭᓕᕆᐊᓕᓐᓄᑦ. 

 
ᐃᓱᒪᓕᐊᖏᑦ ᐃᖅᑲᖅᑐᐃᔨᐅᑉ 

(4) ᑐᓵᔭᕆᕈᓂ ᑐᒃᓯᕋᕈᑎᐅᔪᒥᒃ ᑕᕝᕙᓂ ᑎᑎᕋᖅᓯᒪᔪᓂᒃ, ᐃᖅᑲᖅᑐᐃᔨ ᐱᔪᒪᒍᓂ  
(ᐃ) ᓇᓗᓇᐃᖅᓯᔪᓐᓇᖅᑐᖅ ᐃᓄᒃ ᐊᔪᓗᐊᕐᓂᕋᕐᓗᓂᐅᒃ ᐊᒻᒪᓗ ᐃᓂᒋᔭᖓ 

ᑲᑎᒪᔨᐅᓪᓗᓂ ᐃᓄᖃᕈᓐᓃᖅᑎᓪᓗᓂᐅᒃ; 
(ᐱ) ᓇᓗᓇᐃᖅᓯᔪᓐᓇᖅᑐᖅ ᐃᓄᒃ ᐊᔪᖏᓐᓂᕋᕐᓗᓂᐅ ᑲᑎᒪᔨᐅᖏᓐᓇᕐᓗᓂ; 

ᐅᕝᕙᓘᓐᓃᑦ 
(ᑎ) ᖁᔭᓈᕐᓗᓂᐅᒃ ᑐᒃᓯᕋᕈᑎᐅᔪᑦ ᐊᑭᖃᖅᑎᓪᓗᓂᐅᒃ 

ᐊᑭᖃᖅᑎᖏᓪᓗᓂᐅᓘᓐᓂᑦ 
 
11. ᓈᓴᐅᑎᓕᒃ 18 ᐊᑐᕈᓐᓃᖅᑎᑕᐅᕗᖅ. 
 
12. ᐊᑖᓂ ᑎᑎᕋᖅᓯᒪᔪᖅ ᐃᓚᒋᐊᕈᑎᐅᕗᖅ ᑐᖔᓂ ᓈᓴᐅᑎᓕᐅᑉ 19: 
 
ᑲᑎᒪᓂᖅ ᐅᐊᔭᒨᖅᑐᑎᒍᑦ 
19.1 (1) ᑲᑎᒪᔩᑦ ᐱᔪᒪᒍᑎᒃ ᑲᑎᒪᔪᓐᓇᖅᑐᑦ ᐅᐊᔭᒨᖅᑐᑎᒍᑦ ᐅᕚᓘᓐᓃᑦ ᐊᓯᐊᒍᑦ 
ᑲᑎᒪᓂᖃᕈᓐᓇᖅᑐᑦ ᐊᔪᕈᑎᖃᕈᑎᒃ ᑲᑎᒪᔩᑦ ᑐᓴᖃᑦᑕᐅᑎᒍᓐᓇᖁᓪᓗᒋᑦ ᐊᒻᒪᓗ 
ᐅᖃᓪᓚᖃᑦᑕᐅᑎᔪᓐᓇᖁᓪᓗᒋᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᓄᓐᓄᑦ ᑲᑎᒪᔩᑦ ᑐᓵᔭᐅᔪᓐᓇᖁᓪᓗᒋ. 
 
ᑲᑎᒪᔩᑦ ᐅᐸᑦᓯᒪᓂᕋᖅᑕᐅᒍᓐᓇᕐᓂᖏᑦ 

(2) ᑲᑎᒪᔩᑦ ᐃᓚᒋᔭᐅᔪᑦ ᑲᑎᒪᔪᓂᒃ ᑎᑎᕋᖅᓯᒪᔪᖅ ᒪᓕᓪᓗᒍ ᑎᑎᕋᖅᓯᒪᔪᑦ ᓈᓴᐅᑎᓕᒻᒥ 
(1)-ᒥ ᑲᑎᒪᖃᑕᐅᓂᕋᖅᑕᐅᕗᑦ ᑲᑎᒪᔪᓂᑦ. 
 
ᑲᑎᒪᓂᖅ ᑭᒃᑯᑐᐃᓐᓇᕐᓄᑦ ᒪᑐᓯᒪᓪᓗᑎᒃ 
 (3) ᑲᑎᒪᔩᑦ ᑭᒃᑯᑐᐃᓐᓇᕐᓄᑦ ᒪᑐᓯᒪᓗᑎᒃ ᑲᑎᒪᔭᕆᐊᖃᙱᓚᑦ ᑲᑎᒪᓂᐊᕈᑎᒃ ᒪᓕᓪᓗᒍ 
ᐃᓗᐊᓃᑦᑐᖅ ᓈᓴᐅᑎᓕᒃ (1). 
 
13. ᐊᑖᓂ ᑎᑎᕋᖅᓯᒪᔪᖅ ᐃᓚᒋᐊᕈᐅᑎᕗᖅ ᑐᖔᓂ ᓈᓴᐅᑎᓕᐅᑉ 31:  

 
ᑲᑎᒪᔩᑦ ᐃᓱᒪᑕᐃᓪᓗ 

 
ᓴᖅᑭᑎᑦᑎᓂᖅ ᑲᑎᒪᔨᓂᒃ 
31.1 (1) ᑲᑎᒪᔩᑦ ᐱᔪᒪᒍᑎᒃ, ᒪᓕᓪᓗᒍ ᒪᓕᒐᕋᓛᖅ, ᓴᖅᑭᑎᑦᑎᔪᓐᓇᖅᐳᑦ ᑲᑎᒪᔨᓂᒃ 
ᐊᐅᓚᒃᑎᔨᐅᒐᔭᖅᑐᓂᒃ ᐊᑕᖏᕐᓗᒋ ᐅᕚᓘᓐᓃᑦ ᐃᓚᐃᓐᓇᖏᓐᓂᑦ ᐱᓕᕆᐊᖑᔪᒥᒃ 
ᐱᔨᑦᑎᕋᕈᑎᓂᓪᓘᓐᓃᑦ ᐊᐅᓚᑦᑎᕝᕕᒋᔭᐅᔫᑉ ᐃᓗᐊᓂ ᑖᒃᑯᓇᙵᑦ ᓄᓇᓖᑦ ᑯᐊᐳᕇᓴᐅᔪᓄᑦ.  
 
ᐋᖅᑭᑦᓯᒪᓂᖓ ᒪᓕᒐᕋᓛᑦ 

(2) ᒪᓕᒐᕋᓛᖅ ᐋᕿᒃᑕᐅᔪᖅ ᒪᓕᓪᓗᒍ ᓈᓴᐅᑎᓕᒃ (1) ᐱᑕᖃᖅᑎᑦᓯᔪᓐᓇᖅᑐᖅ ᐅᑯᓂᖓ: 
(ᐃ) ᓴᙱᓂᖅᑖᖅᑎᑦᓯᓗᓂ ᐊᒻᒪᓗ ᐱᓕᕆᐊᒃᓴᓕᐅᕐᓗᓂ ᑲᑎᒪᔨᓂᒃ; 



ᕼᒻᒪᓚᒃᑯᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

S.Nu. 2003,c.3 7  

(ᐱ) ᐅᓂᒃᑳᓕᐅᖃᑦᑕᕆᐊᖃᕐᓂᖏᓐᓂᒃ ᑲᑎᒪᔩᑦ 
(ᑎ) ᐱᓕᕆᔾᔪᓯᒋᓂᐊᖅᑕᖏᓐᓂᒃ ᑲᑎᒪᔩᑦ 
(ᑭ) ᐊᑭᓕᖅᑕᐅᓂᖏᑦ ᐅᑯᐊ 

(i) ᓇᒻᒪᒋᔭᐅᔪᓂᒃ ᐊᑭᓖᕙᓪᓗᑎᒃ ᐊᑭᓕᕆᐊᓕᓐᓂᒃ ᑲᑎᒪᔨᓄᑦ 
ᐱᓕᕆᔾᔪᑕᐅᔪᓄᑦ ᐅᕚᓘᓐᓃᑦ ᐱᓕᕆᐊᒃᓴᒥᓂᒃ 
ᐱᓕᕆᔾᔪᑎᖃᖅᑎᓪᓗᒋᑦ; 

(ii) ᐃᖅᑲᓇᐃᔭᕐᕕᒻᒥᓂ ᐱᓕᕆᑲᑎᒪᖃᑕᐅᒋᐊᖃᕐᓂᖏᑉᐸᑕ  
ᐊᑭᓕᖅᑕᐅᒍᑎᒋᓇᔭᖅᑕᖏᓐᓂᒃ ᐊᑭᓕᖅᑕᐅᖁᓪᓗᒋᑦ ᑲᑎᒪᔩ 
ᑲᑎᒪᖃᑕᐅᓂᖏᓐᓄᑦ ᐅᕚᓘᓐᓃᑦ ᐱᓕᕆᓂᖏᓐᓄᑦ 
ᑲᑎᒪᔨᐅᓂᖏᑦ ᐱᔾᔪᑎᒋᓪᓗᒋᑦ; 

(ᒋ) ᑎᒃᑯᐊᖅᑕᐅᓂᖏᑦ ᑲᑎᒪᔩᑦ, ᐱᖃᓯᐅᑎᓗᒋᑦ ᑎᒃᑯᐊᖅᑕᐅᓯᒪᔪᑦ 
ᑲᑎᒪᔨᐅᖁᔭᐅᓪᓗᑎᒃ ᐃᖅᑲᓇᐃᔮᖏᑦ ᒪᓕᓪᓗᒋᑦ ᐊᒻᒪᓗ ᐃᓄᐃᑦ 
ᑲᑎᒪᔨᐅᙱᑦᑐᑦ ᑲᑎᒪᔨᕈᖅᑎᑕᐅᓪᓗᑎᒃ; 

(ᒥ) ᑲᑎᒪᔩᑦ ᓴᖅᑭᑕᐅᓂᐊᕐᒪᖔᑕ ᐃᓛᒃᑰᖓᓗᑎᒃ ᑎᒥᐅᓗᑎᒃ ᒪᓕᓪᓗᒍ 
ᓇᒻᒥᓂᖅ ᐱᓕᕆᕕᓕᖕᓄᑦ ᑎᒥᐅᔪᓄᑦ ᐱᖁᔭᖅ; 

(ᓂ) ᐊᓯᖏᓐᓂᒃ ᐱᓕᕆᐊᒃᓴᓂᒃ ᕼᐊᒪᓚᒃᑯᑦ ᑲᑎᒪᔨᖏᑦ ᐊᑲᐅᓂᖅᓴᐅᓱᒋᑉᐸᒍ. 
 
ᑲᑎᒪᔩᑦ ᐃᓚᒋᔭᐅᖃᑕᐅᓂᖏᑦ 

(3) ᑲᑎᒪᔩᑦ ᐃᓚᖃᕆᐊᓖᑦ ᐊᑕᐅᓯᐅᒐᓗᐊᕐᒥᒃ ᑲᑎᒪᔨᖏᑕ ᐃᓚᖓᓐᓂᑦ. 
 
ᒪᐃᔭᐅᑉ ᐃᓚᒋᔭᐅᖃᑕᐅᓂᖓ 

(4) ᒪᐃᔭ, ᓂᕈᐊᖅᑕᐅᓯᒪᓂᖓ ᒪᓕᑦᑐᒍ, ᑲᑎᒪᔨᐅᖃᑕᐅᔪᖅ ᑲᑎᒪᕕᐅᔪᓕᒫᓂᒃ. 
 
ᐊᑐᖅᑕᐅᔭᕆᐊᓖᑦ ᑲᑎᒪᑎᓪᓗᒋᑦ  

(5) ᐊᑐᖅᑕᐅᔭᕆᐊᓖᑦ ᑐᕌᖓᔪᑦ ᑲᑎᒪᔩᑦ ᑲᑎᒪᔨᕋᓛᖏᓐᓄᑦ ᐊᑐᖅᑎᑕᐅᕗᑦ ᑲᑎᒪᔩᑦ 
ᑲᒪᓂᕆᖃᕐᑕᖅᑕᖏᓐᓄᑦ ᐊᓯᐊᒍᑦ ᐱᑕᖃᖅᑎᑕᐅᙱᑐᐊᖅᑲᑕ ᐋᖅᑭᒃᑕᐅᓯᒪᓗᑎᒃ ᒪᓕᒐᕋᓛᑎᒍᑦ. 
 
ᑎᓕᔭᐅᓂᖅ ᑲᑎᒪᕕᐅᕕᓐᓄᑦ ᐅᕚᓗ ᑲᑎᒪᔩᑦ ᑲᑎᒪᔨᕋᓛᖏᓐᓄᑦ 
31.2 (1) ᐊᑐᐊᖅᓯᓗᓂ ᑕᕝᕙᓂ ᑎᑎᕋᖅᓯᒪᔪᓂᒃ, ᑲᑎᒪᔩᑦ ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, 
ᑎᓕᓯᔪᓐᓇᖅᑐᑦ ᑭᒡᒐᖅᑐᖅᑎᒃᓴᓂᒃ ᐱᔪᓐᓇᕐᓂᕐᒥᓂᒃ, ᐱᓕᕆᐊᒃᓴᒥᓂᒃ ᐅᕚᓘᓐᓃᑦ 
ᐊᐅᓚᓂᖏᓐᓂᑦ ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᐅᕚᓘᓐᓃᑦ ᐊᓯᖏᓐᓂᑦ ᖃᓄᐃᑦᑐᑐᐃᓐᓇᓂᒃ 
ᒪᓕᒐᙳᖅᑎᑕᐅᔪᓂᒃ ᐅᕚᓘᓐᓃᑦ ᒪᓕᒐᕋᓛᕆᔭᐅᔪᓂᒃ ᑲᑎᒪᔨᓄᑦ, ᐅᕚᓘᓐᓃᑦ ᑲᑎᒪᔨᒻᒪᕆᓐᓄᑦ, 
ᑭᓯᐊᓂ ᑖᒃᑯᐊ ᐊᓯᖏᓪᓘᓐᓃᑦ ᖃᓄᐃᑦᑐᑐᐃᓐᓇᐃᑦ ᒪᓕᒐᙳᖅᑎᑕᐅᔪᑦ ᐅᕚᓘᓐᓃᑦ 
ᒪᓕᒐᕋᓛᕆᔭᐅᔪᑦ ᐱᑕᖃᖅᑎᑦᑎᒃᐸᑕ ᐊᓯᖏᓐᓂᑦ. 
 
ᑭᓪᓕᖃᖅᑎᑕᐅᓂᖏᑦ ᑎᓕᔭᐅᓯᒪᔪᑦ 

(2) ᑲᑎᒪᔩᑦ ᑎᓕᓯᔭᕆᐊᖃᙱᓚᑦ ᑲᑎᒪᔨᒻᒪᕇᑦ ᐅᕝᕙᓗ ᑎᓕᔭᐅᓯᒪᔪᑦ ᐅᕙᓘᓐᓃᑦ 
ᑲᑎᒪᔩᑦ ᑲᑎᒪᔨᕋᓛᖏᓐᓂᒃ: 

(ᐃ) ᐱᔪᓐᓇᕐᓂᕐᒥᑦ ᐅᕚᓘᓐᓃᑦ ᐱᓕᕆᐊᒃᓴᒥᒃ ᒪᓕᒐᕋᓛᙳᖅᑎᑦᑎᓂᕐᒥᒃ, 

(ᐱ) ᐱᔪᓐᓇᕐᓂᕐᒥᒃ ᐋᖅᑭᒃᓯᓂᕐᒥᒃ, ᓄᖅᑲᖓᑎᑦᑎᓂᕐᒥᒃ ᐅᕙᓘᓐᓃᑦ 
ᓄᖅᑲᖅᑎᑦᑎᓂᕐᒥᒃ ᑎᓕᔭᐅᓯᒪᓂᖓᓂᒃ ᐃᓅᑉ ᐊᖏᔪᖅᑳᒻᒪᕆᐅᓗᓂ 
ᐊᐅᓚᒃᑎᔨᐅᓗᓂ ᐊᓪᓚᕝᕕᒻᒥᑦ, 

(ᑎ) ᐱᔪᓐᓇᕐᓂᕐᒥᑦ ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᐱᓕᕆᔾᔪᓯᕆᔭᐅᔪᓂᒃ 
ᐊᑐᓕᕐᓗᓂ ᑮᓇᐅᔭᓂᒃ ᐊᑐᖅᑐᒃᓴᓂᒃ. 

 
ᑎᓕᓯᓂᖅ ᑲᑎᒪᔨᕋᓛᖏᓐᓄᑦ ᑲᑎᒪᔩᑦ 

(3) ᑲᑎᒪᔩᑦ ᑐᓂᓯᔪᓐᓇᖅᑐᑦ ᑲᑎᒪᔨᕋᓛᓄᑦ ᑭᓪᓕᓯᓂᐊᕈᓐᓇᕐᓂᕐᒥᒃ ᐊᑲᐅᒃᓴᖏᔾᔪᑕᐅᔪᓂᒃ 
ᐅᕚᓘᓐᓃᑦ ᐊᖀᒍᓐᓇᖁᓪᓗᒋᑦ ᐊᔪᐃᓐᓇᒃᑲᓐᓂᕈᑕᐅᔪᓂᒃ ᑕᕝᕙᓂ ᐅᕙᓘᓐᓃᑦ ᐊᓯᖏᓐᓂᑦ 
ᖃᓄᐃᑦᑐᑐᐃᓐᓇᓂᒃ ᒪᓕᒐᙳᖅᑎᑕᐅᔪᓂᒃ ᐅᕙᓘᓐᓃᑦ ᒪᓕᒐᕋᓛᕆᔭᐅᔪᓂᒃ. 

 
14. ᐊᑖᓂ ᑎᑎᕋᖅᓯᒪᔪᑦ ᐃᓚᒋᐊᕈᑎᐅᕗᑦ ᑐᖔᓂ ᓈᓴᐅᑎᓕᐅᑉ 32: 
 
ᑲᒪᒋᔭᒃᓴᕆᔭᐅᔪᑦ ᑲᑎᒪᔨᓄᑦ 
32.1 ᑲᑎᒪᔩᑦ ᑲᒪᒋᔭᒃᓴᖃᖅᐳᑦ ᐅᑯᓂᖓ: 

(ᐃ) ᐃᓱᒪᒃᓴᖅᓯᐅᕈᑎᒋᑦᑎᐊᕐᐸᓪᓗᒋᑦ ᐃᓅᑦᑎᐊᕈᑎᒃᓴᖏᑦ ᐊᒻᒪᓗ ᐱᔪᒪᔭᖏᑦ 
ᓄᓇᓖᑦ, ᓄᓇᓕᓕᒫᓪᓗ ᐃᓱᒪᒋᓗᒋᑦ ᐊᒻᒪᓗ ᑲᑎᒪᔩᑦ 
ᑐᓴᖅᑎᑦᑎᐊᖅᐸᓪᓗᒋᑦ ᑭᓱᑐᐃᓐᓇᓂᒃ ᐊᑐᕋᔭᖅᑐᓂ ᐱᕙᓪᓕᐊᔾᔪᑎᒃᓴᓂᒃ 
ᐃᓅᑦᑎᐊᕈᑎᒃᓴᐅᒐᔭᖅᑐᓂᒃ ᐊᒻᒪᓗ ᐱᔪᒪᔭᖏᓐᓂᒃ ᓄᓇᓖᑦ; 

(ᐱ) ᐃᓚᒋᔭᐅᕙᓪᓗᑎᒃ ᑕᒪᐃᓐᓂᒃ ᐊᖅᑭᒃᓯᕙᓪᓕᐊᔪᓂᒃ ᐊᒻᒪᓗ 
ᖃᐅᔨᓴᖅᐸᓪᓕᐊᔪᓂᒃ ᐊᑐᐊᒐᒃᓴᓂᒃ ᐊᒻᒪᓗ ᐱᓕᕆᐊᒃᓴᓂᒃ ᓄᓇᓕᓐᓂᑦ 
ᑯᐊᐳᕇᓴᐅᔪᓄᑦ; 

(ᑎ) ᐃᓚᒋᔭᐅᕙᓪᓗᑎᒃ ᑲᑎᒪᔩᑦ ᑲᑎᒪᑎᓪᓗᒋᑦ ᐊᒻᒪᓗ ᑲᑎᒪᔨᕋᓛᑦ 
ᑲᑎᒪᑎᓪᓗᒋᑦ ᐊᓯᖏᓐᓂᓪᓗ ᑲᑎᒪᔨᓂᒃ ᑎᓕᔭᐅᓯᒪᔪᓂᒃ ᑲᑎᒪᔨᖏᓐᓄᑦ; 

(ᑭ) ᑐᓴᖅᑕᐅᔭᕆᐊᖃᙱᑐᓂᒃ ᑐᓴᖅᑕᐅᑎᑦᑎᕙᖏᓪᓗᑎᒃ ᑲᑎᒪᔾᔪᑕᐅᔪᓂᑦ 
ᑲᑎᒪᔨᓄᑦ ᐅᕙᓘᓐᓃᑦ ᑲᑎᒪᔨᕋᓛᓄᑦ ᐅᖃᐅᓯᐅᓚᐅᖏᓐᓂᖏᓐᓂᑦ 
ᑲᑎᒪᕕᔾᔪᐊᖅᑐᖃᓕᖅᐸᑦ ᐃᓄᓐᓂᑦ; ᐊᒻᒪᓗ 

(ᒋ) ᐱᓕᕆᓗᑎᒃ ᖃᓄᐃᑦᑐᑐᐃᓇᓂᒃ ᐱᓕᕆᐊᒃᓴᖏᓐᓂᑦ ᑐᓂᔭᐅᓯᒪᔪᓂᒃ 
ᑲᑎᒪᔨᓄᑦ ᑖᓱᒥᖓ ᐅᕙᓘᓐᓃᑦ ᐊᓯᖏᓐᓂᑦ ᖃᓄᐃᑦᑐᑐᐃᓐᓇᓂᒃ 
ᒪᓕᒐᙳᖅᑎᑕᐅᓯᒪᔪᓂᒃ ᐅᕙᓘᓐᓃᑦ ᑲᑎᒪᔨᓂᒃ. 

 
15. ᓈᓴᐅᑎᓕᒃ 35 ᐊᑐᕈᓐᓃᖅᑎᑕᐅᕗᖅ. 
 
16. ᐃᓗᐊᓃᑦᑐᖅ ᓈᓴᐅᑎᓕᐅᑉ 39 (1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ 
ᑎᑎᕋᖅᓯᒪᔪᖅ ᐃᓕᔭᐅᖔᕐᑐᓂ: 
 
ᐱᓕᕆᐊᒃᓴᒃᑲᓐᓂᖏᑦ ᒪᐃᔭᐅᑉ  
39. (1) ᒪᐃᔭ, ᖄᒃᑲᓐᓂᐊᒍᑦ ᑲᑎᒪᔨᐅᓂᖓᓄᑦ ᐱᓕᕆᐊᒃᓴᖏᓐᓄᑦ, ᑲᒪᒋᔭᖃᕆᐊᖃᖅᐳᖅ: 

(ᐃ) ᐊᐅᓚᑦᑎᓗᓂ ᑲᑎᒪᔪᓂᒃ ᑲᑎᒪᖃᑕᐅᒍᓂ, ᑭᓯᐊᓂᓕ ᐊᓯᐊᒎᖏᑉᐸᑕ 
ᐱᓕᕆᔾᔪᓯᐅᖁᔭᐅᔪᑦ ᑖᒃᑯᓇᓂ ᒪᓕᒐᕋᓛᒥᒃ, ᐅᕙᓘᓐᓃᑦ ᑖᔅᓱᒪᓂ 
ᐱᖁᔭᕐᒥᑦ ᐊᓯᖏᓐᓂᓪᓘᓐᓃᑦ ᐱᖁᔭᓂᒃ; 

(ᐱ) ᓯᕗᓕᖅᑎᐅᓗᓂ ᐊᒻᒪᓗ ᑐᑭᒧᐊᑦᑎᓯᔨᐅᓗᓂ ᑲᑎᒪᔨᓄᑦ; ᐊᒻᒪᓗ 
(ᑎ) ᐱᓕᕆᓗᓂ ᐊᓯᖏᓐᓂᒃ ᖃᓄᐃᑦᑐᑐᐃᓇᓂᒃ 

ᐱᓕᕆᐊᒃᓴᐅᖁᔭᐅᒃᑲᓐᓂᖅᑐᓂᒃ ᒪᐃᔭᒧᑦ ᑖᒃᑯᑎᒎᓇᖅ ᐱᖁᔭᑎᒍᑦ 
ᐅᕙᓘᓐᓃᑦ ᐊᓯᖏᑦᑎᒍᑦ ᒪᓕᒐᙳᖅᑎᑕᐅᔪᓂᒃ ᖃᓄᐃᑦᑐᑐᐃᓇᓂᒃ 
ᐅᕙᓘᓐᓃᑦ ᒪᓕᒐᕋᓛᒥᒃ. 

 
17. ᐊᑖᓂ ᑎᑎᕋᖅᓯᒪᔪᖅ ᐃᓚᒋᐊᕈᑎᐅᔪᑦ ᑐᖔᓂ ᓈᓴᐅᑎᓕᐅᑉ 53: 
 

ᐊᒡᒍᖅᓯᒪᓂᖓ II.1 
 

ᑎᒥᐅᔪᑦ ᓴᙱᓂᖏᑦ 
 

ᑕᒪᐃᓐᓅᖓᔪᑦ 
 

ᑯᐊᐳᕇᓴᐅᔪᑦ ᖃᓄᐃᑦᑑᓂᖏᑦ 
53.1 ᓄᓇᓖᑦ ᒐᕙᒪᖏᑦ ᑯᐊᐳᕇᓴᐅᓂᕋᖅᑕᐅᕗᑦ ᐊᒻᒪᓗ ᐊᑐᐊᕐᓗᒍ ᑖᓐᓇ ᐱᖁᔭᖅ, 
ᐱᔪᓐᓇᕐᓂᖃᖅᐳᑦ ᐊᒻᒪᓗ ᐊᐅᓚᑦᓯᔨᐅᔪᑦ ᑲᒪᒋᒋᐊᖃᖅᑕᖏᓐᓂᑦ ᐊᑭᓕᕆᐊᖃᖅᑕᖏᓐᓂᓪᓘᓐᓃᑦ 
ᑲᒪᒋᔭᒃᓴᖃᕐᓗᑎᒃ ᐊᒻᒪᓗ ᓄᓇᓕᖕᒧᑦ ᓴᙱᓂᕆᔭᐅᔪᓂᒃ ᐊᑐᕈᑎᖃᖅᐸᓪᓗᑎᒃ. 
 
ᑯᐊᐳᕇᓴᐅᔪᑦ ᓇᓗᓇᐃᒃᑯᑕᖓ 
53.2 ᐊᑕᖏᕐᓗᑎᒃ ᓄᓇᓕᓐᓂᑦ ᑯᐊᐳᕇᓴᐅᔪᑦ ᐱᖃᕆᐊᖃᖅᐳᑦ ᑯᐊᐳᕇᓴᐅᔪᓄᑦ 
ᓇᓗᓇᐃᒃᑯᑕᕐᒥᒃ. 
 
ᐱᔪᓐᓇᕐᓂᖃᕐᓂᖅ ᐊᖏᖃᑎᒌᑎᒍᑦ ᐸᐃᑉᐹᑎᒍᑦ 
53.3 (1) ᓄᓇᓕᓐᓂᑦ ᑯᐊᐳᕇᓴᐅᔪᑦ ᐱᔪᓐᓇᕐᓂᖃᖅᐳᑦ ᐊᖏᖃᑎᒌᓐᓂᕐᒥᒃ ᐸᐃᑉᐹᑎᒍᑦ 
ᓄᓇᓕᓐᓂᑦ ᐱᔾᔪᑎᖃᕈᑎᒃ.  
 
ᒪᓕᒐᕋᓛᑦ ᐱᔾᔪᑎᒋᓪᓗᒋᑦ ᐊᖏᖃᑎᒌᖑᑎᐅᔪᑦ 

(2) ᑲᑎᒪᔩᑦ, ᒪᓕᓪᓗᒍ ᒪᓕᒐᕋᓛᖅ, ᐱᓕᕆᐊᖑᑎᑦᓯᔭᕆᐊᖃᖅᑐᑦ 
(ᐃ) ᐊᖏᖃᑎᒌᖑᑎᓂᒃ ᐸᐃᑉᐹᑎᒍᑦ ᑖᒃᑯᓄᖓ ᐊᒻᒪᓗ ᑭᒡᒐᖅᑐᐃᓗᑎᒃ 

ᓄᓇᓖᑦ ᑯᐊᐳᕇᓴᖏᓐᓂᒃ; ᐊᒻᒪᓗ 
(ᐱ) ᐊᖏᖃᑎᒌᖑᑎᓂᒃ ᐸᐃᑉᐹᑎᒍᑦ ᑎᑎᕋᖅᓯᒪᔪᒃᑯᑦ ᓄᓇᓕᓐᓂᑦ 

ᐱᔨᑎᕋᖅᑐᓂᒃ ᐊᓯᖏᓐᓄᑦ ᑭᒡᒐᖅᑐᖅᑎᓄᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ. 
 
ᐱᔪᓐᓇᕐᓃᑦ ᐊᑦᑐᐊᔪᑦ ᓄᓇᖁᑎᒋᔭᐅᔪᓄᑦ ᐃᓪᓗᖁᑎᒋᔭᐅᔪᓄᓪᓘᓐᓃᑦ 
53.4 (1) ᓄᓇᓕᓐᓂ ᐊᐅᓚᑦᓯᔨᐅᔪᑦ ᐱᔪᒪᒍᑎᒃ, ᐱᔾᔪᑎᖃᕈᑎᒃ ᓄᓇᓕᓐᓂᑦ, 

(ᐃ) ᓂᐅᕕᕈᓐᓇᖅᐳᑦ, ᐊᑐᖅᑐᐊᕈᓐᓇᖅᐳᑦ ᐅᕙᓘᓐᓃᑦ ᐱᑖᕐᓗᑎ ᓄᓇᓂᒃ 
ᐃᓪᓗᓂᓪᓘᓐᓃᑦ; 

(ᐱ) ᐊᑐᕐᓗᑎᒃ, ᐱᓯᒪᑦᑎᓗᑎᒃ ᐅᕙᓘᓐᓃᑦ ᓴᕿᑎᑦᑎᓗᑎᒃ ᓄᓇᓂᒃ 
ᐃᓪᓗᓂᓪᓘᓐᓃᑦ ᐱᒋᔭᐅᔪᓂᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ; ᐅᕙᓘᓐᓃᑦ 

(ᑎ) ᐊᕕᑦᑐᕐᓗᒋᑦ ᓄᓇᖁᑎᖏᑦ ᐃᓪᓗᖁᑎᖏᓪᓘᓐᓃᑦ ᓄᓇᓖᑦ ᑯᐊᐳᕇᓴᖏᑦ 
ᐱᖁᑎᖏᑦ ᒪᓕᓪᓗᒍᑦ ᐸᕐᓇᐃᓂᕐᒧᑦ ᐱᖁᔭᖅ. 

 
ᓴᒃᑯᑦᓯᓂᖅ ᓄᓇᖁᑎᒥᒃ ᐃᓪᓗᖁᑎᒥᓪᓘᓐᓃᑦ 
 (2) ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᔪᒪᒍᑎᒃ ᓂᐅᕕᐊᒃᓴᖃᕈᓐᓇᖅᑐᑦ, 
ᐊᑐᖅᑐᐊᖅᑎᑦᑎᓗᑎᒃ ᐅᕙᓘᓐᓃᑦ ᐱᒋᔪᓐᓃᕐᓗᒋᑦ ᓄᓇ ᐃᓪᓗᐃᓪᓘᓐᓃᑦ ᐱᖁᑎᒋᔭᐅᔪᑦ 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᐃᒪᐃᒃᐸᑦ 

(ᐃ) ᓄᓇᖁᑎᖓ ᐃᓪᓗᖁᑎᖓᓘᓐᓃᑦ ᓄᓇᓕᓐᓄᑦ ᑐᕌᖓᔪᒥᒃ 
ᐊᑐᖅᑐᒃᓴᐅᖏᑉᐸᑦ; ᐅᕙᓘᓐᓃᑦ  

(ᐱ) ᓇᒻᒥᓂᕆᔪᓐᓃᕐᓗᒍ ᓄᓇᖁᑎᒋᔭᖓ ᐃᓪᓗᖁᑎᖏᔭᖓᓘᓐᓃᑦ 
ᐊᑲᐅᓈᕈᑕᐅᓂᐊᖅᐸᑦ ᐱᕚᓪᓕᕈᑎᒃᓴᒧᑦ ᓄᓇᓕᓐᓄᑦ.  

 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᔨᑦᓯᕋᖅᑕᐅᓂᖅ 

(3) ᐱᕙᓪᓕᐊᓂᖓ ᐅᕙᓘᓐᓃᑦ ᐊᕕᑦᑐᖅᑕᐅᓂᖓ ᓄᓇᖁᑎᒋᔭᖓᑕ 
ᐃᓪᓗᖁᑎᖏᑕᓪᓘᓐᓃᑦ ᓄᓇᓖᑦ ᑯᐊᐳᕇᓴᖏᑕ ᓄᓇᓕᓐᓄᑦ ᐃᒪᐃᓕᖓᓂᕋᖅᑕᐅᕗᖅ, ᑖᓐᓇ 
ᐱᖁᔭᖅ ᐱᔾᔪᑎᒋᓗᒍ, ᓄᓇᓕᓐᓂᑦ ᐱᔾᔪᑎᖃᕐᓗᓂ ᐱᕙᓪᓕᐊᓂᖓ ᐅᕙᓘᓐᓃᑦ 
ᐊᕕᑦᑐᖅᑕᐅᓂᖓᓂᒃ 

(ᐃ) ᓂᐅᕕᐊᒃᓴᕆᔭᐅᓂᐊᖅᑎᓪᓗᒋᑦ, ᐊᑐᖅᑐᐊᖅᑕᐅᓂᐊᖅᑎᓪᓗᒋᑦ ᐅᕙᓘᓐᓃᑦ 
ᐊᓯᖏᑎᒍᑦ ᓂᐅᕕᐊᒃᓴᐅᑎᑕᐅᓂᐊᖅᑎᓪᓗᒋᑦ. 

(ᐱ) ᐊᖏᕐᕋᕆᔭᐅᔪᓄᑦ, ᐃᖅᑲᓇᐃᔭᖅᕕᐅᔪᓄᑦ, ᓴᓇᕕᐅᔪᓄᑦ, ᖃᓄᑐᐃᓐᓇᖅ 
ᐃᑲᔪᖅᑕᐅᕕᓄᑦ ᐅᕙᓘᓐᓃᑦ ᐊᓯᖏᓐᓄᑦ ᐊᑐᖅᑕᐅᔪᓐᓇᕈᓂ. 

 
ᑐᑭᓕᐅᖅᑕᐅᓯᓂᖓ "ᓄᓇᐅᑉ ᐊᐅᓚᑕᐅᓂᖓ ᒪᓕᒐᕋᓛᑎᒍᑦ" 
53.5 (1) ᑎᑎᕋᖅᓯᒪᓂᐅᑉ ᐃᓚᖓᓂ, "ᓄᓇᐅᑉ ᐊᐅᓚᑕᐅᓂᖓ ᒪᓕᒐᕋᓛᑎᒍᑦ" ᑐᑭᖃᖅᐳᖅ 
ᒪᓕᒐᕋᓛᖅ ᐋᕿᒃᑕᐅᓯᒪᔪᖅ ᒪᓕᓪᓗᒍ ᓈᓴᐅᑎᓕᐅᑉ ᐃᓚᒃᑲᓐᓂᖓᓂᑦ (2)-ᒥᑦ. 
 
ᑭᓪᓕᖓ ᓄᓇᐅᑉ ᐊᐅᓚᑕᐅᒍᓐᓇᕐᓂᖓ ᒪᓕᒐᕋᓛᑎᒍᑦ 

(2) ᐊᑐᐊᕐᓗᒍ ᑎᑎᕋᖅᓯᒪᔫᑉ ᐃᓚᒃᑲᓐᓂᖓᓂᑦ (3)-ᒥᑦ, ᑲᑎᒪᔩᑦ ᐱᔪᒪᒍᑎᒃ, ᒪᓕᓪᓗᒍ 
ᒪᓕᒐᕋᓛᖅ ᐊᖏᖅᑕᐅᓯᒪᔪᖅ ᒥᓂᔅᑕᒧᑦ, ᐊᑐᐃᓐᓇᐅᑎᑦᑎᔭᕆᐊᓖᑦ: 

(ᐃ) ᓂᐅᕕᕋᓱᒃᑎᓪᓗᒋᑦ, ᐊᑐᖅᑐᐊᕋᓱᒃᑎᓪᓗᒋᑦ ᐅᕙᓘᓐᓃᑦ ᐱᑖᕋᓱᒃᑎᓪᓗᒋᑦ 
ᓄᓇᓂᒃ ᐃᓪᓗᓂᓪᓘᓐᓃᑦ ᑖᑯᓇᓂ ᓄᓇᓖ ᑯᐊᐳᕇᓴᐅᔪᓄᑦ; 

(ᐱ) ᐊᑐᕐᓗᑎᒃ, ᐱᓯᒪᑦᑎᓗᑎᒃ ᐅᕙᓘᓐᓃᑦ ᓴᕿᑎᑦᑎᓗᑎᒃ ᓄᓇᓂᒃ 
ᐃᓪᓗᓂᓪᓘᓐᓃᑦ ᐱᒋᔭᐅᔪᓂᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ; ᐅᕙᓘᓐᓃᑦ 

(ᑎ) ᓂᐅᕕᖅᑎᑦᑎᓇᓱᒃᑎᓪᓗᒋᑦ, ᐊᑐᖅᑐᐊᖅᑎᑦᑎᓇᓱᒃᑎᓪᓗᒋᑦ ᐅᕙᓘᓐᓃᑦ 
ᐊᓯᖏᑎᒍᑦ ᓂᐅᕕᐊᒃᓴᐅᑎᑦᑎᓂᐊᖅᑎᓪᓗᒋᑦ ᐱᒋᔭᐅᔪᓂᒃ ᓄᓇᓖ 
ᑯᐊᐳᕇᓴᐅᔪᓄᑦ, ᐱᖃᑕᐅᓗᑎᒃ ᐊᐅᓚᒃᑎᔨᖏᑦ ᐊᒻᒪᓗ ᐊᑐᖅᑕᐅᓂᖏᑦ 
ᑮᓇᐅᔭᑦ ᓂᐅᕕᐊᒃᓴᐅᑎᑦᑎᓂᐊᖅᑎᓪᓗᒋᑦ ᐱᖁᑎᖏᓐᓂᑦ.  

 
ᑭᒃᑯᑐᐃᓐᓇᐃᑦ ᖃᐅᔨᑎᑕᐅᓂᖏᑦ 

(3) ᓯᕗᓂᖓᒍᑦ ᑲᑎᒪᔩᑦ ᐱᖓᔪᖓᓐᓂᑦ ᐅᖃᓕᒫᓚᐅᖏᓐᓂᖏᓐᓂᑦ ᓄᓇᐅᑉ 
ᐊᐅᓚᑕᐅᓂᖓ ᒪᓕᒐᕋᓛᑎᒍᑦ ᐱᓪᓗᒍ, ᑲᑎᒪᔩᑦ ᐃᒪᐃᒋᐊᖃᖅᐳᑦ 

(ᐃ) ᐃᓄᑐᐃᓐᓇᐃᑦ ᑐᓴᖅᑎᓪᓗᒋᑦ ᐸᕐᓇᒍᑎᒋᔭᒥᓂᒃ ᒪᓕᒐᕋᓛᒃᓴᒥᒃ ᒪᕐᕉᖃᐃ 
ᐱᓇᓱᐊᕈᓰᒃ ᓯᕗᓂᖓᒍᑦ, ᐊᒻᒪᓗ 

(ᐱ) ᓇᓚᖃᑦᑕᕐᓗᑎᒃ ᑭᓇᑐᐃᓐᓇᕐᒥᒃ, ᐅᕙᓘᓐᓃᑦ ᑭᒡᒐᖅᑐᖅᑎᖓᓂᒃ, 
ᐅᖃᖅᑐᒥᒃ ᐊᒃᑐᖅᑕᐅᓯᒪᓂᕋᕐᓗᓂ ᐱᖁᔭᕋᓛᒧᑦ ᐊᒻᒪᓗ ᑐᓴᖅᑕᐅᔪᒪᓗᓂ. 

 
ᐱᑐᐃᓐᓇᐅᖏᓐᓂᖏᑦ ᐱᑖᕈᓐᓇᐅᑏᑦ  

(4) ᓄᓇᓕᓐᓂ ᑯᐊᐳᕇᓴᐅᔪᓄᑦ ᓂᐅᕕᕆᐊᖃᙱᓚᑦ, ᐊᑐᖅᑐᐊᕆᐊᖃᙱᓚᑦ ᐅᕙᓘᓐᓃᑦ 
ᓄᓇᖁᑎᑖᕆᐊᖃᙱᓚᑦ ᐃᓪᓗᖁᑎᑖᕐᓗᑎᓪᓘᓐᓃᑦ ᑭᓯᐊᓂ ᓂᐅᕕᖅᑕᖓ, ᐊᑐᖅᑐᐊᖅᑕᖓ 
ᐅᕙᓘᓐᓃᑦ ᐊᓯᖏᑦ ᐱᑖᕆᔭᖏᑦ   

(ᐃ) ᐊᖏᖅᑕᐅᒃᐸᑕ ᒪᓕᒐᕋᓛᑎᒍᑦ, ᐊᒻᒪᓗ 
(ᐱ) ᐊᕿᒃᑕᐅᒃᐸᑦ ᓈᒪᓪᓗᓂ ᓄᓇᐅᑉ ᐊᐅᓚᑕᐅᓂᖏᓐᓄᑦ ᒪᓕᒐᕋᓛᑎᒍᑦ, 

ᒪᓕᒐᕋᓛᓕᐅᖅᓯᒪᒃᐸᑕ ᑖᒃᓱᒧᖓ ᐊᒻᒪᓗ ᑖᓇ ᒪᓕᒐᕋᓛᖅ ᐃᑲᔪᖅᐸᑦ 
ᐱᑖᖅᐸᓪᓕᐊᑎᓪᓗᒋᑦ ᓄᓇᒥᒃ ᐃᓪᓗᒥᓪᓘᓪᓃᑦ. 

 
ᐱᑐᐃᓐᓇᐅᑎᑕᐅᙱᓐᓂᖏᑦ ᓴᒃᑯᐃᒍᓐᓇᐅᑏᑦ 

(5) ᐊᑐᐊᖅᓯᓗᓂ ᐲᖅᑕᐅᔪᒥᒃ ᑎᓕᓯᔾᔪᑎᒥᒃ ̀ᓈᓴᐅᑎᓕᐅᑉ ᐃᓚᒃᑲᓐᓂᖓᓂᒃ (6), 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᓂᐅᕕᖅᑎᑦᑎᔭᕆᐊᖃᙱᓚᑦ, ᐊᑐᖅᑐᐊᖅᑎᑦᑎᔭᕆᐊᖃᙱᓚᑦ 
ᐅᕙᓘᓐᓃᑦ ᐃᒋᑦᑎᔭᕆᐊᖃᙱᓚᑦ ᐱᓪᓚᕆᓐᓂᒃ ᐱᒋᔭᐅᔪᓂᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ ᑭᓯᐊᓂ 

(ᐃ) ᓄᓇᐅᑉ ᐊᐅᓚᑕᐅᓂᖏᓐᓄᑦ ᒪᓕᒐᕋᓛᒥᒃ ᐋᕿᒃᓯᓯᒪᒃᐸᑕ ᓄᓇᓕᓐᓂ 
ᑯᐊᐳᕇᓴᐅᔪᓄᑦ ᑐᕌᖓᔪᓂᒃ ᑎᑎᕋᖅᓯᒪᔪᓂᒃ ᑎᑎᕋᖅᓯᒪᓂᕐᒥᒃ  
(2)(ᑕ)-ᒥᒃ;  

(ᐱ) ᓂᐅᕕᐊᖑᑎᑕᖓ, ᐊᑐᖅᑐᐊᖅᑕᐅᑎᑕᖓ ᐅᕙᓘᓐᓃᑦ ᐊᓯᐊᓂᒃ ᑲᒪᒋᔭᖓ 
(i) ᐊᕿᒃᑕᐅᒃᐸᑦ ᒪᓕᓪᓗᓂ ᓄᓇᐅᑉ ᐊᐅᓚᑕᐅᓂᖏᓐᓄᑦ 

ᒪᓕᒐᕋᓛᒥᒃ; 
(ii) ᐊᖏᖅᑕᐅᒃᐸᑦ ᒪᓕᒐᕋᓛᑎᒍᑦ 

 
ᐱᙱᑕᑐᐊᕆᓗᒋᑦ 

(6) ᒥᓂᔅᑕ ᐱᔪᒪᒍᓂ, ᑎᓕᓯᔾᔪᑎᒃᑯᑦ, ᒪᓕᙱᑎᒍᓐᓇᖅᑕᖏᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᑎᑎᕋᖅᓯᒪᔪᓂᒃ ᐅᕙᓘᓐᓃᑦ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᑦ ᐃᓚᒃᑲᓐᓂᖓᓂᑦ ᐅᕙᓘᓐᓃᑦ 
ᑕᒪᒃᑮᒃ, ᐊᑯᓂᐅᓗᐊᖏᑦᑐᖅ ᐊᒻᒪᓗ ᒪᓕᓪᓗᒍ ᒥᓂᔅᑕᐅᑉ ᓈᒻᒪᓈᒍᓱᒋᔭᖓ. 
 
ᐊᑯᓂᐅᔪᒧᑦ ᐊᑐᖅᑐᐊᕐᓂᖅ ᓇᒻᒥᓂᕆᔭᐅᔪᒥᒃ ᓄᓇᓂᒃ ᐃᓪᓗᓂᓪᓘᓐᓃᑦ 
53.6 (1) ᐱᔾᔪᑎᓕᒃ ᑖᓐᓇ ᐱᖁᔭᖅ, ᐊᑖᓂ ᑎᑎᕋᖅᓯᒪᔪᑦ ᐃᒪᐃᓕᖓᕗᖅ ᐊᑯᓂᐅᔪᒧᑦ 
ᐊᑐᖅᑐᐊᕐᓂᕐᒥᒃ: 

(ᐃ) ᐊᑐᖅᑐᐊᕐᓂᖅ ᓄᓇᖁᑎᒋᔭᐅᔪᒥᒃ ᐃᓪᓗᖁᑎᒋᔭᐅᔪᒥᓪᓘᓐᓃᑦ 
ᐋᖅᑭᒃᑕᐅᓯᒪᓗᓂ ᐃᓱᓕᒃᕕᒃᓴᖓ ᑐᖔᓂᑦ ᐊᕌᒍᐃᑦ ᖁᓖᑦ ᐅᕙᓘᓐᓃᑦ 
ᖃᓰᓇᐅᓂᖅᓴᐃᑦ ᐊᓂᒍᕋᓱᐊᕐᓂᖏᓐᓂᑦ ᑭᓯᐊᓂᓕ ᐃᓱᓕᕝᕕᒃᓴᖓᓂᒃ 
ᐋᖅᑭᒋᐊᖅᓯᒃᑲᓐᓂᕈᓐᓇᕐᓗᓂ, ᑭᓯᐊᓂ ᐊᑐᖅᑐᐊᕈᑎᒋᔭᒥᓂᒃ 
ᒪᓕᓐᓂᖃᑦᑎᐊᕈᓂ, ᐅᖓᕙᕆᐊᖅᓯᔪᓐᓇᖅᐳᖅ 
ᐃᓱᓕᕝᕕᒃᓴᖅᑖᕆᓚᐅᖅᑕᒥᓂᒃ ᐊᕐᕌᒍᐃᑦ ᑕᓪᓕᒪᓂᒃ; ᐊᒻᒪᓗ 

(ᐱ) ᐊᖏᕈᑎᖃᕐᓗᑎᒃ ᓂᐅᕕᕈᓐᓇᕐᓂᕐᒥᒃ ᓄᓇᒥᒃ ᐃᓪᓗᒥᓪᓗᓐᓃᑦ 
ᐊᑭᓖᔪᓐᓇᖅᓯᓯᒪᓗᑎᓪᓗ ᓄᓇᒥᒃ ᐃᓪᓗᒥᒃ ᓂᐅᕕᐊᒃᓴᒧᑦ ᐊᑭᒃᓴᕆᔭᐅᔪᒥᒃ 
ᑭᓯᐊᓂ ᐊᖏᕈᑕᐅᓯᒪᔪᖅ ᐊᑭᒋᔭᖓᓄᑦ ᐊᑭᓕᐅᑕᐅᓂᐊᕐᓂᕋᖅᑕᐅᔪᖅ 
ᖄᖏᐅᑎᓂᐊᕈᓂ ᐊᕐᕌᒍᓄᑦ ᖁᓕᓄᑦ. 

 
ᐱᙱᑕᑐᐊᕆᓗᒋᑦ 

(2) ᓈᓴᐅᑎᓕᐅᑉ ᐃᓚᒃᑲᓐᓂᖓᓂᑦ (1)-ᒥᑦ ᐊᑐᙱᓚᖅ ᐃᒪᐃᒃᐸᑦ, ᑮᓇᐅᔭᑦ 
ᐊᑭᓕᐅᑎᒋᔭᐅᔪᑦ ᒥᑭᔫᕙᒃᐸᑕ ᐅᕙᓘᓐᓃᑦ ᑕᒪᕐᒥᒃ ᑮᓇᐅᔭᓕᐊᖑᕙᒃᑐᑦ ᓄᓇᓕᓐᓂ 
ᑯᐊᐳᕇᓴᐅᔪᓄᑦ ᐃᓚᒋᔭᐅᔭᕆᐊᖃᖏᒻᒪᕆᒃᑐᑦ ᐊᑭᖏᓐᓄᑦ ᐊᑐᖅᑐᐊᕈᑎᒋᔪᓄᑦ ᐅᕙᓘᓐᓃᑦ 
ᐊᑭᓖᑎᓪᓗᒋᑦ ᓄᓇᐅᑉ ᐃᓪᓘᓪᓘᓐᓃᑦ ᓂᐅᕕᐊᖓᑕ ᐊᑭᖓ ᐊᑕᖏᕐᓗᒍ. 
 
ᓇᒻᒥᓂᖅ ᐱᖁᑎᒋᔭᐅᔪᑦ 
53.7 (1) ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᔪᒪᒍᑎᒃ, ᓄᓇᓕᓐᓂᑦ ᐱᔾᔪᑎᖃᕈᑎᒃ: 

(ᐃ) ᓂᐅᕕᕈᓐᓇᖅᐳᑦ, ᐊᑐᖅᑐᐊᖅᑎᑦᑎᔪᓐᓇᖅᐳᑦ ᐅᕙᓘᓐᓃᑦ ᐱᑖᕐᓗᑎ 
ᓄᓇᓂᒃ ᐃᓪᓗᓂᓪᓘᓐᓃᑦ; ᐅᕙᓘᓐᓃᑦ 

(ᐱ) ᐱᓯᒪᑦᑎᔪᓐᓇᖅᐳᑦ ᐅᕙᓘᓐᓃᑦ ᐊᑐᕐᓗᑎᒃ ᓇᒻᒥᓂᖅ ᐱᒋᔭᐅᔪᓂᒃ 
ᓄᓇᓕᓐᓂ ᑯᐊᐳᕇᓴᐅᔪᓄᑦ. 

 
ᑭᓪᓕᖏᑦ ᐊᑐᕐᑐᐊᕈᓐᓇᕐᓂᐅᑉ ᓇᒻᒥᓂᖅ ᐱᖁᑎᒋᔭᐅᔪᒥᒃ  

(2) ᐊᑐᖅᑐᐊᕐᓂᖅ ᓇᒻᒥᓂᖅ ᐱᖁᑎᒋᔭᐅᔪᒥᒃ ᐅᖓᑖᓄᕆᐊᖃᙱᓚᖅ ᐊᕌᒍᑦ 10 ᑭᓯᐊᓂ: 
(ᐃ) ᐊᑐᖅᑐᐊᕈᑎᒥᒃ ᐱᔪᓐᓇᕐᓂᖅᑖᖅᑎᑕᐅᓯᒪᒃᐸᑦ ᒪᓕᒐᕋᓛᑎᒍᑦ 

ᑎᑎᕋᖅᓯᒪᔪᖅ ᓈᓴᐅᑎᓕᐅᑉ ᐃᓗᐊᓂ (4)(ᐃ), ᐊᒻᒪᓗ 
(ᐱ) ᑕᒃᓯᔭᖅᑏᑦ ᐊᖏᖅᓯᒪᒃᐸᑕ ᒪᓕᒐᕋᓛᒥᒃ. 

 
ᓴᒃᑯᐃᔭᐅᓂᖏᑦ ᓇᒻᒥᓂᖅ ᐱᖁᑎᒋᔭᐅᔪᑦ 

(3) ᓄᓇᓕᓐᓂ ᑯᐊᐳᕇᓴᐅᔪᓄᑦ ᓂᐅᕕᐊᒃᓴᖃᕈᓐᓇᖅᑐᑦ, ᐊᑐᖅᑐᐊᖅᑎᑦᑎᓗᑎᓪᓘᓐᓂᑦ 
ᐅᕙᓘᓐᓃᑦ ᖁᔭᓈᕐᓗᒋᑦ ᓇᒻᒥᓂᖅ ᐱᖁᑎᒋᔭᐅᔪᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ ᐃᒪᐃᒃᐸᑦ: 

(ᐃ) ᓇᒻᒥᓂᖅ ᐱᖁᑎᒋᔭᐅᔪᑦ ᐊᑑᑎᒃᓴᖃᖏᑉᐸᑕ ᓄᓇᓕᓐᓄᑦ; ᐅᕙᓘᓐᓃᑦ 
(ᐱ) ᓂᐅᕕᐊᒃᓴᕆᓗᒋᑦ ᓇᒻᒥᓂᖅ ᐱᖁᑎᒋᔭᐅᔪᑦ ᐃᑲᔫᑎᖃᕐᓂᐊᖅᐸᑕ 

ᓄᓇᓕᓐᓄᑦ. 
 
ᒪᓕᒐᕋᓛᑦ ᐱᔾᔪᑎᓖᑦ ᓇᒻᒥᓂᖅ ᐱᖁᑎᒋᔭᐅᔪᑦ 

(4) ᑲᑎᒪᔩᑦ ᐱᔪᒪᒍᑎᒃ, ᒪᓕᓪᓗᒍ ᒪᓕᒐᕋᓛᖅ, ᑲᒪᒋᔭᖃᕐᓂᐊᖅᐳᑦ: 
(ᐃ) ᓂᐅᕕᖅᑐᖃᖅᐸᑦ, ᐊᑐᖅᑐᐊᖅᑐᖃᖅᐸᑦ ᐅᕙᓘᓐᓃᑦ ᐱᑖᒥᓂᖏᓐᓂᑦ 

ᐊᓯᖏᓐᓂᑦ ᐱᖁᑎᖏᓐᓂᑦ; 
(ᐱ) ᐊᑐᕐᓗᓂᒋᑦ ᐱᓯᒪᓗᓂᒋᓪᓘᓐᓃᑦ ᓇᒻᒥᓂᖅ ᐱᖁᑎᒋᔭᐅᔪᑦ ᓄᓇᓕᓐᓂ 

ᑯᐊᐳᕇᓴᐅᔪᓄᑦ; ᐊᒻᒪᓗ 
(ᑎ) ᓂᐅᕕᐊᒃᓴᖃᖅᐸᑕ, ᐊᑐᖅᑐᐊᖅᑎᑦᑎᒃᐸᑕ ᐅᕙᓘᓐᓃᑦ ᑐᓐᓂᖁᑎᖃᖅᐸᑕ 

ᓇᒻᒥᓂᖅ ᐱᖁᑎᒋᔭᐅᔪᓂᑦ ᓄᓇᓖᑦ ᐊᐅᓚᑦᓯᔨᖏᓐᓄᑦ. 

ᐊᑐᖅᑎᑕᐅᓂᖏᑦ ᒪᓕᒐᕋᓛᑦ 
(5) ᒪᓕᒐᕋᓛᓕᐅᖅᑐᖃᕐᓂᖅᐸᑦ ᓈᓴᐅᑎᓕᐅᑉ ᐃᓚᒃᑲᓐᓂᖓᓂᑦ (4)-ᒥᑦ, ᓄᓇᓕᓐᓂ 

ᑯᐊᐳᕇᓴᐅᔪᓄᑦ ᐅᕙᓘᓐᓃᑦ ᑭᓇᑐᐃᓐᓇᖅ ᓂᐅᕕᖅᑎᑦᑎᔭᕆᐊᖃᙱᓚᖅ, 
ᐊᑐᖅᑐᐊᖅᑎᑦᑎᔭᕆᐊᖃᙱᓚᖅ ᐅᕙᓘᓐᓃᑦ ᖁᔭᓈᖅᓯᔭᕆᐊᖃᙱᓚᑦ ᓇᒻᒥᓂᖅ ᐱᖁᑎᒋᔭᐅᔪᓂᒃ 
ᓄᓇᓖ ᑯᐊᐳᕇᓴᐅᔪᓄᑦ ᑭᓯᐊᓂ ᐊᖏᕈᑕᐅᓯᒪᒃᐸᑦ ᒪᓕᒐᕋᓛᑎᒍᑦ. 
 
ᑐᑭᖏᑦ 
53.8 (1) ᑕᕝᕙᓂ ᓈᓴᐅᑎᓕᐅᑉ ᐃᓚᖓᓃᑦᑐᑦ 
 
"ᑲᒥᓯᓇᐅᑉ ᓄᓇᖁᑎᖓ" ᑐᑭᖃᖅᐳᖅ ᓄᓇ ᑲᒥᓯᓇᐅᑉ ᓄᓇᖁᑎᖏᓐᓄᑦ ᐱᖁᔭᖅ ᑐᕌᖓᕗᖅ; 
ᑐᕌᖓᕗᖅ; (Commissioner’s land") 
 
"ᐅᔭᕋᐃᑦ ᐊᔾᔨᒌᖏᑦᑐᑦ ᐊᑐᖅᑕᐅᔪᓐᓇᖅᑐᑦ" ᐅᑯᐊᖑᕗᑦ limestone, granite, slate, marble, 
gypsum, loam, marl, ᓯᐅᕋᖅ, ᔭᕐᕋᐅᔭᖅ, volcanic ash ᐅᕙᓘᓐᓃᑦ ᐅᔭᕋᑦ, ᑭᓯᐊᓂ 
ᐱᖃᑕᐅᙱᑦᑐᑦ ᓴᕕᕋᔭᒃᓴᔭᐃᑦ; (granular materials") 
 
"ᑭᒃᑯᑐᐃᓐᓇᕐᓄᑦ ᐅᔭᕋᓐᓂᐊᖅᕕᒃ" ᑐᑭᖃᖅᐳᖅ ᐅᔭᕋᓐᓂᐊᖅᕕ ᓄᓇ 

(ᐃ) ᑲᒥᓯᓇᐅᑉ ᓄᓇᖁᑎᖓᓂ, ᐅᕙᓘᓐᓃᑦ  
(ᐱ) ᑲᒥᓯᓇᐅᑉ ᓄᓇᖁᑎᒋᙱᑕᖓ ᐊᒻᒪᓗ ᐱᖁᑎᒋᔭᐅᔪᖅ ᓄᓇᓖ 

ᑯᐊᐳᕇᓴᐅᔪᓄᑦ; (public quarry")  
 
"ᐅᔭᕋᓐᓂᐊᖅᕕᒃ" ᑐᑭᖃᖅᐳᖅ ᖃᓄᐃᑦᑐᑐᐃᓐᓇᖅ ᐃᖅᑲᓇᐃᔮᕆᔭᐅᔪᖅ ᐅᕙᓘᓐᓃᑦ 
ᐱᓕᕆᐊᕆᔭᐅᔪᖅ ᓄᓇᒥᒃ ᐲᖅᓯᕙᒃᑐᑎᒃ ᖃᓄᑐᐃᓐᓇᖅ ᐅᔭᕋᓂᒃ ᐊᔾᔨᒌᖏᑦᑐᓂᒃ 
ᐊᑐᖅᑕᐅᔪᓐᓇᖅᑐᓂᒃ, ᐊᒻᒪᓗ ᐊᑕᖏᕐᓗᒋᑦ ᖃᓄᓕᒫᖅ ᐱᓕᕆᔾᔪᑎᒋᔭᐅᕙᒃᑐᑦ, ᐊᐅᓚᐅᑎᓕᓕᒫᑦ, 
ᐱᓕᕆᕝᕕᖓ, ᐃᓪᓗᐃᑦ, ᐊᒻᒪᓗ ᐱᖁᑎᖏᑦ ᐊᑐᖅᐸᑦᑕᖏᓪᓗ ᑕᕝᕙᓂ ᐅᔭᕋᓂᐊᕐᕕᒻᒥ. (quarry) 
 
ᐱᔪᓐᓇᕐᓂᖏᑦ ᓄᓇᓕᓐᓂ ᑯᐊᐳᕇᓴᐅᔪᑦ 

(2) ᓄᓇᓕᓐᓂ ᑯᐊᐳᕇᓴᐅᔪᑦ ᐱᔪᒪᒍᑎᒃ, ᐊᒻᒪᓗ ᐱᔪᓐᓇᐃᓇᖅᑐᑎᓪᓗ, 
(ᐃ) ᐱᒋᐊᖅᑎᑦᑎᔪᓐᓇᖅᑐᑦ, ᐊᐅᓚᑦᑎᔪᓐᓇᖅᑐᑦ ᐊᒻᒪᓗ 

ᓴᖅᑭᑎᑦᑎᒃᑲᓐᓂᕈᓐᓇᖅᑐᑦ ᓇᒻᒥᓂᕆᔭᐅᔪᒦᑦᑐᒥᒃ ᐅᔭᕋᓐᓂᐊᖅᕕᒻᒥᒃ, 
ᒪᓕᓪᓗᒍ ᓈᓴᐅᑎᓕᐅᑉ ᐃᓚᒃᑲᓐᓂᖓᓂᑦ (3)-ᒥᑦ, ᐊᒻᒪᓗ 

(ᐱ) ᐊᖏᕈᑎᖃᕐᓗᑎᒃ ᐊᒻᒪ ᑲᔪᓯᑎᑦᑎᓗᑎᒃ ᑖᒃᑯᐊ ᓄᓇᓖᑦ ᑯᐊᐳᕇᓴᖏᑦ 
ᑲᒪᔨᐅᑎᑕᐅᓂᐊᕐᓂᖏᓐᓄᑦ ᐊᐅᓚᑦᑎᓂᕐᒥᒃ ᑲᒥᓯᓇᐅᑉ ᓄᓇᖁᑎᖓᓂᒃ. 

 
ᑭᒃᑯᑐᐃᓐᓇᕐᓂᑦ ᐅᔭᕋᓐᓂᐊᖅᑐᖃᖅᑎᓪᓗᒍ ᑲᒥᓯᓇᐅᑉ ᓄᓇᖁᑎᖓᓂ 

(3) ᓄᓇᓕᓐᓂ ᑯᐊᐳᕇᓴᐅᔪᑦ ᐱᒋᐊᖅᑎᑦᑎᔭᕆᐊᖃᙱᓚᑦ ᐊᐅᓚᑦᑎᔭᕆᐊᖃᙱᓚᑦ 
ᐊᒻᒪᓗ ᓴᖅᑭᑎᑦᑎᔭᕆᐊᖃᙱᓚᑦ ᓇᒻᒥᓂᕆᔭᐅᔪᒦᑦᑐᒥᒃ ᐅᔭᕋᓐᓂᐊᖅᕕᒻᒥᒃ ᑲᒥᓯᓇᐅᑉ 
ᓄᓇᖁᑎᖓᓃᑦᑐᒥᒃ ᑭᖑᓂᖓᒍᑦ ᔪᓚᐃ 1, 1997, ᑭᓯᐊᓂ ᐱᔪᓐᓇᕐᓂᖅᑖᖅᑎᑕᐅᓯᒪᒃᐸᑦ 
ᐊᑐᖅᑐᐊᕐᓂᖏᑎᒍᑦ ᐅᕙᓘᓐᓃᑦ ᐊᖏᕈᑕᐅᓯᒪᔪᒥᒃ ᒪᓕᒍᑎᒋᓗᒍ ᑎᑎᕋᖅᓯᒪᔪᖅ ᓈᓴᐅᑎᓕᐅᑉ 
ᐊᕕᒃᓯᒪᓂᖓᓂ (2)(ᐱ).  

ᓄᓇᓕᓐᓂ ᑯᐊᐳᕇᓴᐅᔪᑦ ᐊᑐᕐᓂᖏᑦ 
(4) ᓴᖅᑭᖅᑎᑕᐅᓂᖓ ᐊᒻᒪᓗ ᐊᐅᓚᑕᐅᓂᖓ ᑭᒃᑯᑐᐃᓐᓇᕐᓄᑦ 

ᐅᔭᕋᖕᓂᐊᕐᕕᐅᔪᓐᓇᕐᓂᖓ ᑖᒃᑯᓄᖓ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᓂᐅᕕᐊᒃᓴᐅᑎᑕᐅᔪᓐᓇᖁᓪᓗᒋᑦ ᐅᕙᓘᓐᓃᑦ ᑐᐊᐸᒃᑖᕕᐅᔪᓐᓇᖁᓪᓗᒍ ᐊᓯᖏᓐᓄᑦ ᓄᓇᓕᓐᓂ 
ᑯᐊᐳᕇᓴᐅᔪᓄᑦ, ᐅᕙᓘᓐᓃᑦ ᓄᓇᓕᖕᒧᑦ ᒥᑭᓂᖅᓴᐅᔪᒧᑦ, ᓄᓇᕗᑦ ᒐᕙᒪᒃᑯᖏᓐᓄᑦ; ᑲᓇᑕᐅᑉ 
ᒐᕙᒪᒃᑯᖏᓐᓄᑦ; ᐅᕙᓘᓐᓃᑦ ᑭᓇᑐᐃᓐᓇᕐᒧᑦ ᐃᓄᖕᒧᑦ;  ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᐅᔭᕋᓐᓂᐊᕐᕕᐅᔪᓐᓇᕐᓂᖓ ᐅᑎᖅᑎᑕᐅᖁᓪᓗᒍ ᑖᒃᑯᓄᖓ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᐊᑐᕐᓂᖏᑦ ᑕᐃᒪᓐᓇᐃᑦᑑᕗᑦ ᑕᐃᒪᐃᖏᓐᓇᖅᓱᑎᓪᓗ ᐊᑐᕐᓂᕆᔭᖏᑦ. 

 
ᐱᕙᓪᓕᐊᔪᓕᕆᔨᒃᑯᑦ 

 
ᑐᑭᓕᐅᖅᑕᐅᓂᖓ “ᓄᓇᓕᓐᓂ ᐱᕙᓪᓕᐊᔪᓕᕆᓂᖅ” 
53.9 (1) ᑕᕝᕙᓂ ᓈᓴᐅᑎᓕᐅᑉ ᐆᒪ ᐃᓗᐊᓂ, ᐊᒻᒪᓗ ᓈᓴᐅᑎᓕᐅᑉ 53.97 ᐃᓗᐊᓂ, 
"ᐱᕙᓪᓕᐊᔪᓕᕆᔨᒃᑯᑦ" ᑐᑭᖃᖅᐳᖅ ᐱᒋᐊᖅᑎᑕᐅᓂᖓ, ᐊᖏᓪᓕᒋᐊᖅᑕᐅᓂᖓ ᐅᕙᓘᓐᓃᑦ 
ᑲᔪᓯᓂᖓ ᓇᖕᒥᓂᖅ ᐱᓕᕆᕝᕕᐅᔪᑦ ᐅᕙᓘᓐᓃᑦ ᓴᓇᕝᕕᐅᔪᑦ. 

 
ᐱᕙᓪᓕᐊᔪᓕᕆᓂᐅᑉ ᐱᔪᓐᓇᕐᓂᖏᑦ ᑲᑎᒪᔨᑎᒍᑦ 

(2) ᐊᑐᐊᕐᓗᒍ ᑭᓪᓕᖃᖅᑎᑕᐅᓂᖏᑦ ᓴᙱᓂᕆᔭᖏᓐᓄᑦ ᑖᒃᑯᑎᒎᓇᖅ ᐱᖁᔭᑎᒍᑦ 
ᐅᕙᓘᓐᓃᑦ ᒪᓕᒐᕋᓛᑎᒍᑦ, ᑲᑎᒪᔩᑦ ᑲᔪᖏᖅᓴᐃᔪᓐᓇᖅᐳᑦ ᓄᓇᓕᓐᓂ ᐱᕙᓪᓕᐊᔾᔪᑕᐅᓂᐊᖅᑐᓂᒃ 
ᖃᓄᐃᑦᑐᑐᐃᓐᓇᒃᑯᑦ ᓈᒪᒐᓱᒋᑐᐊᖅᐸᒍ ᐊᒻᒪᓗ, ᑖᓐᓇ ᐱᔾᔪᑎᒋᓗᒍ, ᐊᖏᖃᑎᖃᕈᓐᓇᖅᐳᑦ 
ᐃᓄᖕᒥᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐱᓕᕆᕝᕕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐅᕙᓘᓐᓃᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ, ᐊᓯᖏᓐᓂᓪᓘᓐᓃᑦ ᓄᓇᓕᐅᔪᓂᑦ ᐊᖏᓂᖅᓴᓂᒃ ᒥᑭᓂᖅᓴᐅᔪᓪᓗ 
ᒐᕙᒪᖏᓐᓂᒃ ᐃᓚᒋᔭᐅᓗᓂ ᓄᓇᖃᕐᕕᐅᔪᑦ ᒐᕙᒪᖏᓐᓂ ᓄᓇᕗᑦ ᓯᓚᑖᓃᑦᑐᓂᒃ. 
 
ᐊᖏᖅᑕᐅᓂᖏᑦ ᒥᓂᔅᑕᒧᑦ 

(3) ᐸᕐᓇᖑᑎᒋᔭᖏᑦ ᑲᑎᒪᔩᑦ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᒃ (2) 
ᑲᔪᖏᖅᓴᐃᒍᑕᐅᔪᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᓴᖅᑮᓂᖅᐸᑕ ᐊᑭᓴᖅᑐᐃᓂᕐᒥᒃ 
ᐊᔾᔨᒐᓚᖏᓐᓂᒃ ᐱᔨᑦᓯᕋᕈᑕᐅᔪᓂᒃ ᐊᑐᐃᓐᓇᐅᑎᑕᐅᔪᓂᒃ ᓇᒻᒥᓂᓕᓐᓄᑦ, ᐊᖏᖅᑕᐅᒋᐊᖃᕋᔭᖅᑐᑦ 
ᒥᓂᔅᑕᒧᑦ. 
 

ᓄᓇᓕᓐᓂᑦ ᐊᖏᖃᑎᒌᒍᑎᑦ 
 

ᓄᓇᓕᓐᓂ ᐊᖏᖃᑎᒌᖑᑏᑦ ᐱᓕᕆᖃᑎᖃᕐᓂᒃᑯᑦ ᒐᕙᒪᐅᔪᓂᒃ 
53.91 (1) ᑲᑎᒪᔩᑦ ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, ᐱᔪᓐᓇᕐᓂᖅᑖᖅᑎᑦᑎᔪᓐᓇᖅᐳᑦ 
ᓄᓇᓕᓐᓂ ᑯᐊᐳᕇᓴᐅᔪᑦ ᐊᖏᖃᑎᒌᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐅᕙᓘᓐᓃᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᓯᔾᔪᑕᐅᔪᓐᓇᖅᑐᒥᒃ ᓄᓇᓖ ᑯᐊᐳᕇᓴᐅᔪᓄᑦ ᐱᔪᓐᓇᕐᓂᖅᑖᕈᑎᒥᒃ 
ᑲᒪᒋᔭᒃᓴᖅᑖᕈᑎᒥᓪᓗ ᐊᐅᓚᑦᑎᓂᕐᒧᑦ ᑲᔪᓯᑎᑦᑎᓂᕐᒧᓪᓗ ᖃᓄᐃᑦᑐᑐᐃᓐᓇᕐᓂᒃ ᐱᔨᑦᑎᕋᕈᑎᓂᒃ 
ᐱᓕᕆᐊᒃᓴᓂᒡᓗ ᐊᖏᕈᑎᓃᑦᑐᑦ ᒪᓕᒍᑎᒋᓗᒋᑦ. 

ᓄᓇᓕᓐᓂ ᐊᖏᖃᑎᒌᖑᑏᑦ ᐱᓕᕆᖃᑎᖃᕐᓂᒃᑯᑦ ᐊᓯᖏᓐᓂᒃ ᑎᒥᐅᔪᓂᒃ 
(2) ᑲᑎᒪᔩᑦ ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, ᐱᔪᓐᓇᕐᓂᖅᑖᖅᑎᑦᑎᔪᓐᓇᖅᐳᑦ 

ᓄᓇᓕᓐᓂ ᑯᐊᐳᕇᓴᐅᔪᑦ ᐊᖏᖃᑎᒌᖃᑎᖃᕐᓗᑎᒃ ᐊᑕᐅᓯᕐᒥᒃ ᐊᑕᐅᓯᐅᙱᑦᑐᒥᓪᓘᓐᓃᑦ 
ᐊᓯᖏᓐᓂᒃ ᐊᖏᓂᖅᓴᐅᔪᓂᒃ ᓄᓇᓕᖕᓂ ᒥᑭᓂᖅᓴᐅᔪᓂᓪᓘᓐᓃᑦ ᓄᓇᓖ ᑯᐊᐳᕇᓴᐅᔪᑦ 
ᐅᕙᓘᓐᓃᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᓄᓇᕗᑦ ᐃᓗᐊᓂᑦ ᐱᔾᔪᑎᖃᖅᑎᓪᓗᒋᑦ ᐊᐅᓚᑦᑎᓂᕐᒥᒃ 
ᑲᔪᓯᑎᑦᑎᓂᕐᒥᓪᓗ ᐱᔨᑦᑎᕋᕈᑎᓂᒃ ᐱᓕᕆᐊᒃᓴᓂᓪᓘᓐᓃᑦ. 
 
ᐊᖏᔪᖅᑲᐅᕕᐅᕕᖏᑦ ᓄᓇᓕᓐᓂ ᑯᐊᐳᕇᓴᐅᔪᑦ 

(3) ᓄᓇᓕᓐᓂ ᐊᖏᕈᑏᑦ ᐊᑐᐃᓐᓇᐅᑎᑦᑎᔾᔪᑎᖃᕈᓐᓇᖅᐳᑦ ᓄᓇᓕᓐᓂ ᑯᐊᐳᕇᓴᐅᔪᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᓗᑎᓪᓗ ᐊᐅᓚᑦᑎᓂᕐᒥᒃ ᑲᔪᓯᑎᑦᑎᓂᕐᒥᓪᓗ ᐱᔨᑦᑎᕋᕈᑎᓂᒃ 
ᐱᓕᕆᐊᒃᓴᓂᒡᓘᓐᓃᑦ ᓄᓇᓖᑦ ᑲᑎᒪᔨᖏᑕ ᑭᓪᓕᖓᑕ ᐃᓗᐊᓂ ᓯᓚᑖᓂᓘᓐᓃᑦ, ᐅᕙᓘᓐᓃᑦ 
ᐊᓯᖏᓐᓄᑦ ᓄᓇᓕᐅᔪᓄᑦ ᓄᓇᕗᒻᒥᑦ. 
 
ᐱᔪᓐᓇᕐᓂᖏᑦ ᓄᓇᓕᓐᓂ ᑯᐊᐳᕇᓴᐅᔪᑦ  

(4) ᒪᓕᓪᓗᒋᑦ ᐊᑐᕆᐊᓕᖏᑦ ᐊᒻᒪᓗ ᖃᓄᐃᓕᖓᓂᖏᑦ ᓄᓇᓕᓐᓂ ᐊᖏᖃᑎᒌᒍᑎᑦ, 
ᓄᓇᓕᓐᓂ ᑯᐊᐳᕇᓴᐅᔪᑦ, ᐱᔪᓐᓇᕐᓂᖃᖅᐳᑦ ᐊᐅᓚᑦᑎᓂᕐᒥᒃ ᑲᔪᓯᑎᑦᑎᓂᕐᒥᓪᓗ 
ᑲᓄᐃᑦᑐᑐᐃᓐᓇᕐᓂᒃ ᐱᔨᑦᑎᕋᕈᑎᓂᒃ ᐱᓕᕆᐊᒃᓴᓂᓪᓘᓐᓃᑦ ᑐᓂᔭᐅᓯᒪᔪᓂᒃ ᓄᓇᓕᓐᓂ 
ᑯᐊᐳᕇᓴᐅᔪᑦ ᓄᓇᓕᓐᓂ ᐊᖏᕈᑎᒃᑯᑦ ᐊᒻᒪᓗ ᑐᑭᓯᓇᕈᑕᐅᑦᑎᐊᖁᓪᓗᒍ, ᑕᒪᒃᑯᐊ ᐊᐅᓚᑕᐅᔪᑦ 
ᑲᔪᓯᑎᑕᐅᔪᓪᓗ ᑕᐃᒪᐃᑦᑐᓄᑦ ᐱᔨᑦᑎᕋᕈᑕᐅᔪᓂᒃ ᐱᓕᕆᐊᒃᓴᐅᔪᓂᓪᓗ ᒪᓕᓪᓗᑎᒃ ᓄᓇᓖᑦ 
ᐊᖏᕈᑎᖏᓐᓂᒃ ᐱᔾᔪᑎᒋᓗᒍ ᑖᓐᓇ ᐱᖁᔭᖅ, ᓄᓇᓕᓐᓂ ᐱᔾᔪᑕᐅᓂᕋᖅᑕᐅᓂᐊᖅᐳᑦ. 
 
ᐊᑐᖅᑎᑕᐅᔪᑦ ᐋᖅᑮᒍᑕᐅᖃᑦᑕᓂᐊᖅᑐᑦ ᓈᒻᒪᙱᓪᓕᐅᕈᑕᐅᔪᓂᒃ  

(5) ᓄᓇᓕᓐᓂᑦ ᐊᖏᖃᑎᒌᒍᑎᓕᒫᑦ ᑎᑎᕋᖅᓯᒪᓂᖃᕆᐊᖃᖅᐳᖅ ᓇᓗᓇᐃᔭᖅᓯᒪᔪᓂᒃ 
ᐋᕿᒍᑕᐅᖃᑦᑕᕐᓂᐊᖅᑐᓂᒃ ᓈᒪᙱᓕᐅᕈᑕᐅᔪᓂᒃ. 

 
ᐊᖏᖅᑕᐅᓂᖏᑦ ᒥᓂᔅᑕᒧᑦ 

(6) ᓄᓇᓕᓐᓂᑦ ᐊᖏᖃᑎᒌᒍᑎ ᐊᑐᖅᑕᐅᔪᓐᓇᙱᓚᖅ ᑭᓯᐊᓂ ᒥᓂᔅᑕᒧᑦ 
ᐊᖏᖅᑕᐅᓯᒪᒃᐸᑦ. 

 
ᐊᔾᔨᒐᓚᖏᑦ ᐊᖏᖃᑎᒌᖑᑎᐅᔪᑦ 

(7) ᐊᖏᕈᑎ ᐋᕿᒃᓯᒪᓂᖓ ᐊᒻᒪᓗ ᐱᔾᔪᑎᒋᔭᖓ ᐊᔾᔨᒋᔭᐅᒍᓂ ᓄᓇᓕᓐᓄᑦ 
ᐊᖏᕈᑕᐅᓯᒪᓕᖅᑐᒧᑦ ᑖᓐᓇ ᓱᓕ ᓈᓴᐅᑎᓕᐅᑉ ᐃᓚᖓ ᐊᑐᓚᐅᙱᑎᓪᓗᒍ ᓄᓇᓕᓐᓄᑦ 
ᐊᖏᕈᑕᐅᓯᒪᓂᕋᖅᑕᐅᓂᐊᖅᐳᖅ ᒪᓕᓪᓗᒋᑦ ᐃᓗᐊᓃᑦᑐᑦ ᐆᒪ ᐃᓚᖓᓂ. 
 
ᑲᑐᔾᔨᖃᑎᒌᑦᑐᑎᒃ ᑲᑎᒪᔩᑦ  
53.92 ᓄᓇᓕᓐᓂᑦ ᐊᖏᖃᑎᒌᒍᑎᒥᒃ ᐋᕿᒃᓯᔪᓐᓇᖅᑐᑦ ᑲᑎᒪᔨᓂᒃ ᑲᑐᔾᔨᖃᑎᒌᒍᓐᓇᖅᑐᓂᒃ 
ᐊᐅᓚᑕᐅᓗᓂ ᒪᕐᕈᐃᓄᑦ ᐅᕙᓘᓐᓃᑦ ᐊᒥᓲᓂᖅᓴᓄᑦ ᐊᖏᕈᑎᒧᑦ, ᐊᒻᒪᓗ ᖃᓄᐃᑦᑐᑐᐃᓐᓇᐃᑦ 
ᐱᓕᕆᐊᒃᓴᑦ ᐃᓱᒪᒋᓗᒋᑦ ᑲᑎᒪᔩᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᒋᑉᐸᒍ. 

ᑭᒃᑯᓕᒫᓄᑦ ᐊᒻᒪᓗ ᐃᒻᒥᒃᑰᖅᑐᓄᑦ ᐱᓕᕆᖃᑎᒌᓐᓂᒃᑯᑦ ᐊᖏᖃᑎᒌᒍᑏᑦ 
53.93 (1) ᑲᑎᒪᔩᑦ ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, ᐱᔪᓐᓇᕐᓂᖅᑖᖅᑎᑦᑎᔪᓐᓇᖅᐳᑦ 
ᓄᓇᓕᓐᓂ ᑯᐊᐳᕇᓴᐅᔪᑦ ᐃᓚᒋᔭᐅᖁᓗᒋᑦ ᐊᖏᖃᑎᒌᓐᓂᕐᒧᑦ ᑭᓇᑐᐃᓐᓇᕐᒥᑦ ᐱᔨᑦᑎᕋᕈᑏᑦ 
ᐋᕿᒃᓯᒪᔾᔪᑎᒋᓂᐊᖅᑕᖏᓐᓂᑦ ᐱᓕᕆᐊᖏᑕ ᐅᕙᓘᓐᓃᑦ ᓇᒻᒥᓂᕆᔭᐅᔪᖅ ᓄᓇᓕᓐᓂ 
ᑯᐊᐳᕇᓴᐅᔪᑦ ᐱᔪᓐᓇᕐᓂᖃᕐᓂᖓ ᐊᑐᐃᓐᓇᐅᑎᑦᑎᓗᑎᒃ. 
 
ᖃᓄᐃᓕᖓᑎᑕᐅᓂᖏᑦ ᐊᖏᖃᑎᒌᒍᑎᐅᔪᑦ 

(2) ᐊᖏᕈᑎᒃᑯᑦ ᐱᔪᓐᓇᕐᓂᖅᑖᕈᑕᐅᔪᓐᓇᖅᐳᖅ ᐊᑐᖅᑐᐊᖅᑎᑦᑎᓂᕐᒧᑦ, ᐊᐅᓚᑦᑎᓂᕐᒧᑦ 
ᐊᒻᒪ ᒪᑭᒪᔾᔪᑎᓄᑦ ᑲᒪᒋᔭᒃᓴᖃᖅᑎᑦᑎᓂᕐᒧᑦ ᐃᓂᒋᔭᐅᔪᓂᒃ ᐅᕙᓘᓐᓃᑦ ᑲᔪᓯᑎᑕᐅᓂᖏᓐᓂᑦ 
ᐱᔨᑦᑎᕋᕈᑏᑦ ᑭᓇᑐᐃᓐᓇᕐᒧᑦ ᐃᓄᖕᒧᑦ, ᓂᐅᕕᐊᒃᓴᖃᕈᓐᓇᕐᓗᑎᓪᓗ ᑐᓂᓯᔪᓐᓇᕐᓗᑎᓪᓘᓐᓃᑦ 
ᑕᐃᔅᓱᒧᖓ ᐃᓄᖕᒧᑦ ᓇᖕᒥᓂᕆᔭᐅᔪᓂᒃ ᓄᓇᓕᓐᓂ ᑯᐊᐳᕇᓴᐅᔪᑦ ᐱᔾᔪᑕᐅᖁᔭᐅᓂᐊᕈᑎᒃ ᓱᓕ 
ᓄᓇᓖ ᑯᐊᐳᕇᓴᒃᑯᓐᓄᑦ. 

 
ᐃᑲᔪᕈᑎᐅᔪᑦ ᐱᔾᔪᑎᒋᓪᓗᒋᑦ ᐊᖏᖃᑎᒌᒍᑏᑦ 

(3) ᓄᓇᓕᓐᓂ ᑯᐊᐳᕇᓴᐅᔪᓄᑦ ᐃᑲᔪᕈᓐᓇᖅᑐᑦ ᑭᓇᑐᐃᓐᓇᕐᒥᑦ ᐱᖃᑕᐅᓯᒪᔪᒥᒃ 
ᐊᖏᕈᑎᒥᒃ ᐃᒫᒃ 

(ᐃ) ᓱᓕᓂᕋᕐᓗᓂ ᐊᑐᖅᑐᐊᓛᕐᓂᕋᕐᓗᓂ, ᐊᒻᒪᓗ 
(ᐱ) ᐊᑐᐃᓐᓇᐅᑎᓪᓗᒋᑦ ᐱᔨᑦᑎᕋᕈᑎᓂᒃ ᐃᖅᑲᓇᐃᔭᖅᑎᖏᑦ ᓄᓇᓕᓐᓂ 

ᑯᐊᐳᕇᓴᐅᔪᓄᑦ. 
 
ᑭᓪᓕᖃᖅᑎᑕᐅᓂᖏᑦ ᐃᑲᔪᕈᑎᐅᔪᑦ  

(4) ᐃᑲᔪᕈᑎᐅᔪᑦ ᑭᓇᑐᐃᓐᓇᕐᒧᑦ ᒪᓕᓪᓗᒍ ᑎᑎᕋᖅᓯᒪᔫᑉ ᐃᓗᐊᓃᑦᑐᖅ ᓈᓴᐅᑎᓕᒃ (3) 
ᐊᑐᖅᑕᐅᒍᓐᓇᖅᑐᖅ ᑭᓯᐊᓂ ᐱᓕᕆᓗᓂ ᐊᖏᕈᑎᒦᑦᑐᒥᒃ. 

 
ᐊᑐᖅᑐᐊᕐᓂᖅ ᐊᖏᖃᑎᒌᒐᓱᐊᕐᓂᖏᓐᓂ 

(5) ᓄᓇᓕᓐᓂᑦ ᐊᐅᓚᑦᓯᔩᑦ ᐊᑐᖅᑐᐊᕈᓐᓇᖅᑐᑦ ᑭᓇᑐᐃᓐᓇᕐᒥᒃ 
ᐊᖏᖃᑎᒌᑉᐸᓪᓕᐊᑎᓪᓗᒋᑦ ᐅᖓᑖᓄᙱᑐᐊᖅᐸᑦ ᐊᖏᖃᑎᒌᓐᓂᕆᒋᐊᓕᖓᑕ. 

 
ᓄᓇᓕᓐᓂᑦ ᐱᔨᑦᑎᕋᕐᓃᑦ ᐊᒻᒪᓗ ᓇᒻᒥᓂᕆᔭᐅᔪᑦ ᐱᓕᕆᕝᕖᑦ 

 
ᓄᓇᓕᓐᓂ ᐱᔨᑦᑎᕋᕐᓃᑦ 
53.94 (1) ᓄᓇᓕᓐᓂ ᑯᐊᐳᕇᓴᐅᔪᓄᑦ ᐊᑐᕐᓗᑎᒃ ᐱᔪᓐᓇᕐᓂᕐᒥᓂᒃ, ᐃᒪᐃᒍᓐᓇᖅᑐᑦ: 

(ᐃ) ᐃᓪᓗᒃᓴᓂᒃ ᓴᓇᔪᓐᓇᖅᑐᑦ, ᐊᐅᓚᑦᑎᔪᓐᓇᖅᑐᑦ, ᐋᕿᒋᐊᖅᓯᔪᓐᓇᖅᑐᑦ, 
ᐱᐅᓯᑎᑦᑎᒋᐊᕈᓐᓇᖅᑐᑦ ᐊᒻᒪᓗ ᑲᔪᓯᑎᑦᑎᐊᕐᓗᒋᑦ ᐱᓕᕆᐊᖏᑦ ᐊᒻᒪᓗ 
ᐋᕿᒋᐊᖅᐸᓪᓕᐊᔭᖏᑦ; 

(ᐱ) ᐱᕙᓪᓕᐊᓗᑎᒃ, ᐋᕿᒃᓯᕙᓪᓕᐊᓗᑎᒃ, ᑲᔪᓯᑎᑦᑎᐊᕐᓗᒋᑦ ᐊᒻᒪᓗ 
ᐊᐅᓚᑎᑦᐊᕐᓗᒋᑦ ᐱᔨᑦᑎᕋᕐᓂᖏᑦ, ᐃᓪᓗᖁᑎᖏᑦ ᐊᒻᒪᓗ ᓱᓇᒃᑯᑖᖏᑦ 
ᐃᓚᒋᔭᐅᖏᓪᓗᑎᒃ ᐅᐊᔭᒨᖅᑐᑦ ᓱᓇᒃᑯᑖᖏᑦ; 

(ᑎ) ᐊᑐᕐᓗᒋᑦ ᓄᓇᓖᑦ ᓴᓇᕐᕈᑎᖏᑦ, ᓴᓇᔭᒃᓴᖏᑦ ᐊᒻᒪᓗ ᐃᖅᑲᓇᐃᔭᕐᓂᖏᑦ 
ᐱᓕᕆᑎᓪᓗᒋᑦ ᓇᒻᒥᓂᖅ ᐱᓕᕆᐊᖑᔪᓂ ᓇᒻᒥᓂᕆᔭᐅᔪᒦᑦᑐᓂᓪᓗ. 

ᖃᓄᐃᓐᓂᕆᒋᐊᓕᖏᑦ ᐊᒻᒪᓗ ᐋᖅᑮᑦᓯᒪᔪᑦ 
(2) ᓄᓇᓕᓐᓂ ᑯᐊᐳᕇᓴᐅᔪᓄᑦ ᑖᑯᓂᖓ ᐱᔪᓇᕐᓂᕐᒥᓂᒃ ᐊᑐᖅᑐᑦ ᒪᓕᓪᓗᒍ 

ᓈᓴᐅᑎᓕᐅᑉ ᐃᓗᐊᓃᑦᑐᖅ (1) ᐱᔪᒪᒍᑎᒃ, ᒪᓕᓪᓗᒍ ᒪᓕᒐᕋᓛᖅ, ᐊᑐᐊᖅᓯᓗᑎᒃ ᐆᒥᖓ 
ᑎᒥᐅᔪᑦ ᐱᔨᑦᑎᕋᖅᑏᑦ ᖃᓄᑎᒋ ᐊᑭᖃᖅᑎᑦᑎᓇᔭᕐᓂᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖅ, 
ᐋᕿᒃᓯᓗᑎᒃ ᐱᓕᕆᐊᕆᔭᐅᒋᐊᖃᖅᑐᓂᒃ ᒪᓕᒃᑕᐅᒋᐊᓕᓐᓂᑦ ᐃᓱᒪᒋᓗᒋᑦ ᐊᑐᖅᐸᑦᑐᑦ, 
ᐱᖃᓯᐅᑎᓗᒋᑦ 

(ᐃ) ᐱᒋᐊᖅᑎᑦᑎᓗᑎᒃ, ᐊᑭᓖᑎᑦᑎᓗᑎᒃ ᐊᒻᒪᓗ ᓄᐊᑦᑎᓗᑎᒃ 
ᐊᑭᓕᐅᑎᒋᔭᐅᔪᓂᒃ ᐅᕙᓘᓐᓃᑦ ᐊᒥᓲᓂᖏᓐᓂᑦ 
ᑮᓇᐅᔭᒃᑯᕕᒻᒨᖅᑕᐅᔪᓂᒃ, ᐊᑭᓕᐅᑕᐅᔭᕆᐊᓖᑦ ᐱᔨᑦᑎᕋᕐᓂᕐᒧᑦ ᐊᒻᒪᓗ 
ᐊᓯᖏᑦ ᐊᑭᓕᒃᓴᑦ; 

(ᐱ) ᐊᑐᐃᓐᓇᐅᑎᑦᑎᓗᑎᒃ ᐃᓯᕈᓐᓇᐅᑎᒥᒃ ᓇᒻᒥᓂᖅ ᓄᓇᖁᑎᒋᔭᐅᔪᒧᑦ 
ᐃᓪᓗᖁᑎᒋᔭᐅᔪᒧᓪᓘᓐᓃᑦ ᖃᐅᔨᓇᓱᖁᓗᒋᑦ ᑕᒪᒃᑯᐊ 
ᐱᓕᕆᔭᐅᒋᐊᖃᖅᑐᑦ ᒪᓕᒃᑕᐅᒋᐊᓖᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ, 
ᖃᐅᔨᓇᓱᖁᓗᒋᓪᓗ ᐊᒥᓲᓂᖏᓐᓂᑦ ᑮᓇᐅᔭᑦ ᑮᓇᐅᔭᒃᑯᕕᒻᒨᖅᑕᐅᔪᓂᒃ, 
ᐊᑭᓕᐅᑎᒃᓴᓂᓪᓗ ᐊᓯᖏᓐᓂᓪᓗ ᐊᑭᓕᐅᑕᐅᒋᐊᓕᓐᓂᒃ, ᐅᕙᓘᓐᓃᑦ 
ᓄᖅᑲᖅᑎᑦᑎᓗᑎᒃ ᐱᔨᑦᑎᕋᕈᑕᐅᔪᓂᒃ, ᐊᒻᒪᓗ 

(ᑎ) ᓄᖅᑲᐅᑎᓗᒋᑦ ᐅᕙᓘᓐᓃᑦ ᐊᔪᓕᖅᑎᓪᓗᒋᑦ ᐱᔨᒃᑎᕋᖅᐸᒃᑕᖏᑦ 
ᐊᒻᒪᓗᐊᖏᖅᐸᖏᓪᓗᑎᒃ ᐱᔨᒃᑎᕋᖅᑕᐅᔪᒪᔪᓂᒃ ᒪᓕᖃᑦᑕᖏᑐᐊᖅᐸᑕ 
ᐱᓕᕆᐊᕆᔭᐅᒋᐊᖃᖅᑐᓂᒃ ᒪᓕᒃᑕᐅᒋᐊᓕᓐᓂᑦ.  

 
ᐊᖏᖅᑕᐅᓂᖏᑦ ᒥᓂᔅᑕᒧᑦ 

(3) ᐊᑐᖅᑕᐅᑎᓪᓗᒋᑦ ᐱᔪᓐᓇᕐᓂᐅᔪᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ ᒪᓕᓪᓗᒍ 
ᐃᓗᐊᓃᑦᑐᖅ ᓈᓴᐅᑎᓕᒃ (1) ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᓴᖅᑮᓂᖅᐸᑕ ᐊᑭᓴᖅᑐᐃᓂᕐᒥᒃ 
ᐊᔾᔨᒐᓚᖏᓐᓂᒃ ᐱᔨᑦᓯᕋᕈᑕᐅᔪᓂᒃ ᐊᑐᐃᓐᓇᐅᑎᑕᐅᔪᓂᒃ ᓇᒻᒥᓂᓕᓐᓄᑦ, ᐊᖏᖅᑕᐅᒋᐊᖃᕋᔭᖅᑐᑦ 
ᒥᓂᔅᑕᒧᑦ. 
 

 
ᑯᐊᐳᕇᓴᐅᔪᑦ 
53.95 (1) ᓄᓇᓕᓐᓂ ᑯᐊᐳᕇᓴᐅᔪᑦ ᐱᔪᒪᒍᑎᒃ, ᐊᖏᖅᑕᐅᓯᒪᓗᑎᒃ ᒥᓂᔅᑕᒧᑦ, 
ᓴᖅᑭᑦᑎᒍᓐᓇᖅᑐᑦ ᐅᕙᓘᓐᓃᑦ ᓇᒻᒥᓂᖃᖃᑕᐅᓕᕐᓗᑎᒃ ᐊᐅᓚᑕᐅᔪᓄᑦ ᑎᒥᐅᔪᓂᒃ ᐱᔾᔪᑎᖃᕈᑎᒃ 
ᓄᓇᓕᓐᓂᑦ ᐱᓕᕆᐊᕆᔭᐅᔪᑦ ᑲᔪᓯᑦᑎᐊᖁᓗᓂᒋᑦ, ᐱᓕᕆᐊᒃᓴᖏᑦ ᐅᕙᓘᓐᓃᑦ ᐱᔨᒃᑎᕋᕐᓂᖏᑦ, 
ᐃᓄᑑᔾᔨᓗᑎᒃ ᐅᕙᓘᓐᓃᑦ ᑲᑐᔾᔨᖃᑎᖃᕐᓗᑎᒃ ᐊᑕᐅᓯᕐᒥᒃ ᐅᕙᓘᓐᓃᑦ ᐊᒥᓲᓂᖅᓴᓂᒃ 
ᑲᑐᔾᔨᖃᑎᒌᖑᔪᓄᑦ ᓄᓇᓕᓐᓂ ᐊᖏᖃᑎᒌᒍᑎᒧᑦ ᐅᕙᓘᓐᓃᑦ ᑭᒃᑯᓕᒫᓄᑦ ᐊᒻᒪᓗ ᐃᒻᒥᒃᑰᖅᑐᓄᑦ 
ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᒧᑦ ᐊᑐᐃᓐᓇᐅᑎᑕᐅᔪᓄᓪᓗ ᐊᖏᖃᑎᒌᒍᑎᒧᑦ. 
 
ᐊᖏᖅᑕᐅᓂᖏᑦ ᒥᓂᔅᑕᒧᑦ 

(2) ᒥᓂᔅᑕ ᐱᔪᒪᒍᓂ ᐊᖏᕈᓐᓇᖅᑐᖅ ᓴᖅᑭᑕᐅᔪᒪᔪᒥᒃ, ᐅᕙᓘᓐᓃᑦ 
ᓇᒻᒥᓂᖃᖃᑕᐅᓕᕐᓗᑎᒃ, ᐊᐅᓚᑕᐅᔪᓂᒃ ᒥᓂᔅᑕ ᐃᓱᒪᒍᓂ ᑭᒃᑯᓕᒫᓄ ᑐᕌᖓᔫᔮᖅᐸᑦ. 

ᓄᓇᓕᓐᓂ ᐱᓕᕆᐊᕆᔭᐅᔪᓄᑦ ᑮᓇᐅᔭᖅᑖᖅᐸᓪᓕᐊᓇᓱᓐᓃᑦ 
53.96 (1) ᓄᓇᓕᓐᓂ ᑯᐊᐳᕇᓴᐅᔪᑦ ᐱᔪᒪᒍᑎᒃ ᐱᓕᕆᔪᓐᓇᖅᑐᑦ ᑮᓇᐅᔭᖅᑖᖅᐸᓪᓕᐊᓇᓱᓪᓗᑎᒃ 
ᐱᔨᑦᑎᕋᕐᓗᑎᒃ ᓄᓇᓕᓐᓂᑦ ᐊᐅᓚᑦᓯᔨᐅᔪᑦ ᐱᔪᓐᓇᕐᓂᖃᖏᒃᑲᓗᐊᕐᑎᓪᓗᒋᑦ ᑕᕝᕙᓂ ᐱᖁᔭᕐᒥᒃ 
ᒥᓂᔅᑕ ᐃᓱᒪᒍᓂ ᑭᒃᑯᓕᒫᓄ ᑐᕌᖓᔫᔭᖅᐸᑦ. 
 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᓇᓱᐊᒐᖏᑦ 

(2) ᒥᓂᔅᑕ ᐃᓱᒪᒋᔭᖃᖅᐸᑦ ᑲᔪᓯᑎᑦᓯᒍᒪᓂᕐᒥᒃ ᑮᓇᐅᔭᖅᑖᖅᐸᓪᓕᐊᓇᓱᓪᓗᑎᒃ ᓄᓇᓕᓐᓂ 
ᑯᐊᐳᕇᓴᐅᔪᓄᑦ ᑭᒃᑯᓕᒫᓄᓪᓗ ᑐᕌᖓᔫᔭᖅᐸᑦ, ᑖᓇ ᐱᓕᕆᐊᕆᔭᐅᔪᖅ ᑲᔪᓯᓂᕋᖅᑕᐅᕗᖅ, 
ᑖᓱᒧᖓ ᐱᔾᔪᑕᐅᔪᖅ ᐱᖁᔭᕐᒧᑦ, ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᓇᓱᐊᒐᐅᓂᕋᖅᑕᐅᕗᖅ. 
 
ᒪᓕᒐᑦᓴᓕᐊᖑᓯᒪᔪᑦ ᐃᓱᒪᒋᔭᐅᒋᐊᕆᐊᓖᑦ 
53.97 (1) ᖃᐅᔨᓇᓱᐊᖅᑎᓪᓗᒋᑦ ᑐᓂᓯᒋᐊᖃᕐᒪᖔᑕ ᑖᑦᓱᒧᖓ ᑐᑦᓯᕋᑎᐅᓕᐊᖑᓯᒪᔪᒧᑦ 
ᑲᑎᒪᔨᑎᒍᑦ ᐅᕝᕙᓗ ᓄᓇᓕᓐᓂ ᑯᐊᐳᕇᓴᐅᔪᓄᑦ ᒪᓕᓪᓗᒍ ᐃᓗᐊᓃᑦᑐᑦ ᓈᓴᐅᑎᓖᑦ 53.9, 
53.91 ᐊᒻᒪᓗ 53.93 ᑎᑭᓪᓗᒍ 53.96, ᑖᓐᓇ ᒥᓂᔅᑕ ᐃᓱᒪᒋᐊᕆᐊᖃᖅᐳᖅ ᐊᑦᑐᐊᔪᓕᒫᓂᒃ. 
 
ᓇᓗᓇᐃᖅᓯᒪᓪᓚᕆᑦᑐᑦ ᐃᓱᒪᒋᔭᐅᒋᐊᓖᑦ 

(2) ᐃᓱᓕᑦᑕᐃᓕᑎᑦᓯᓗᑎᒃ ᑭᒃᑯᑐᐃᓐᓇᐃᑦ ᐱᓇᓱᐊᕈᑎᖏᓐᓂᒃ ᒪᓕᓪᓗᒍ ᓈᓴᐅᑎᓕᒃ (1), 
ᑖᓐᓇ ᒥᓂᔅᑕ ᐃᓱᒪᑦᓴᖅᓯᐅᕈᑎᖃᒃᑲᓐᓂᕐᓂᐊᖅᐳᖅ ᐊᑦᑐᐃᑐᐃᓐᓇᕆᐊᖃᕐᓂᖏᓐᓂᒃ 
ᑐᑦᓯᕋᐅᑎᐅᔫᑉ ᐅᑯᓂᖓ 

(ᐃ) ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒥᒃ, ᐊᒻᒪᓗ 
(ᐱ) ᓴᖅᑭᖅᑕᐅᓯᒪᔭᕇᖅᑐᓂᒃ ᓇᓐᒥᓂᖅ ᐊᐅᓚᑕᐅᔪᓂᒃ ᓄᓇᓕᐅᑉ ᐃᓗᐊᓂ. 

 
18. ᓈᓴᐅᑎᓕᒃ 54(1)-ᒥ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ "ᐊᕕᑦᑐᖅᓯᒪᔪᑦ" 
ᐃᓕᔭᐅᖔᖅᑐᓂ "ᓄᓇᕗᑦ":  
 
19. ᑖᒃᑯᐊ ᐃᓚᒋᐊᕈᑕᐅᔪᑦ ᑐᖔᓂ ᓈᓴᐅᑎᓕᐅᑉ 54:  
 
ᑐᑭᓕᐅᖅᑕᐅᓯᒪᓂᖓ 
54.1 ᐱᔪᓐᓇᕐᓂᖅᑖᖅᑎᑕᐅᓯᒪᓂᖓ ᑲᑎᒪᔩᑦ ᐃᓗᐊᓂ ᐊᕕᒃᓯᒪᔪᑦ ᓈᓴᐅᑎᓕᒃ 54.2 
ᐊᑐᓕᖅᑎᑕᐅᓗᑎᒃ ᐱᖁᔭᕋᓛᑦ ᑎᑎᕋᖅᑕᐅᓯᒪᔪᑦ ᑕᒪᐃᑎᒍᑦ ᐱᓕᕆᐊᕆᔭᐅᔭᕆᐊᓖᑦ: 

(ᐃ) ᐱᔪᓐᓇᕐᓂᖃᖁᓪᓗᒋᑦ ᑭᓱᑐᐃᓐᓇᓄᑦ ᑲᑎᒪᔩᑦ ᐊᒻᒪᓗ ᐃᓱᒪᒋᓗᒋᑦ 
ᐱᔪᓐᓇᕐᓂᖏ ᐊᐅᓚᑦᑎᑎᓗᒋᑦ ᓄᓇᓕᓐᓂᑦ ᖃᓄᑐᐃᓐᓇᖅ ᑲᑎᒪᔩᑦ 
ᐊᑲᐅᓱᒋᑐᐊᖅᐸᒍ, ᐱᔪᓐᓇᕐᓂᖃᕐᓂᖏᑦ ᒪᓕᒐᖅᑎᒍᑦ ᐃᓗᐊᓂ ᑖᓱᒪ 
ᐊᒻᒪᓗ ᐊᓯᖏᑕ ᐱᖁᔭᐃᑦ; ᐊᒻᒪᓗ 

(ᐱ) ᐱᔪᓐᓇᕐᓂᖅᓴᐅᖁᓪᓗᒋ ᑲᑎᒪᔩᑦ  ᑲᒪᒋᔭᖃᑦᑎᐊᕈᓐᓇᕐᓂᖏᓐᓄᑦ 
ᒫᓐᓇᐅᔪᒧᑦ ᐊᒻᒪᓗ ᓯᕗᓂᒃᓴᒧᑦ ᐱᔾᔪᑕᐅᔪᓂᒃ ᓄᓇᓕᓐᓂ. 

 
ᑕᑯᓐᓇᕐᓗᒋ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᕐᓂᖏᑦ 
54.2 ᒪᓕᓪᓗᒍ ᐃᓱᖃᖅᑎᑕᐅᓂᕆᔭᖏᑦ ᑕᕝᕙᓂ ᐃᓗᐊᓂ ᐅᕝᕙᓗ ᓇᓪᓕᐊᓐᓂᑐᐃᓐᓇᖅ 
ᐊᓯᖏᓐᓂ ᐱᖁᔭᙳᖅᑎᑕᐅᓯᒪᔪᓂ, ᑲᑎᒪᔩᑦ ᐱᔪᒪᒍᑎᒃ ᐊᑐᓕᖅᑎᑦᑎᔪᓐᓇᖅᑐᑦ ᐱᖁᔭᕋᓛᓂᒃ 
ᓄᓇᓕᓐᓂᑦ ᐱᔾᔪᑎᒋᓗᒋᑦ ᑎᑎᕋᖅᓯᒪᔪᑦ ᐊᑖᓂ: 

(ᐃ) ᐊᑦᑕᕐᓇᖏᑦᑐᒦᓐᓂᖏᑦ ᐊᒻᒪᓗ ᐃᓅᑦᑎᐊᕐᓂᖏᑦ ᐃᓄᐃᑦ ᐊᒻᒪᓗ 
ᓴᐳᑎᓯᒪᑦᑎᐊᕐᓗᒋ ᐃᓄᐃᑦ ᐊᒻᒪᓗ ᐱᖁᑎᖏᑦ; 

(ᐱ) ᐃᓄᐃᑦ, ᖃᓄᐃᓕᐅᕐᕕᐅᕙᒃᑐᑦ ᐱᖁᑎᓪᓗ ᐃᓗᐊᓃᑦᑐᑦ, ᖄᖓᓃᑦᑐᑦ 
ᖃᓂᒋᔮᓃᑦᑐᓪᓘᓐᓃᑦ ᑭᒃᑯᓕᒫᓄᑦ ᐅᐸᒃᑕᐅᕙᒃᑐᒥᑦ ᐅᕙᓘᓐᓃᑦ 
ᐅᐸᒐᒃᓴᐅᔪᒥᒃ ᒪᑐᐃᖓᑎᑕᐅᔪᒧᑦ ᑭᒃᑯᓕᒫᓄᑦ; 

(ᑎ) ᐸᕝᕕᓇᖅᑐᑦ, ᐱᖃᓯᐅᑎᓗᒋᑦ ᑕᑯᒥᓇᖏᑦᑐᑦ ᓇᒻᒥᓂᕆᔭᐅᔪᑦ; 
(ᑭ) ᓄᓇᖓᓐᓂᑦ ᐃᖏᕐᕋᔪᓕᕆᔩᑦ; 
(ᒋ) ᐱᓕᕆᕝᕖᑦ, ᐱᓕᕆᕝᕕᒻᒥ ᐱᓕᕆᐊᑦ ᐊᒻᒪᓗ ᐃᓄᐃᑦ ᐱᓕᕆᒻᒪᕆᑦᑐᑦ 

ᐱᓕᕆᐊᒃᓴᒥᓂᒃ; 
(ᒥ) ᐱᓇᓱᐊᒐᒃᓴᑦ, ᐱᔨᑦᑎᕋᕐᓃᑦ, ᓱᓇᒃᑯᑖᑦ ᐊᒻᒪᓗ ᐱᓕᕆᕝᕖᑦ 

ᐊᑐᐃᓐᓇᐅᑎᑕᐅᔪᑦ ᐅᕙᓘᓐᓃᑦ ᑲᒪᒋᔭᐅᔪᑦ ᓄᓇᓕᓐᓄ ᑐᕌᖓᓪᓗᑎᒃ; 
(ᓂ) ᓄᔪᐊᖅᑕᑦ ᐊᒻᒪᓗ ᓄᔪᐃᑦᑐᑦ ᐆᒪᔪᐃᑦ ᐊᒻᒪᓗ ᐱᓕᕆᐊᖑᔪᑦ ᑖᑯᓄᖓ 

ᑐᕌᖓᔪᑦ; ᐊᒻᒪᓗ 
(ᓯ) ᐊᑐᓕᖅᑎᑦᑎᓂᖅ ᒪᓕᒐᕋᓛᓂᒃ. 

 
ᒪᓕᒐᕋᓛᑎᒍᑦ ᓴᙱᓂᖅᑖᖅᑎᑦᑎᓂᖅ 
54.3 ᑭᓪᓕᖃᖅᑎᑕᐅᙱᓪᓗᑎᒃ ᑭᒃᑯᑐᐃᓐᓇᐃᑦ ᐱᓇᓱᐊᕈᑎᖏᑦ ᓈᓴᐅᑎᓕᐅᑉ ᐃᓚᖓᓂᒃ 54.2 
ᑲᑎᒪᔩᑦ ᐱᔪᒪᒍᑎᒃ ᒪᓕᒐᕋᓛᑎᒍᑦ ᐊᑐᓕᖅᑎᑕᐅᓯᒪᔪᒥᒃ ᑖᔅᓱᒨᓇ ᐃᓚᖓᑎᒍᑦ: 

(ᐃ) ᒪᓕᒐᓕᐅᕈᓐᓇᖅᐳᑦ ᐅᕙᓘᓐᓃᑦ ᐊᔪᖅᑎᑦᑎᔪᓐᓇᖅᐳᑦ; 
(ᐱ) ᐱᕋᔭᓐᓂᐅᔪᓐᓇᖅᑐᓂᒃ ᐋᖅᑭᒃᓯᔪᓐᓇᖅᑐᑦ; 
(ᑎ) ᐃᓄᒃ ᐱᕋᔭᖕᓂᕐᒥᓄᑦ ᐸᓯᔭᒃᓴᕈᖅᑎᑕᐅᒃᐸᑦ ᒪᓕᓪᓗᒍ ᐱᖁᔭᕋᓛᖅ 

ᐅᕿᓐᓂᖅᓴᒃᑯᑦ ᐸᓯᔭᒃᓴᙳᖅᑎᑕᐅᔪᓐᓇᖅᐳᖅ ᐊᑭᓖᑎᑕᐅᓗᓂᓗ 
ᐋᖅᑭᒃᑕᐅᓯᒪᔪᒥᒃ ᐊᑭᓕᒐᒃᓴᒥᒃ ᒪᓕᒐᕋᓛᑎᒍᑦ ᐅᖓᑖᓅᕆᐊᖃᙱᓪᓗᓂ 
(i) $2000.00 ᐃᓄᒧᑦ, ᐅᕙᓘᓐᓃᑦ 
(ii) $10,000.00 ᑯᐊᐳᕇᓴᐅᔪᓄᑦ, 

ᐅᕙᓘᓐᓃᑦ ᑎᒍᔭᐅᓗᓂ ᐊᑭᓖᓐᓂᖏᑉᐸᑦ ᐊᑭᓕᕆᐊᖃᖅᑕᖏᓐᓂᑦ  
ᐅᖓᑖᓄᖏᓪᓗᓂ ᑕᖀᑦ 6; 
(ᑭ) ᐊᑐᓕᕈᓐᓇᕐᒥᔪᑦ ᐊᑕᖏᕐᓗᒋ ᐅᕙᓘᓐᓃᑦ ᐃᓚᐃᓐᓇᖏᓐᓂᑦ, ᑲᑎᒪᔩᑦ 

ᐊᓯᕈᕆᐊᖃᖅᑐᒋᑦᑎᒍᑎᒃ ᐅᕙᓘᓐᓃᑦ ᐊᑲᐅᓂᖅᓴᐅᔮᖅᐸᑦ, 
ᒪᓕᒐᒃᓴᓕᐊᖑᓯᒪᔪᑦ ᑎᑎᖅᑲᐃᑦ ᐋᕿᒃᑕᐅᓯᒪᔪᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ, ᑲᓇᑕᐅᑉ ᐊᕕᑦᑐᖅᓯᒪᔪᓂᒃ, ᐅᑭᐅᖅᑕᖅᑐᒥᑦ 
ᐊᕕᑦᑐᖅᓯᒪᔪᓂᒃ, ᐅᕙᓘᓐᓃᑦ ᐃᓕᓴᕆᔭᐅᓯᒪᔪᑦ ᑲᑐᔾᔨᖃᑎᒌᑦ, ᐊᒻᒪᓗ 
ᖃᓄᐃᓕᐅᕆᐊᓕᓐᓂᑦ ᒪᓕᒋᐊᓕᓐᓂᑦ ᑎᑎᖅᑲᓂᒃ; 

(ᒋ) ᑲᒪᒋᕙᓪᓗᒋᑦ ᖃᓄᐃᑦᑐᑐᐃᓐᓇᐃᑦ ᓴᖅᑭᑕᐅᕙᓪᓕᐊᔪᑦ, ᐱᓕᕆᐊᖑᔪᑦ, 
ᓴᓇᔭᐅᕙᓪᓕᐊᔪᑦ, ᕕᓯᓇᓰᑦ ᐅᕙᓘᓐᓃᑦ ᑭᓱᑐᐃᓐᓇᐃᑦ ᐊᔾᔨᒌᖏᑦᑐᓂᒃ, 
ᐃᓚᒋᔭᐅᓗᓂ ᐊᕕᑦᑐᕐᐸᓪᓗᒋᑦ ᐊᒻᒪᓗ ᐊᔾᔨᒌᖏᑦᑐᓂᒃ ᑲᒪᒋᕙᓪᓗᒋᑦ; 

(ᒥ)` ᐋᕿᒃᓯᓗᑎᒃ ᐊᑭᓕᐅᑎᒃᓴᓂᒃ ᐊᓯᖏᓐᓂᒡᓘᓐᓃᑦ ᐊᑭᓕᐅᑕᐅᒋᐊᓕᓐᓂᑦ 
ᐱᔨᑦᑎᕋᕈᑕᐅᔪᓄᑦ, ᐱᓕᕆᔾᔪᑕᐅᔪᓄᑦ ᐅᕙᓘᓐᓃᑦ ᖃᓄᐃᓕᐅᕈᑕᐅᔪᓄᑦ 
ᐱᓕᕆᐊᖑᔪᓄᓪᓘᓐᓃᑦ ᐅᕙᓘᓐᓃᑦ ᐊᑐᕈᑕᐅᔪᓂᒃ ᓇᖕᒥᓂᕆᔭᐅᔪᒥᒃ 
ᒪᓕᒍᑎᖃᕐᓗᑎᒃ ᓇᖕᒥᓂᕆᔭᐅᓂᖓᓄᑦ, ᑐᑭᒧᐊᖅᑎᑦᑎᔾᔪᑕᐅᓂᖓᓄᑦ, 
ᐊᐅᓚᑕᐅᓂᖓᓄᓪᓘᓐᓃᑦ ᑖᒃᑯᓄᖓ ᓄᓇᓕᓐᓂ ᑯᐊᐳᕇᓴᐅᔪᓄᑦ; 



ᕼᒻᒪᓚᒃᑯᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

(ᓂ) ᐊᑐᐃᓐᓇᐅᑎᑦᑎᓗᑎᒃ ᐋᖅᑭᒃᓯᒪᔾᔪᑕᐅᔪᓂᒃ ᓚᐃᓴᑖᕐᓂᕐᒧᑦ, 
ᐱᔪᓐᓇᕐᓂᖅᑖᕈᑎᓂᒃ, ᐊᖏᕈᑕᐅᒋᐊᖃᖅᑐᓂᓪᓗ, ᐃᓚᒋᒻᒥᓗᒋᑦ 
ᓇᓕᐊᑐᐃᓐᓇᖅ ᑕᒪᒃᑭᕐᓗᒋᓪᓘᓐᓃᑦ ᐅᑯᐊ: 
(i) ᐋᖅᑭᒃᓯᓗᑎᒃ ᐊᑭᓕᐅᑎᒃᓴᓂᒃ ᓈᒻᒪᒃᓯᓕᖅᑎᑕᐅᓯᒪᔪᓐᓇᖅᑐᒥᒃ 

ᑖᒃᓰᔭᕈᑕᐅᖃᑦᑕᕐᓂᐊᖅᑐᒧᑦ ᐱᓕᕆᔾᔪᑕᐅᖁᔭᐅᔪᓄᑦ ᐅᕙᓘᓐᓃᑦ 
ᑮᓇᐅᔭᓕᐅᕈᑕᐅᔪᓐᓇᕐᓂᐊᖅᑐᒧᑦ; 

(ii) ᐋᖅᑭᒃᓯᓗᑎᒃ ᐊᑭᑐᓂᖅᓴᓂᒃ ᐊᑭᓕᐅᑎᒃᓴᓂᒃ ᑕᒪᒃᑯᓄᖓ ᑕᒫᓂ 
ᓄᓇᖃᙱᑦᑐᓄᑦ; 

(iii) ᐊᔪᖅᑎᑦᑎᓗᑎᒃ ᖃᓄᑐᐃᓐᓇᖅ ᐱᕙᓪᓕᐊᔭᐅᔪᒪᔪᓂᒃ, 
ᐱᓕᕆᐊᒃᓴᐅᔪᒪᔪᓂᒃ, ᐱᔅᓂᓯᒋᔭᐅᔪᒪᔪᓂᒃ ᐅᕙᓘᓐᓃᑦ 
ᑭᓲᒐᓗᐊᖅᐸᑦ ᑭᓯᐊᓂ ᐊᔪᕈᓐᓃᖅᑎᑦᑎᓇᔭᕐᓗᑎᒃ ᓚᐃᓴᓂᒃ, 
ᐱᔪᓐᓇᐅᑎᓂᒃ ᐅᕙᓘᓐᓃᑦ ᐊᖏᕈᑕᐅᔪᓂᒃ ᑐᓂᔭᐅᓯᒪᓕᕈᑎᒃ; 

(iv) ᐱᓕᕆᐊᕆᔭᐅᒋᐊᖃᖅᑐᓄᑦ ᒪᓕᒃᑕᒃᓴᓕᐅᕈᑎᒃ ᑐᕌᖓᔪᓂᒃ 
ᖃᓄᑐᐃᓐᓇᖅ ᓚᐃᓴᑖᕈᑕᐅᕙᒃᑐᓄᑦ, ᐱᔪᓐᓇᐅᑎᑖᕈᑕᐅᕙᒃᑐᓄᑦ 
ᐅᕙᓘᓐᓃᑦ ᐊᖏᕈᑕᐅᔪᓄᑦ, ᐋᖅᑭᒃᓯᓗᑎᓪᓗ 
ᖃᓄᐃᓕᐅᕈᑕᐅᒋᐊᖃᕐᓂᖏᓐᓂᑦ ᑕᒪᒃᑯᐊ 
ᐱᓕᕆᐊᕆᔭᐅᒋᐊᖃᖅᑐᓄᑦ ᒪᓕᒃᑕᒃᓴᐃᑦ ᐊᒻᒪᓗ ᑭᒃᑯᑦ 
ᑕᒪᒃᑯᓂᖓ ᒪᓕᒋᐊᖃᕋᔭᕐᓂᖏᓐᓂᑦ; 

(v) ᐋᖅᑭᒃᓯᓗᑎᒃ ᖃᓄᑎᒋ ᐊᑯᓂᐅᑎᒋᔪᒥᒃ ᐊᑐᕈᑕᐅᔪᓐᓇᕐᓂᖏᑦ 
ᓚᐃᓴᓐᓰᑦ, ᐱᔪᓐᓇᐅᑏᑦ ᐊᒻᒪᓗ ᐊᖏᕈᑕᐅᔪᑦ ᐊᒻᒪᓗ 
ᓄᖅᑲᖓᑎᑕᐅᔪᓐᓇᕐᓂᖏᓐᓂᒃ 
ᐊᑐᕈᓐᓃᖅᑎᑕᐅᔪᓐᓇᕐᓂᖏᓐᓂᓪᓗ ᒪᓕᒃᑐᖃᖏᓐᓂᖅᐸᑦ 
ᐱᓕᕆᐊᕆᔭᐅᒋᐊᖃᖅᑐᓄᑦ ᒪᓕᒃᑕᒃᓴᓂᒃ, ᐅᕙᓘᓐᓃᑦ 
ᖃᓄᑐᐃᓐᓇᖅ ᐱᔾᔪᑕᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᑕᕝᕙᓂ 
ᒪᓕᒐᕋᓛᒥᑦ; 

(ᓯ) ᐊᖅᑭᒃᓯᓗᑎᒃ ᐊᔪᐃᓐᓇᕆᐊᒃᑲᓐᓂᕈᑕᐅᔪᓐᓇᖅᑐᓂᒃ, ᑎᒥᐅᔪᓂᓪᓗ 
ᐃᓱᒪᓕᐅᕆᔪᓐᓇᖅᑐᓂᒃ ᐊᔪᐃᓐᓇᕆᐊᒃᑲᓐᓂᕈᑕᐅᔪᒥᒃ ᐊᒻᒪᓗ ᑕᒪᒃᑯᓄᖓ 
ᑐᕌᖓᔪᓂᒃ, ᑭᓯᐊᓂᓕ ᐱᔪᓐᓇᕐᓂᖅᑖᖅᓯᒪᑎᑕᐅᒍᑎᒃ 
ᐊᔪᐃᓐᓇᕆᐊᒃᑲᓐᓂᕈᓐᓇᕐᓂᕐᒧᑦ ᑖᒃᑯᑎᒎᓇᖅ ᐱᖁᔭᑎᒍᑦ ᐅᕙᓘᓐᓃᑦ 
ᐊᓯᖏᑎᒍᑦ ᐱᖁᔭᑎᒍᑦ. 

 
ᐱᓕᕆᐊᖃᕐᓂᖅ ᐱᓕᕆᐊᖑᖁᔭᐅᔪᓂᑦ ᑎᑎᕋᖅᓯᒪᔪᓂᒃ 
54.4 ᐅᖓᑕᓅᖅᑕᐃᓕᑎᖏᓪᓗᒍ ᑎᑎᕋᖅᓯᒪᔪᑦ ᓈᓴᐅᑎᓕᒻᒥ 54.2(ᓱ)-ᒥ, ᒪᓕᒐᕋᓛᖅ 
ᑲᔪᓯᑎᑕᐅᓯᒪᔪᖅ ᑕᕝᕙᓂ ᑎᑎᕋᖅᓯᒪᔪᒥᑦ ᐃᓚᖃᕈᓐᓇᖅᑐᑦ ᐱᖁᔭᕐᒥ ᐅᖃᐅᓯᐅᓯᒪᔪᓂᒃ 

(ᐃ) ᐊᑐᐃᓐᓇᐅᑎᑦᑎᓗᑎᒃ ᒪᓕᒋᐊᓕᓐᓂᑦ, ᐃᓚᒋᔭᐅᓗᓂ ᕿᒥᕐᕈᓂᖅ, 
ᖃᐅᔨᓇᓱᓪᓗᑎᒃ ᒪᓕᒐᕋᓛᑦ ᒪᓕᒃᑕᐅᒐᓗᐊᕐᒪᖔᑕ; ᐊᒻᒪᓗ 

(ᐱ) ᐊᖅᑭᒃᓱᕐᓗᒋᑦ ᓯᖁᒥᒃᓯᓃᑦ ᒪᓕᒐᕋᓛᓂᒃ. 
 

ᑐᑭᖓ “ᓇᓗᓇᐃᖅᑕᐅᓯᒪᓪᓚᕆᑦᑐᖅ ᒪᓕᒐᕋᓛᑉ ᒪᓕᒐᙳᖅᑎᑦᓯᒍᓐᓇᕐᓂᖓ” 
54.5 (1) ᑕᕝᕙᓂ ᑎᑎᕋᖅᓯᒪᓂᐅᑉ ᐃᓚᖓᓂᑦ, “ᓇᓗᓇᐃᖅᑕᐅᓯᒪᓪᓚᕆᑦᑐᖅ ᒪᓕᒐᕋᓛᑉ  
ᒪᓕᒐᙳᖅᑎᑦᓯᒍᓐᓇᕐᓂᖓ” ᑐᑭᖃᖅᐳᖅ ᑲᑎᒪᔩᑦ ᐊᑐᓕᖅᑎᑦᓯᒍᓐᓇᕐᓂᖏᓐᓂᒃ ᒪᓕᒐᕋᓛᒥᒃ  



ᕼᒻᒪᓚᒃᑯᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᒪᓕᒐᙳᖅᑎᑕᐅᓯᒪᑎᓪᓗᒍ ᐊᓯᐊᒍᑦ ᓈᓴᐅᑎᓕᐅᑉ 54.2. 
 
ᒪᓕᒐᕋᓛᑉ ᒪᓕᒋᐊᖃᕐᓂᖓ ᖃᓄᐃᓐᓂᐅᔪᒥᒃ  

(2) ᒪᓕᒐᕋᓛᖅ ᐊᑐᓕᖅᑎᑕᐅᔪᓐᓇᓂᖅᐸᑦ ᒪᓕᓪᓗᒍ ᓈᓴᐅᑎᓕᐅᑉ ᐃᓗᐊᓃᑦᑐᖅ 54.2 
ᐊᒻᒪᓗ ᒪᓕᓪᓗᒍ ᓇᓗᓇᐃᖅᑕᐅᓂᒃᑯᑦ ᒪᓕᒐᕋᓛᖅ ᐊᑐᓕᖅᑎᑕᐅᔪᖅ ᐱᔪᓐᓇᕐᓂᑖᖅᑎᑕᐅᓗᓂ”, 
ᒪᓕᒐᕋᓛᖅ ᐊᑐᓕᖅᑎᑕᐅᔪᖅ ᒪᓕᓪᓗᒍ ᓈᓴᐅᑎᓕᒃ 54.2 ᒪᓕᒋᐊᖃᕋᔭᖅᑐᖅ 
ᓇᓪᓕᐊᓐᓂᑐᐃᓐᓇᖅ ᖃᓄᐃᓐᓂᐅᔪᒥᒃ ᐃᓗᐊᓂ ᓇᓗᓇᐃᖅᑕᐅᓂᒃᑯᑦ ᒪᓕᒐᕋᓛᖅ 
ᐊᑐᓕᖅᑎᑕᐅᔪᖅ ᐱᔪᓐᓇᕐᓂᑖᖅᑎᑕᐅᓗᓂ”. 
 
ᐊᐅᓚᑕᐅᓂᖓ ᓇᓗᓇᐃᖅᑕᐅᓯᒪᓪᓚᕆᑦᑐᖅ ᒪᓕᒐᕋᓛᑉ ᒪᓕᒐᙳᖅᑎᑦᓯᒍᓐᓇᕐᓂᖓ 

(3) ᐊᔾᔨᒌᖏᓐᓂᖅᑕᖃᕐᐸᑦ ᑖᒃᑯᓇᓂ ᒪᓕᒐᕋᓛᒥᒃ ᐊᑐᓕᖅᑎᑕᐅᔪᒥᒃ ᒪᓕᓪᓗᒍ 
ᓈᓴᐅᑎᓕᒃ 54.2 ᐊᒻᒪᓗ ᒪᓕᓪᓗᒍ ᓇᓗᓇᐃᖅᑕᐅᓯᒪᓪᓚᕆᑦᑐᖅ ᒪᓕᒐᕋᓛᑉ 
ᒪᓕᒐᙳᖅᑎᑦᓯᒍᓐᓇᕐᓂᖓ, ᒪᓕᒐᕋᓛᖅ ᐊᑐᓕᖅᑎᑕᐅᔪᖅ ᒪᓕᓪᓗᒍ ᓈᓴᐅᑎᓕᒃ 54.2 
ᐊᑐᕐᓂᖃᖅᑎᑕᐅᓂᐊᙱᓚᖅ ᐊᔾᔨᖃᕐᓂᖏᑉᐸᑦ ᑖᑦᓱᒥᖓ ᓇᓗᓇᐃᖅᑕᐅᓯᒪᓪᓚᕆᑦᑐᒥᒃ ᒪᓕᒐᕋᓛᑉ 
ᒪᓕᒐᙳᖅᑎᑦᓯᒍᓐᓇᕐᓂᖓᓂᒃ. 
 
20. ᓈᓴᐅᑎᓕᒃ 55 ᐲᖅᑕᐅᕗᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐅᑯᓄᖓ: 
 
ᓄᓇᐅᑉ ᑭᓪᓕᖃᖅᑎᑕᐅᓂᖓ 
55. (1) ᒪᓕᓪᓗᒍ ᓈᓴᐅᑎᓕᒃ (2), ᒪᓕᒐᕋᓛᖅ ᐊᑐᖅᑐᖅ ᑭᓯᐊᓂ ᐃᓗᐊᓂ 
ᑭᓪᓕᖃᖅᑎᑕᐅᔪᓄᑦ ᓄᓇᓕᒻᒥ. 
 

(2) ᒪᓕᒐᕋᓛᖅ, ᐊᖏᖅᑕᐅᓯᒪᓗᓂ ᒥᓂᔅᑕᒧᑦ, ᐊᑐᓕᖁᔨᓂᖏᑦ ᒪᓕᓪᓗᒋᑦ ᒥᓂᔅᑕᐃᑦ 
ᑲᑎᒪᔨᖏᑦ, ᑐᑦᓯᕋᐅᑎᓕᐅᕈᓐᓇᖅᑐᑦ ᓯᓚᑖᓃᑉᐸᑦ ᑭᓪᓕᖃᖅᑎᑕᐅᓂᖓᑕ ᓄᓇᓕᐅᑉ 
ᐱᔾᔪᑎᒋᓪᓗᒋᑦ ᐅᑯᐊ ᐊᑲᕐᕆᒍᑏᑦ, ᐋᖅᑭᑦᑕᐅᓯᒪᔪᑦ ᐅᕙᓗ ᐱᔨᑦᓯᕋᐅᑏᑦ ᐱᔨᑦᓯᕈᑕᐅᔪᑦ 
ᓄᓇᖃᖅᑐᓂᒃ ᑕᕝᕙᓂ ᓄᓇᓕᐅᔪᒥ: 

(ᐃ) ᐊᓇᖃᐅᑏᑦ ᐅᕝᕙᓗ ᑭᓈᕕᖏᑦ; 
(ᐱ) ᐊᑦᑕᑯᓄᑦ ᐃᑯᐊᓚᑦᓯᕕᒃ; 
(ᑎ) ᐊᑦᓯᕕᒃ; 
(ᑭ) ᐃᒪᖃᐅᑦ; 
(ᒋ) ᒥᑦᑕᕐᕕᒃ, ᖃᖓᑕᔫᒃᑯᕕᒃ ᐅᕝᕙᓗ ᑕᒪᒃᑯᓄᖓ ᑐᕌᖓᔪᑦ ᐊᑲᕐᕆᒍᑏᑦ; 
(ᒥ) ᖃᑦᑎᕈᑏᑦ; 
(ᓂ) ᑐᐊᕕᕐᓇᖅᑐᓕᕆᔩᑦ; 
(ᓯ) ᐱᙳᐊᖅᑐᓕᕆᓂᕐᒧᑦ ᐱᓕᕆᐊᑦ, ᐱᔨᑦᓯᕈᑏᑦ ᐅᕝᕙᓗ ᐊᑲᕐᕆᒍᑏᑦ 
(ᓕ) ᑭᒃᑯᑐᐃᓐᓇᕐᓄᑦ ᐅᔭᕋᓐᓂᐊᕐᕖᑦ ᓇᓗᓇᐃᖅᑕᐅᓯᒪᓂᖏᑦ ᒪᓕᓪᓗᒋᑦ 

ᓈᓴᐅᑎᓕᐅᑉ ᐃᓗᐊᓃᑦᑐᑦ 53.8(1) 
(ᔨ) ᐱᔨᑦᑎᕋᕈᑏᑦ ᐱᓕᕆᐊᒃᓴᐃᓪᓘᓐᓃᑦ ᐱᓕᕆᐊᖑᔪᑦ ᓄᓇᓕᓐᓂ 

ᑯᐊᐳᕇᓴᐅᔪᓄᑦ ᒪᓕᓪᓗᒍ ᐊᑐᖅᑎᑕᐅᓂᖓ ᓄᓇᓕᓐᓂ ᐊᖏᕈᑕᐅᓯᒪᔪᖅ 
ᐅᕝᕙᓘᓐᓃᖅ ᐊᑐᖅᑎᑕᐅᓂᖓ ᑭᒃᑯᑐᐃᓐᓇᕐᓄᑦ ᐃᒻᒥᒃᑯᓪᓘᓐᓃᑦ 
ᐱᓕᕆᖃᑎᒋᒍᓐᓇᐅᑏᑦ ᐊᖏᕈᑎᖏᑎᒍᑦ; ᐅᕝᕙᓗ 

(ᕕ) ᐊᑐᕆᐊᑦ ᓯᓚᑖᓃᑦᑐᑦ ᓄᓇᓕᐅᑉ ᐊᒻᒪᓗ ᓇᓗᓇᐃᖅᑕᐅᓯᒪᔪᑦ ᓄᓇᓕᓐᓂ 
ᐊᐅᓚᑦᓯᔨᐅᔪᓄᑦ ᐊᑐᕆᐊᖑᒋᐊᖏᑦ ᑎᓕᔭᐅᓯᒪᓂᖏᑦᒪᓕᓪᓗᒋᑦ 
ᒥᓂᔅᑕᒧᑦ ᐊᑐᓕᖁᔭᐅᓯᒪᓗᑎᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ. 

 
21. ᑕᒃᑯᐊ ᐃᓚᒋᐊᕈᑕᐅᔪᑦ ᑐᖔᓂ ᓈᓴᐅᑎᓕᐅᑉ 55:  
 

ᒪᓕᒋᐊᓖᑦ ᒪᓕᒐᕋᓛᓕᐅᕐᓂᐊᕐᓗᓂ 
 

22. ᑕᒃᑯᐊ ᐃᓚᒋᐊᕈᑕᐅᔪᑦ ᑐᖔᓂ ᓈᓴᐅᑎᓕᐅᑉ 59:  
 
ᐊᖅᑭᒋᐊᖅᓯᒍᓐᓇᕐᓂᖅ ᐅᕙᓘᓐᓃᑦ ᐊᑐᕈᓐᓃᖅᑎᑦᑎᒍᓐᓇᕐᓂᖅ ᒪᓕᒐᕋᓛᒥᒃ 
59.1 (1) ᐊᑐᐊᖅᓯᓗᓂ ᑖᓱᒥᖓ ᐱᖁᔭᕐᒥᑦ, ᑲᑎᒪᔩᑦ ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, 
ᐋᖅᑭᒋᐊᖅᓯᔪᓐᓇᖅᑐᑦ ᐅᕙᓘᓐᓃᑦ ᐊᑐᕈᓐᓃᖅᑎᑦᑎᔪᓐᓇᖅᑐᑦ ᒪᓕᒐᕋᓛᒥᒃ. 
 
ᐱᔪᓐᓇᖅᑎᑕᐅᓂᖅ ᐊᑐᕈᓐᓇᖅᑎᑕᖅ ᖃᓄᐃᓐᓂᐅᔪᖅ ᒪᓕᓪᓗᒍ 

(2) ᐱᔪᓐᓇᕐᓂᖏᑦ ᑲᑎᒪᔩᑦ ᐋᖅᑭᒋᐊᖅᓯᔪᓐᓇᕐᓂᕐᒧᑦ ᐊᑐᕈᓐᓃᖅᑎᑦᑎᔪᓐᓇᕐᓂᕐᒧᓪᓗ 
ᒪᓕᒐᕋᓛᒥᒃ ᐊᔾᔨᒌᑎᑕᐅᕗᖅ ᒪᓕᒃᑕᒃᓴᐅᑎᑕᐅᔪᓂᒃ ᐱᔪᓐᓇᕐᓂᖃᕐᓂᕐᒧᑦ 
ᒪᓕᒐᕋᓛᓕᐅᕈᓐᓇᕐᓂᕐᒥᒃ. 
 
ᓇᓗᓇᐃᖅᓯᔾᔪᑕᐅᔪᑦ ᒪᓕᒐᕋᓛᕐᒥᒃ 
59.2 ᓇᓕᖅᑲᖓ ᒪᓕᒐᕋᓛᑉ ᐊᑖᓂ ᓇᓗᓇᐃᒃᑯᑕᖓᑕ ᓄᓇᓕᓐᓂ ᑯᐊᐳᕇᓴᐅᔪᓄᑦ ᐊᒻᒪᓗ 
ᓇᓗᓇᐃᖅᑕᐅᓯᒪᓗᓂ ᐊᖓᔪᖅᑳᒻᒪᕆᒻᒧᑦ ᐊᓪᓚᕝᕕᒻᒥ ᐊᐅᓚᑦᑎᔨᒧᑦ ᓱᓕᓂᕋᕐᓗᓂᐅᒃ 
ᓇᓕᖅᑲᐅᓂᕋᕐᓗᓂᐅᒃ ᓇᓗᓇᐃᖅᓯᔾᔪᑕᐅᓗᓂ ᐊᓯᐊᓂᓪᓗ ᐱᒃᑲᓐᓂᕆᐊᖃᕋᓂ. 
 
ᐊᔪᖅᑎᑦᑎᓂᖅ 
59.3 ᒥᓂᔅᑕ, ᐊᑐᓕᖁᔭᒥᓂᐅᑎᓪᓗᒍ ᑯᐊᐳᕇᓴᐅᔪᓄᑦ ᑲᑎᒪᔨᖏᓐᓄᑦ, ᐱᔪᒪᒍᓂ 
ᐊᔪᖅᑎᑦᑎᔪᓐᓇᖅᐳᖅ ᖃᓄᐃᑦᑐᑐᐃᓐᓇᕐᒥᒃ ᒪᓕᒐᕋᓛᒥᒃ ᖃᓄᑐᐃᓐᓇᖅ ᐱᔾᔪᑎᖃᕐᓗᑎᒃ 
ᐊᕌᒍᓕᒫᖅ ᐊᓂᒍᓚᐅᖏᓐᓂᖓᓂᑦ ᐅᖃᓕᒫᖅᑕᐅᒌᖅᓯᒪᓕᖅᑎᓪᓗᒍ ᒪᓕᒐᕋᓛᖅ ᐱᖓᔪᖓᓂᒃ. 
 
23. ᑕᒃᑯᐊ ᐃᓚᒋᐊᕈᑕᐅᔪᑦ ᑐᖔᓂ ᓈᓴᐅᑎᓕᐅᑉ 60:  
 

ᐊᖏᖅᑕᐅᔪᑦ 
 

24. ᓈᓴᐅᑎᓕᒃ 62 ᐊᑐᕈᓐᓃᖅᑎᑕᐅᕗᖅ: 
 
25. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᓈᓴᐅᑎᓕᐅᑉ ᐃᓚᖓᑕ 64 ᑭᖑᓂᖓᒍᑦ: 
 

ᓂᕈᐊᖅᑏᑦ ᐊᑎᓕᐅᖅᓯᒪᓗᑎᒃ ᑐᒃᓯᕋᐅᑎᖏᑦ 

ᐊᑎᓕᐅᖅᓯᒪᓗᑎᒃ ᑐᒃᓯᕋᐅᑎᖏᑦ ᒪᓕᒐᕋᓛᒧᑦ 
64.1 (1) ᓂᕈᐊᖅᑏᑦ 25%-ᖏᑦ ᓄᓇᓕᓐᓂ ᐊᑎᓕᐅᖅᓯᒪᔪᓂᒃ ᑐᓂᓯᑉᐸᑕ ᑲᑎᒪᔨᓄᑦ, 
ᓈᒪᒋᔭᐅᖁᓪᓗᒋᑦ ᓂᕈᐊᖅᑎᓄᑦ, ᒪᓕᒐᕋᓛᖅ ᖃᓄᐃᑦᑐᑐᐃᓐᓇᕐᒥᒃ ᑲᒪᑎᓪᓗᒋᑦ ᐱᔪᓐᓇᕐᓂᖏᑦ 
ᒪᓕᒐᕋᓛᓕᐅᕐᓂᕐᒥᒃ, ᑲᑎᒪᔩᑦ ᐃᒪᐃᒋᐊᖃᖅᐳᑦ 

(ᐃ) ᖃᐅᔨᓴᕆᐊᖃᕋᔭᖅᑐᑦ ᑖᓐᓇ ᐊᑎᓕᐅᖅᕕᐅᓯᒪᔪᖅ 
ᐱᓕᕆᐊᖑᒐᓗᐊᕐᒪᖔᑦ ᐊᒻᒪᓗ ᐅᓪᓗᑦ 30 ᐊᓂᒍᓚᐅᖏᓐᓂᖏᓐᓂᑦ 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᒐᓗᐊᕐᒪᖔᑦ ᐱᔭᒥᓂᕆᓗᓂᐅᒃ ᐸᐃᒃᐹᖅ 
ᐊᑎᓕᐅᖅᑕᐅᓯᒪᔪᖅ ᓈᒻᒪᒃᑲᓗᐊᕐᒪᖔᑦ ᖃᐅᔨᔭᐅᓚᐅᖏᓐᓂᖓᓂᑦ. 

(ᐱ) ᖃᐅᔨᓴᕆᐊᖃᕋᔭᖅᑐᑦ ᓇᓕᖅᑲᖓ ᒪᓕᒐᕋᓛᑉ ᑐᓂᔭᐅᒐᓗᐊᕐᒪᖔᑦ 
ᒥᓂᔅᑕᒧᑦ, ᐊᒻᒪᓗ 

(ᑎ) ᑐᓂᔭᐅᓗᓂ ᒪᓕᒐᕋᓛᖅ ᓂᕈᐊᖅᑎᓄᑦ ᓈᒪᒋᔭᐅᒐᓗᐊᕐᒪᖔᑦ. 
 

ᐱᖓᔪᐊᓐᓂ ᐅᖃᓕᒫᖅᑕᐅᓂᖅ 
(2) ᐊᒥᓲᓂᖅᓴᐅᒃᐸᑕ ᓈᒪᒃᓴᖅᑐᑦ ᓂᕈᐊᖅᑏᑦ ᒪᓕᒐᕋᓛᒥᒃ ᐅᖃᐅᓯᐅᓯᒪᔪᒥᒃ 

ᓈᓴᐅᑎᓕᐅᑉ ᐃᓚᒃᑲᓐᓂᖓᓂᑦ (1)-ᒥᑦ, ᒪᓕᒐᕋᓛᖅ ᑐᓂᔭᐅᓯᒪᔪᖅ ᐱᖓᔪᖓᓂᑦ 
ᐅᖃᓕᒫᖅᑕᐅᔭᕆᐊᖃᕋᔭᖅᑐᖅ ᐱᓇᓱᐊᕈᓰᑦ ᑎᓴᒪᑦ ᐊᓂᒍᖅᑎᓪᓗᒋᑦ ᓂᕈᐊᖅᑕᐅᔪᒥᓂᐅᑎᓪᓗᒍ, 
ᐊᓯᔾᔨᕈᑕᐅᔪᓂᒃ ᐱᑕᖃᕆᐊᖃᓐᖏᓚᖅ ᐊᒃᑐᐃᓂᐊᖅᑐᓂᒃ ᐃᓗᓕᖏᓐᓂᒃ ᒪᓕᒐᕋᓛᑉ 
ᐃᓗᐊᓃᑦᑐᓂᒃ. 
 
ᖃᓄᐃᓕᖓᓂᖏᑦ ᐊᑎᓕᐅᖃᑦᑕᕐᕕᐅᓯᒪᔪᑦ ᑐᑦᓯᕋᐅᑏᑦ  
64.2 (1) ᐊᑎᓕᐅᖅᑲᑕᕝᕕᐅᓯᒪᔪᖅ ᐸᐃᒃᐹᖅ ᐊᑕᐅᓯᐅᒋᐊᓕᒃ ᐅᕙᓘᓐᓃᑦ ᐅᖓᑖᓄᑦ 
ᒪᑉᐱᒐᐃᑦ, ᐊᑐᓂᑦ ᑎᑎᕋᖅᕕᒋᓯᒪᓗᑎᒃ ᐊᔾᔨᒌᓂᒃ ᑭᓱᒥᒃ ᑐᒃᓯᕋᖅᑐᑎᒃ ᐊᑎᓕᐅᕐᒪᖔᑕ. 
 
ᑐᑭᓯᒋᐊᕈᑎᑦᓴᐃᑦ ᐱᔭᐅᓯᒪᒋᐊᓖᑦ 

(2) ᐊᑎᓕᐅᖅᕕᐅᓯᒪᔪᖅ ᑐᒃᓯᕋᐅᑎᒋᔭᐅᔪᖅ ᐱᑕᖃᕆᐊᓕᒃ, ᐊᑎᓕᐅᖅᓯᒪᔪᓕᒫᓄᑦ, 
(ᐃ) ᐊᑎᕈᓯᖏᑦ ᑎᑎᕋᖅᓯᒪᓗᑎᒃ ᐊᒻᒪᓗ ᐊᑎᖏ ᑎᑎᕋᖅᓯᒪᓗᑎᒃ ᐅᕙᓘᓐᓃᑦ 

ᐊᑎᖓᑕ ᐱᒋᐊᕐᓃᓇᖏᑦ ᑎᑎᕋᖅᓯᒪᓗᑎᒃ, 
(ᐱ) ᐊᑎᓕᐅᖅᓯᒪᔪᖅ ᑐᒃᓯᕋᖅᓯᒪᖃᑕᐅᔪᖅ ᐊᑎᓕᐅᖅᓯᒪᒋᐊᓕᒃ, 
(ᑎ) ᐊᑎᓕᐅᖅᓯᒪᔫᑉ ᑐᕌᕈᑎᖓ ᐅᕙᓘᓐᓃᑦ ᓄᓇᒋᔭᖓ ᓈᒦᓐᒪᖔᑦ 

ᑎᑎᕋᖅᓯᒪᓗᓂ, ᐊᒻᒪᓗ  
(ᑭ) ᐅᓪᓗᖓ ᑎᑎᕋᖅᓯᒪᓗᓂ ᐊᑎᓕᐅᖅᕕᒋᔭᖓᓂ ᑐᒃᓯᕋᕈᑎᒥᒃ. 

 
ᐊᑎᓕᐅᖅᓯᒪᒋᐊᓖᑦ ᖃᐅᔨᖃᑕᐅᔪᑦ 

(3) ᐊᑎᓕᐅᖅᓯᒪᔪᓕᒫᑦ ᑕᑯᓐᓇᖅᑕᐅᔪᒥᓂᐅᔭᕆᐊᓖᑦ ᐃᓐᓇᕐᒧᑦ ᑖᓐᓇᓗ ᐃᒪᐃᒋᐊᓕᒃ 
ᑕᑯᓐᓇᖅᑐᖅ 

(ᐃ) ᐊᑎᓕᐅᖅᑑᑉ ᐊᑭᖔᖓᓂᑦ ᐊᑎᓕᐅᕆᐊᓕᒃ, ᐊᒻᒪᓗ 
(ᐱ) ᐅᖃᐅᓯᐅᔪᒧᑦ ᓱᓕᓂᕋᕈᑎᒥᒃ ᐊᑎᓕᐅᕐᓗᓂ ᖃᐅᔨᒪᓂᕋᖅᑐᒥᒃ 

ᐊᑎᓕᐅᖅᓯᒪᔪᒥᒃ ᖃᐅᔨᒪᓂᕋᕐᓗᓂ. 

ᑎᑎᖅᑲᐃᑦ ᑭᒡᒐᖅᑐᐃᓂᕋᐃᒍᑏᑦ  
(4) ᐊᑎᓕᐅᖅᓯᒪᔪᖅ ᑐᒃᓯᕋᐅᑎ ᐃᓚᓕᐅᔾᔨᓯᒪᒋᐊᖃᖅᐳᖅ ᐊᑎᓕᐅᖅᑕᐅᓯᒪᔪᒥᒃ ᐃᓄᖕᒧᑦ 

ᐅᖃᖅᓯᒪᓗᓂ ᐃᒪᓐᓇ 
(ᐃ) ᑕᓐᓇ ᐃᓄᒃ ᑭᒡᒐᖅᑐᐃᓯᒪᓂᖓᓂᒃ ᑖᒃᑯᓂᖓ ᑐᒃᓯᕋᐅᑎᒥᒃ 

ᐊᑎᓕᐅᖅᓯᒪᔪᓂᒃ, ᐊᒻᒪᓗ 
(ᐱ) ᓄᓇᓕᓐᓂ ᑯᐊᐳᕇᓴᐅᔪᑦ ᐱᔪᒪᒍᑎᒃ ᑎᓕᐅᕆᔪᓐᓇᖅᐳᑦ ᖃᓄᑐᐃᓐᓇᖅ 

ᖃᐅᔨᓇᓱᖁᔨᓂᕐᒥᒃ ᑕᒪᑐᒥᖓ ᐊᑎᓕᐅᖅᑕᐅᓯᒪᔪᒥᒃ ᑐᒃᓯᕋᐅᑎᒥᒃ 
ᑖᔅᓱᒧᖓ ᑭᒡᒐᖅᑐᐃᔪᒧᑦ. 

 
ᑐᓂᔭᐅᒋᐊᖃᕐᓂᖏᑦ ᐊᑎᓕᐅᖅᕕᐅᓯᒪᔪᑦ ᑐᒃᓯᕋᖅᑐᓄᑦ 
64.3 (1) ᑐᒃᓯᕋᕈᑎ ᑐᓂᔭᐅᔭᕆᐊᓕᒃ ᐊᖓᔪᖅᑳᒻᒪᕆᒻᒧᑦ ᐊᓪᓚᕝᕕᒻᒥ ᐊᐅᓚᑦᑎᔨᒧᑦ ᐊᒻᒪᓗ 
ᑖᓐᓇ ᐊᐅᓚᑦᑎᔨ ᑲᒪᒋᔭᖃᕋᔭᖅᑐᖅ ᑖᒃᑯᐊ ᑐᒃᓯᕋᕈᑎᒋᔭᐅᔪᑦ ᓈᒪᒻᒪᖔᑕ. 
 
ᐊᓯᔾᔨᖅᑕᐅᓂᖏᑦ ᐊᑎᓕᐅᖅᕕᐅᓯᒪᔪᑦ ᑐᒃᓯᕋᐅᑏᑦ  

(2) ᐊᑎᕐᒥᒃ ᐃᓚᓯᔪᖃᕆᐊᖃᖏᑦᑐᖅ ᐅᕙᓘᓐᓃᑦ ᐲᖅᓯᔪᖃᕆᐊᖃᖏᑦᑐᖅ 
ᑐᓂᔭᐅᓯᒪᓕᖅᑎᓪᓗᒋᑦ ᐊᖓᔪᖅᑳᒻᒪᕆᒻᒧᑦ ᐊᓪᓚᕝᕕᒻᒥ ᐊᐅᓚᑦᑎᔨᒧᑦ. 
 
ᓈᓴᖅᑕᐅᓂᖏᑦ ᐊᑎᓕᐅᖅᓯᒪᔪᑦ ᑐᑦᓯᕋᐅᑎᑎᒍᑦ 

(3) ᓈᓴᖅᑕᐅᑎᓪᓗᒋᑦ ᐊᑎᓕᐅᖅᓯᒪᔪᑦ ᑐᒃᓯᕋᖅᑐᐃᑦ ᐱᖃᓯᐅᔾᔭᐅᔭᕆᐊᖃᖏᑦᑐᑦ 
(ᐃ) ᐊᑎᓕᐅᖅᑎᓪᓗᒋᑦ ᑕᑯᓐᓇᖅᑐᒥᓂᕐᒥᒃ ᐊᑎᓕᐅᖅᓯᒪᔪᖃᖏᑉᐸᑦ, 
(ᐱ) ᐊᑎᓕᐅᖅᓯᒪᔫᑉ ᑐᒃᓯᕋᐅᑎᖓ ᑎᑎᕋᖅᓯᒪᔪᖅ ᐊᔾᔨᒋᔭᐅᖏᑉᐸᑦ 

ᐊᓯᖏᓐᓄᑦ ᑐᒃᓯᕋᕈᑎᓕᓐᓄᑦ, 
(ᑎ) ᐊᑎᖓ ᑎᑎᕋᖅᓯᒪᖏᑉᐸᑦ ᐅᕝᕙᓗ ᐊᑎᖓᑕ ᓇᓗᓇᐃᒃᑯᑕᖓ 

ᐱᑕᖃᓐᖏᑉᐸᑦ  ᐅᕙᓘᓐᓃᑦ ᑕᒻᒪᖅᓯᒪᒃᐸᑦᑕ,  
(ᑭ) ᑐᕌᕈᑎᖓ ᐅᕙᓘᓐᓃᑦ ᓄᓇᒋᔭᖓ ᖃᓄᐃᑦᑑᒪᖔᑦ ᑎᑎᕋᖅᓯᒪᔪᖅ 

ᐃᓚᓕᐅᑎᓯᒪᖏᑉᐸᑦ ᐅᕙᓘᓐᓃᑦ ᑕᒻᒪᖅᓯᒪᒃᐸᑦ, 
(ᒋ) ᐅᓪᓗᖓ ᐊᑎᓕᐅᖅᕕᒋᔭᒥᓂᖓᑕ ᑎᑎᕋᖅᓯᒪᙱᑉᐸᑦ, 
(ᒥ) ᓂᕈᐊᕈᓐᓇᖅᑐᓄᑦ ᐱᖃᑕᐅᔪᓐᓇᖏᑉᐸᑦ ᒪᓕᓪᓗᒍ ᑎᑎᕋᖅᓯᒪᔪᑦ 

ᓈᓴᐅᑎᓕᒻᒥ 17-ᒥ ᓄᓇᓕᓐᓂ ᐊᐅᓚᑦᑎᔨᐅᓂᐊᖅᑐᓂᒃ ᓂᕈᐊᖅᓯᓂᕐᒧᑦ 
ᐱᖁᔭᖅ, ᐅᕙᓘᓐᓃᑦ 

(ᓂ) ᐊᑎᓕᐅᖅᑐᒥᓃᑦ ᑐᒃᓯᕋᕈᑎᒥᒃ ᐅᓪᓗᑦ 60 ᐅᖓᑖᓂᑦ ᐊᓂᒍᖅᓯᒪᓕᖅᐸᑦ 
ᑐᓂᔭᐅᑎᓪᓗᒋᑦ ᐊᖓᔪᖅᑳᒻᒪᕆᒻᒧᑦ ᐊᓪᓚᕝᕕᒻᒥ ᐊᐅᓚᑦᑎᔨᒧᑦ. 

 
ᐅᓂᒃᑳᓕᐊᑦ ᓈᒪᒋᔭᐅᒃᐸᑕ ᐊᑎᓕᐅᕐᕕᐅᓯᒪᔪᑦ ᑐᒃᓯᕋᕈᑎᒋᔭᐅᔪᑦ 
64.4 (1) ᐅᓪᓗᑦ 30 ᐊᓂᒍᓚᐅᖏᓐᓂᖏᓐᓂᑦ ᑐᓂᔭᐅᔪᒥᓂᐅᑎᓪᓗᒍ ᑐᒃᓯᕋᕈᑎ 
ᐊᑎᓕᐅᖅᕕᐅᑲᑕᒃᓯᒪᔪᖅ, ᐊᖓᔪᖅᑳᒻᒪᕆᒃ ᐊᓪᓚᕝᕕᒻᒥ ᐊᐅᓚᑦᑎᔨᓄᑦ ᓱᓕᓂᕋᕈᑎᒥᒃ 
ᑐᓂᓯᔭᕆᐊᓕᒃ ᑲᑎᒪᔩᑦ ᑖᒃᑯᐊ ᑐᒃᓯᕋᕈᑎ ᓈᒪᒻᒪᖔᑕ ᐅᕙᓘᓐᓃᑦ ᓈᒪᖏᒻᒪᖔᑕ. 
 
ᐊᑎᓕᐅᕐᕕᐅᓯᒪᔪᑦ ᑐᒃᓯᕋᕈᑎᒋᔭᐅᔪᑦ ᓈᒻᒪᙱᓐᓂᖏᑦ 

(2) ᑐᒃᓯᕋᕈᑎ ᓈᒪᓐᓂᖏᑉᐸᑦ, ᑲᑎᒪᔩᑦ ᐃᒃᐱᒍᓱᖏᒃᑲᓗᐊᖅᐸᑕ ᖃᓄᐃᖏᑦᑐᖅ. 

ᓂᕈᐊᖅᑎᑦᑎᓕᖅᐸᑕ 
64.5 ᐊᑎᓕᐅᖅᑕᐅᓯᒪᔪᖅ ᑐᒃᓯᕋᐅᑎ ᓂᕈᐊᖅᑐᑦᓴᓂᒃ ᓂᕈᐊᖅᑎᓄᑦ ᑐᓂᔭᐅᒃᐸᑦ 
ᐊᖓᔪᖅᑳᒻᒪᕆᒻᒧᑦ ᐊᓪᓚᕝᕕᒻᒥ ᑕᖅᑭᑦ 12 ᓂᕈᐊᕕᔾᔪᐊᖅᑐᖃᓚᐅᖅᑎᓐᓇᒍ ᐊᒻᒪᓗ ᑖᒃᑯᐊ 
ᓂᕈᐊᖅᑏᑦ ᓂᕈᐊᕆᐊᖃᖅᑎᓪᓗᒋᑦ ᒪᓕᓪᓗᑎᒃ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᒥᓂᒃ, ᑲᑎᒪᔩᑦ 
ᐱᔪᒪᒍᑎᒃ ᑎᓕᓯᔪᓐᓇᖅᐳᑦ ᓂᕈᐊᕐᓂᖅᑕᖃᖁᓪᓗᒍ ᓂᕈᐊᕐᓇᑐᐃᓐᓇᕐᒥ. 
 
ᑭᓪᓕᖃᖅᑎᑕᐅᓂᖏᑦ ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑎᑦ 
64.6 ᓂᕈᐊᖅᑏᑦ ᓂᕈᐊᖅᑎᑕᐅᒃᐸᑕ ᐱᔾᔪᑎᖃᖅᑎᓪᓗᒋᑦ ᒪᓕᒐᕋᓛᒥᒃ, ᑲᑎᒪᔩᑦ ᐱᔪᒪᒍᑎᒃ 
ᐊᔪᖅᑎᑦᑎᔪᓐᓇᖅᑐᑦ ᐊᑎᓕᐅᖅᕕᐅᓯᒪᔪᓂᒃ ᑐᒃᓯᕋᐅᑎᓂᒃ ᑖᒃᓱᒥᖓ ᐊᓯᐊᓂᓪᓘᓐᓃᑦ 
ᐊᔾᔨᐸᓗᐊᓂᒃ ᑎᑎᕋᖅᑕᐅᓯᒪᔪᒥᒃ ᐊᕌᒍ ᐊᓂᒍᓚᐅᖅᑎᓐᓇᒍ ᓂᕈᐊᖅᑐᖃᖅᑐᒥᓂᐅᑎᓪᓗᒍ. 
 
ᑭᓪᓕᖃᖅᑎᑕᐅᓂᖏᑦ ᐱᔾᔪᑕᐅᔪᑦ 
64.7 ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑎᑦ ᒪᓕᒐᕋᓛᓕᐅᖁᔨᔪᒥᒃ ᑎᑎᕋᖅᑕᐅᓯᒪᔪᖅ ᐃᓗᐊᓂ 
ᐊᒡᒍᖅᓯᒪᓂᖓᓂᑦ IV-ᒥ ᑕᕝᕙᓂ ᒪᓕᒐᕐᒥᑦ (ᑮᓇᐅᔭᓕᕆᔾᔪᑏᑦ), ᓇᖕᒥᓂᕆᔭᑦ ᐱᖁᑎᓪᓚᕇᑦ 
ᐊᑭᒋᓇᔭᙳᐊᖅᑕᖏᑕ ᖃᐅᔨᓴᖅᑕᐅᓂᖏᑦ ᐊᒻᒪᓗ ᑖᒃᓰᔭᐃᓂᕐᒧᑦ ᐱᖁᔭᖅ, ᐅᕙᓘᓐᓃᑦ 
ᐸᕐᓇᐃᓂᕐᒧᑦ ᒪᓕᒐᖅ ᐊᒃᑐᕈᑕᐅᔾᔮᖏᑦᑐᖅ. 
 
ᒪᓕᒐᕋᓛᖅ ᐊᖏᖅᑕᐅᒃᐸᑦ ᐱᔾᔪᑎᖃᕐᓗᓂ ᑐᒃᓯᕋᕈᑎᒥᒃ ᐊᑎᓕᐅᖅᑐᖃᖅᑐᒥᓂᐅᑎᓪᓗᒍ 
64.8  ᒪᓕᒐᕋᓛᖅ ᑲᑎᒪᔨᓄᑦ ᑲᔪᓯᑎᑕᐅᒋᐊᓕᒃ ᐱᔾᔪᑎᒋᓗᒍ ᓂᕈᐊᕐᓂᒥᓂᖓᓂᑦ ᓂᕈᐊᖅᑏᑦ 
ᐋᖅᑭᒋᐊᖅᑕᐅᔪᓐᓇᖅᑐᑦ ᐅᕙᓘᓐᓃᑦ ᐊᑐᕈᓐᓃᖅᑎᑕᐅᔪᓐᓇᖅᑐᑦ ᑭᓯᐊᓂ 

(ᐃ) ᓂᕈᐊᕈᓐᓇᖅᑐᑦ ᓂᕈᐊᖅᐸᑕ ᐱᔾᔪᑎᖃᕐᓗᑎᒃ ᐱᖁᔭᒃᓴᒥᒃ 
ᐋᖅᑭᒋᐊᖅᓯᔪᒪᔪᓂᒃ ᐅᕙᓘᓐᓃᑦ ᐊᑐᕈᓐᓃᖅᑎᑦᑎᔪᒪᔪᓂᒃ ᐊᒻᒪᓗ 
ᐊᒥᓲᓂᖅᓴᐃᑦ ᓂᕈᐊᖅᐸᑕ ᐋᖅᑭᒋᐊᖅᓯᔪᒪᔪᑦ ᐅᕙᓘᓐᓃᑦ 
ᐊᑐᕈᓐᓃᖅᑎᑦᑎᔪᒪᔪᑦ, ᐅᕙᓘᓐᓃᑦ 

(ᐱ) ᐊᕌᒍᐃᑦ ᐱᖓᓱᑦ ᐊᓂᒍᖅᓯᒪᓕᖅᐸᑕ ᐱᒋᐊᕐᓗᓂ ᐅᓪᓗᖓᓂᒃ 
ᒪᓕᒐᕋᓛᖅ ᐊᑐᓕᖅᑎᑕᐅᔪᒥᓂᐅᒻᒪᑦ. 

 
26. ᓈᓴᐅᑎᓕᒃ 73 ᐊᑐᕈᓐᓃᖅᑎᑕᐅᕗᖅ. 
 
27. ᑎᑎᕋᐅᑕᐅᓯᒪᔫᑉ ᑕᐃᔭᐅᔾᔪᑎᖓ "ᐊᓇᖃᐅᑏᑦ ᐊᒻᒪᓗ ᑯᕝᕕᕕᖏᑕ ᓱᓪᓗᓕᖏᑦ" 
ᐲᖅᑕᐅᕗᖅ ᐊᒻᒪᓗ ᑖᓐᓇ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᓈᓴᐅᑎᓕᐅᑉ 77 ᑭᖑᓂᖓᒍᑦ: 
 

ᐃᒥᖅᑕᐅᑏᑦ, ᐊᓇᖃᐅᑏᑦ ᐊᒻᒪᓗ ᑯᕝᕕᕕᖏᑕ ᓱᓪᓗᓕᖏᑦ 
 
ᐃᓗᓕᖏᑦ ᒪᓕᒐᕋᓛᑉ 
77.1 (1) ᑲᑎᒪᔩᑦ ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, ᐊᑐᐃᓐᓇᐅᑎᑦᑎᔪᓐᓇᖅᑐᑦ 
ᐋᖅᑭᒃᑕᐅᔾᔪᑎᒃᓴᖓᓂᒃ, ᐊᐅᓚᓂᓕᒫᖏᑦ ᑲᒪᒋᔪᓐᓇᕐᓗᒋᑦ, ᓴᓇᔭᕆᐊᓖᑦ ᑲᒪᒋᓗᒋᑦ ᐅᕙᓘᓐᓃᑦ 
ᐊᓯᔾᔨᖅᑕᐅᓂᖏᑦ 

(ᐃ) ᐊᓇᖃᐅᑏᑦ ᐋᖅᑭᑦᑕᐅᓗᑎᒃ ᓄᐊᑕᐅᒍᓐᓇᖁᓪᓗᒋᑦ, ᐅᓯᔭᐅᓗᑎᒃ 
ᐃᒋᑕᐅᓗᑎᓪᓗ 

(ᐱ) ᑯᕝᕕᕖᑦ ᐋᖅᑭᑦᑕᐅᓗᑎᒃ ᓄᐊᑕᐅᒍᓐᓇᖁᓪᓗᒋᑦ ᐅᓯᔭᐅᓗᑎᒃ ᐊᒻᒪᓗ 
ᐃᒋᑕᐅᓗᑎᒃ ᓄᓇᐅᑉ ᖄᑐᐃᓐᓇᖓᓃᑦᑐᑦ ᐊᒻᒪᓗ ᐊᓯᖏᑦ ᐃᒪᕈᔪᐃᑦ; 
ᐅᕝᕙᓘᓐᓃᑦ 

(ᑎ) ᐃᒻᒪᒃᑕᐅᖃᑦᑕᕐᓃᑦ ᐃᒥᕋᒃᓴᒥᒃ ᐅᕙᓘᓐᓃᑦ ᐊᓯᖏᓐᓄᑦ ᐊᑐᖅᑕᐅᕙᑦᑐᓄᑦ. 
 

ᑮᓇᐅᔭᓂᒃ ᐱᕕᐅᔪᓐᓇᖅᑐᑦ 
(2) ᒪᓕᒐᕋᓛᖅ ᐊᑐᐃᓐᓇᐅᑎᑦᑎᓗᓂ ᐋᖅᑭᒃᑕᐅᔾᔪᑎᒃᓴᖓᓂᒃ, ᐊᐅᓚᓂᓕᒫᖏᑦ 

ᑲᒪᒋᔪᓐᓇᕐᓗᒋᑦ, ᓴᓇᔭᕆᐊᓖᑦ ᑲᒪᒋᓗᒋᑦ ᐅᕙᓘᓐᓃᑦ ᐊᓯᔾᔨᖅᑕᐅᓂᖓ ᑭᓈᓗᒃᑯᕕᐅᑉ, 
ᐃᒪᕐᓗᕈᔪᓂᒃ ᑯᕕᕖᑦ ᐅᕙᓘᓐᓃᑦ ᐃᒻᒪᒃᑕᐅᖃᑦᑕᕐᓃᑦ ᐅᖃᖅᓯᒪᔭᕆᐊᓖᑦ ᑮᓇᐅᔭᑦ ᓇᑭᑦ 
ᐱᔭᐅᕙᓪᓕᐊᓂᐊᕐᒪᖔᑦ ᐊᑭᓕᐅᑎᒃᓴᐅᓂᐊᕐᓗᑎᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ ᑕᒪᓐᓇ 
ᐱᔾᔪᑎᒋᓪᓗᒍ. 
 
ᐱᓕᕆᐊᕆᔭᐅᔭᕆᐊᖃᖅᑐᑦ ᐋᕿᒃᑕᐅᓂᖏᓐᓄᑦ 
77.2 ᑲᑎᒪᔩᑦ ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, ᓇᒻᒥᓂᖁᑎᓖᑦ ᐃᓪᓗᓂᒃ 
ᐋᕿᒃᓯᖁᔪᓐᓇᖅᑕᖏᑦ ᐃᓪᓗᖁᑎᖏᓐᓂᑦ ᐊᒻᒪᓗ ᐋᕿᒃᓯᒪᓂᖏᑦ ᐃᒻᒪᒃᑕᐅᖃᑦᑕᕐᓂᖏᓐᓂᑦ 
ᐅᕙᓘᓐᓃᑦ ᒥᓪᓗᐊᖅᑕᐅᖃᑦᑕᕐᓂᖏᑦ ᐅᕝᕙᓘᓐᓃᑦ ᐃᒪᕐᓗᕈᔪᓄᑦ ᑯᕕᕕᐅᖃᑦᑕᕐᓂᖏᑦ ᒪᓕᓪᓗᒍ 
ᒪᓕᒐᕋᓛᖅ ᖃᓄᐃᓕᖓᖁᔭᐅᓂᖓ. 
 
ᐊᑭᖏᑦ ᐋᕿᒃᑕᐅᔾᔪᑎᖏᑕ 
77.3 ᑲᑎᒪᔩᑦ ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, ᐊᑭᓖᖁᔨᔪᓐᓇᖅᑐᑦ ᓇᒻᒥᓂᖅ ᐃᓪᓗᖁᑎᓕᒻᒥᒃ 
ᐋᕿᒃᓯᔾᔪᑎᒋᔭᒥᓂᒃ ᐃᒻᒪᒃᑕᐅᖃᑦᑕᕕᒋᓂᐊᖅᑕᖏᓐᓂᑦ ᐅᕙᓘᓐᓃᑦ 
ᒥᓪᓗᐊᖅᑕᐅᖃᑦᑕᕕᒋᓂᐊᖅᑕᖏᓐᓂᑦ ᐅᕝᕙᓘᓐᓃ ᐃᒪᕐᓗᕈᔪᓄᑦ ᑯᕕᕕᐅᖃᑦᑕᕐᕕᒋᓂᐊᖅᑕᖏᓐᓂᑦ 
ᐊᒻᒪᓗ ᐃᓪᓗᖁᑎᖓᑕ ᑭᓪᓕᖓ ᐱᓕᕆᕕᐅᖃᑦᑕᕐᓂᐊᖅᑑᑉ. 
 
28. ᓈᓴᐅᑎᓖᑦ 78, 79 ᐊᒻᒪᓗ 80 ᐊᑐᕈᓐᓃᖅᑎᑕᐅᕗᑦ. 
 
29. ᓈᓴᐅᑎᓖᒃ 83 ᐊᒻᒪᓗ 84 ᐊᑐᕈᓐᓃᖅᑎᑕᐅᕗᑦ. 
 
30. ᓈᓴᐅᑎᓖᑦ 89, 90 ᐊᒻᒪᓗ 91 ᐊᑐᕈᓐᓃᖅᑎᑕᐅᕗᑦ. 

 
31. ᓈᓴᐅᑎᓖᒃ 93 ᐊᒻᒪᓗ 94 ᐊᑐᕈᓐᓃᖅᑎᑕᐅᕗᑦ. 
 
32. ᓈᓴᐅᑎᓕᒃ 128 ᐋᕿᒋᐊᖅᑕᐅᕗᖅ ᐲᖅᑕᐅᓪᓗᓂ "ᐊᖏᖅᑕᐅᓂᖓ ᒥᓂᔅᑕᒧᑦ". 
 
33. ᓈᓴᐅᑎᓖᑦ 130, 130.1, 130.2, 131, 132, 132.1, 132.2, 132.3, 132.4, 
ᐊᒻᒪᓗ 132.5 ᐊᑐᕈᓐᓃᖅᑎᑕᐅᕗᑦ.  
 
34. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᓈᓴᐅᑎᓕᐅᑉ 137 ᑭᖑᓂᖓᒍᑦ: 

ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᔭᕆᐊᓖᑦ ᑮᓇᐅᔭᑦ ᖃᓄᐃᓕᖓᓂᖏᓐᓂᑦ ᑎᑎᕋᖅᓯᒪᔪᑦ 
137.1 ᓇᓕᖅᑲᖓ ᐊᕋᒎᑉ ᐊᑐᖅᑕᖓᑕ ᐊᑐᐃᓐᓇᐅᔭᕆᐊᓖᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᕐᓗᓂ 
ᑮᓇᐅᔭᑦ ᖃᓄᐃᓕᖓᓂᖏᓐᓂᑦ ᑎᑎᕋᖅᓯᒪᔪᑦ ᐊᓪᓚᕕᖓᓂ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᐃᖃᓇᐃᔭᕐᓇᐅᑎᓪᓗᒍ. 
 
35. ᓈᓴᐅᑎᓕᐅᑉ ᐃᓚᒃᑲᓐᓂᖓᓂ 144(3)-ᒥ ᐋᕿᒋᐊᖅᑕᐅᕗᖅ ᐊᑖᓂ ᐃᒫᒃ: 
 
 (3) ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓂᑦ ᐅᓂᒃᑳᖅᓯᒪᔪᑦ ᐋᖅᑭᒃᑕᐅᔭᕆᐊᓖᑦ 

(ᐃ) ᑭᓇᐅᔭᐃᑦ ᑎᑎᕋᖅᓯᒪᓂᖏᑦ ᒪᓕᒃᑕᐅᖁᔭᐅᔪᑦ ᒪᓕᓪᓗᒋᑦ; 
(ᐱ) ᐱᓕᕆᔾᔪᑕᐅᔪᑦ ᖃᓄᐃᓕᐅᕈᑕᐅᔪᑦ ᐊᕌᒍᖓᓂᑦ ᐊᑐᖅᑕᐅᓚᐅᖅᑐᑦ 

ᐅᕙᓘᓐᓃᑦ ᖃᖓᑐᐃᓐᓇᖅ ᐊᑐᖅᑕᐅᔪᒥᓃᑦ ᓇᓗᓇᐃᔭᐅᑎᑦ 
ᐊᑐᕆᐊᖃᕐᓗᓂ; 

(ᑎ) ᒪᓕᓪᓗᒋᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᓲᖑᔪᑦ ᐊᒻᒪᓗ ᒪᓕᖁᔭᐅᓲᖑᔪᑦ 
ᑲᓇᑕᒥ ᐃᓕᓐᓂᐊᖅᓯᒪᒻᒪᕆᑦᑐᑦ ᑮᓇᐅᔭᓂᑦ ᖃᐅᔨᓴᖅᑏᑦ; ᐊᒻᒪᓗ  

(ᑭ) ᒥᓂᔅᑕᐅᑉ ᐊᑐᖁᔭᖏᑦ ᒪᓕᒃᑕᒃᓴᑦ ᒪᓕᓪᓗᒋᑦ. 
 

36. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᓈᓴᐅᑎᓕᐅᑉ ᐃᓚᖓᑕ 144 ᑭᖑᓂᖓᒍᑦ: 
 
ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᔭᕆᐊᓖᑦ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓂᑦ ᐅᓂᒃᑳᖅᓯᒪᔪᑦ 
144.1 ᓇᓕᖅᑲᖓ ᓄᓇᓕᓐᓂ ᑯᐊᐳᕇᓴᐅᔪᓄᑦ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓂᑦ 
ᐅᓂᒃᑳᖅᓯᒪᔭᖏᑦ ᐊᒻᒪᓗ ᑮᓇᐅᔭᑦ ᐅᓂᒃᑳᓕᐊᕆᔭᐅᓯᒪᔪᑦ ᖃᓄᐃᓕᖓᓂᖏᓐᓂᑦ ᕿᒥᕐᕈᔨᒧᑦ 
ᐊᑐᐃᓐᓇᐅᔭᕆᐊᓖᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᕐᓗᓂ ᑎᑎᕋᖅᓯᒪᔪᑦ ᐊᓪᓚᕕᖓᓂ ᓄᓇᓕᓐᓂᑦ 
ᐊᐅᓚᑦᓯᔨᐅᔪᑦ ᐃᖃᓇᐃᔭᕐᓇᐅᑎᓪᓗᒍ. 
 
37. ᓈᓴᐅᑎᓕᐅᑉ ᐃᓚᖓ 150 ᐊᒻᒪᓗ 150.1 ᐊᑐᕈᓐᓃᖅᑎᑕᐅᕗᖅ ᐃᓕᔭᐅᖔᖅᑐᓂ 
ᐊᑖᓃᑦᑐᖅ: 
 
ᐊᑯᓂᐅᔪᒧᑦ ᐊᑐᖅᑐᐊᕐᓂᖅ 
150. (1) ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᔪᓐᓇᕐᓂᖃᖅᐸᑕ ᑕᒃᓰᔭᖅᑎᑦᑎᔪᓐᓇᕐᓗᑎᒃ, ᑲᑎᒪᔩᑦ 
ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, ᐱᔪᓐᓇᖅᑎᑦᑎᔪᓐᓇᖅᑐᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᐊᑯᓂᐅᔪᒥᑦ ᐊᑐᑐᖅᑐᐊᖅᑎᓪᓗᓂᒋᑦ ᐊᕌᒎᑉ ᐅᖓᑖᓄᑦ ᐊᑐᖅᑕᐅᔭᕆᐊᖃᑐᐃᓐᓇᕆᐊᖃᖅᑎᓪᓗᒋᑦ 
ᓄᓇᓕᓐᓂᑦ ᐃᑲᔪᕐᓗᑎᒃ. 
 
ᐊᖏᓂᖅᐹᕆᓗᒋᑦ ᐊᒥᓲᓂᕆᒍᓐᓇᖅᑕᖏᑦ 

(2) ᒥᓂᔅᑕ ᐱᔪᒪᒍᓂ, ᐱᖁᔭᕋᓛᑦ ᒪᓕᓪᓗᒋᑦ, ᐋᕿᒃᓯᔪᓐᓇᖅᑐᖅ ᐊᒥᓱᓂᖅᐹᖏᓐᓂᒃ 
ᓄᓇᓕᓐᓂᑦ ᐊᐅᓚᑦᓯᔨᐅᔪᑦ ᐅᕙᓘᓐᓃᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ ᐊᑐᖅᑐᐊᕈᓐᓇᕐᓗᑎᒃ 
ᐊᑯᓂᐅᔪᖅ ᐅᕙᓘᓐᓃᑦ ᕿᓚᒻᒥᐅᔪᒥ. 
 
ᓈᒻᒪᒋᔭᐅᓂᖏᑦ ᑖᒃᓰᔭᖅᑎᓄᑦ ᐊᑭᓖᕙᑦᑐᓄᑦ  

(3) ᐊᑯᓂᐅᔪᒧᑦ ᐊᑐᖅᑐᐊᕐᓂᐊᕐᓗᓂ ᒪᓕᒐᕋᓛᓕᒪᑦ ᐋᕿᒃᑕᐅᓯᒪᔪᑦ ᑕᕝᕙᓂ 
ᐊᕕᒃᓯᒪᓂᕐᒥᑦ ᐊᖏᖅᑕᐅᓯᒪᔭᕆᐊᓖᑦ ᑖᒃᓯᔭᖅᑎᓕᒫᓄᑦ, ᑭᓯᐊᓂ ᒪᓕᒐᕋᓛᖅ ᐲᖅᑕᐅᓯᒪᒃᐸᑦ 

ᒥᓂᔅᑕᒧᑦ ᐊᑖᓂ ᓈᓴᐅᑎᓕᐅᑉ ᐃᓚᒃᑲᓐᓂᖓᓂᑦ (6)-ᒥ ᐅᕙᓘᓐᓃᑦ ᒪᓕᒐᕋᓛ ᐅᕙᓘᓐᓃᑦ 
ᐊᑐᖅᑐᐊᕐᓂᖓ ᓄᓇᓕᓐᓂᑦ ᐋᕿᒋᐊᕈᑕᐅᓇᓱᒃᐸᑕ.  
 
ᐱᙱᑕᑐᐊᕆᓗᒋᑦ 

(4) ᒥᓂᔅᑕ ᐱᔪᒪᒍᓂ, ᐱᖁᔭᕋᓛᑦ ᒪᓕᓪᓗᒋᑦ, ᐋᕿᒃᓯᔪᓐᓇᖅᑐᖅ ᐊᑯᓂᐅᔪᒥᑦ 
ᐊᑐᖅᑐᐊᖅᑕᐅᓂᐊᖅᑐᑦ ᐋᖅᑭᒃᑕᐅᓯᒪᔪᓂᒃ ᖃᓰᓇᐅᓂᖅᓴᐅᒃᐸᑕ ᐊᖏᖅᑕᐅᓯᒪᔭᕆᐊᖃᖏᑦᑐᑦ 
ᑖᒃᓯᔭᖅᑎᓄᑦ. 
 
ᐊᑐᖅᑎᑕᐅᓂᖏᑦ ᒪᓕᑦᑕᐅᔭᕆᐊᓖᑦ ᐱᖁᔭᓃᙶᖅᓯᒪᔪᑦ  

(5) ᐱᖁᔭᕋᓛᖅ ᐋᖅᑭᒃᑕᐅᓯᒪᔪᖅ ᐊᑖᓂ ᓈᓴᐅᑎᓕᐅᑉ ᐃᓚᒃᑲᓐᓂᖓᓂᑦ (4)-ᒥ 
ᐱᔪᒪᒍᑎᒃ ᐱᓇᓱᒍᓐᓇᖅᑐᑦ ᐊᑕᐅᓯᕐᒧᑦ ᐅᕙᓘᓐᓃᑦ ᐊᒥᓲᓂᖅᓴᓄᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ. 
 
ᐱᙱᑕᑐᐊᕆᓗᒋᑦ ᖃᓄᐃᓕᐅᖁᔭᐅᓂᖏᑦ ᒥᓂᔅᑕᒧᑦ 

(6) ᒥᓂᔅᑕ ᐱᔪᒪᒍᓂ, ᖃᓄᐃᓕᐅᖁᔭᐅᓂᖓ ᒪᓕᓪᓗᒍ, ᐲᖅᓯᔪᓐᓇᖅᑐᖅ ᐊᑯᓂᐅᔪᒧᑦ 
ᐊᑐᖅᑐᐊᕐᓂᐊᕐᓗᓂ ᐊᖏᖅᑕᐅᔭᕆᐊᖃᕐᓂᒻᒥᒃ ᑖᒃᓯᔭᖅᑎᓄᑦ ᐊᑖᓂ ᓈᓴᐅᑎᓕᐅᑉ 
ᐃᓚᒃᑲᓐᓂᖓᓂᑦ (3)-ᒥ ᐃᒪᐃᒃᐸᑦ 

(ᐃ) ᑭᓇᐅᔭᖅ ᑎᒍᔭᐅᔪᒪᔪᖅ ᐊᑭᓕᐅᑕᐅᕙᓪᓕᐊᔪᒫᕐᓗᓂ ᐊᑐᖅᑐᐊᖅᑕᐅᔪᖅ  
(i) ᐱᓕᕆᐊᖑᔪᒧᑦ ᐊᑭᓕᖅᓱᐃᔾᔪᑕᐅᓂᐊᖅᐸᑦ ᐊᑐᖅᑕᐅᙱᖔᕐᓗᓂ 

ᐱᐅᓯᕚᓕᕈᑕᐅᓇᓱᑐᒧᑦ ᓄᓇᓕᓐᓄᑦ, ᐅᕙᓘᓐᓃᑦ. 
(ii) ᐊᑭᓕᖅᓱᐃᔾᔪᑕᐅᒃᑲᓐᓂᕐᓗᓂ ᐊᑐᖅᓯᒪᔭᑐᖃᖏᓐᓄᑦ; ᐊᒻᒪᓗ 

(ᐱ) ᑭᓱᑐᐃᓐᓇᕐᒧᑦ ᑮᓇᐅᔭᓕᐊᖑᕙᒃᑐᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᐊᑐᖅᑕᐅᓂᐊᙱᑐᐊᖅᐸᑕ ᐱᓕᕆᔭᐅᔪᓄᑦ ᐅᖃᐅᓯᐅᓯᒪᔪᑦ 
ᐅᖃᐅᓯᐅᓯᒪᔪᑦ ᐃᓗᐊᓂ (ᐃ). 

 
ᐊᑯᓂ ᐊᑐᖅᑐᐊᕐᓂᖅ, ᑖᒃᓰᔭᐃᓐᖏᓂᕐᒥᒃ ᑐᓐᖓᕝᖃᕐᓗᓂ 
150.1 (1) ᓄᓇᓖᑦ ᐊᐅᓚᑦᓯᔨᖏᑦ ᓄᓇᓕᓐᓂ ᑖᒃᓰᔭᐃᑎᑦᓯᒍᓐᓇᐅᑎᖃᖅᑎᓐᓇᖏᑦ, ᑖᒃᑯᐊ 
ᑲᑎᒪᔩᑦ ᐃᒪᐃᒍᓐᓇᖅᑐᑦ, ᒪᓕᒐᕌᓛᑎᒍᑦ, ᓈᒻᒪᒋᔭᐅᓯᒪᓗᓂ ᓯᓂᔅᑕᐅᔪᒧᑦ ᐊᑐᓕᖁᔨᓯᒪᓂᖏᑦ 
ᒪᓕᓪᓗᒋᑦ ᒥᓂᔅᑕᐃᑦ ᑲᑎᒪᔨᖏᑦ, ᐊᒻᒪᓗ ᒪᓕᓪᓗᒋᑦ ᒪᓕᑦᑕᐅᔭᕆᐊᓖᑦ ᐱᖁᔭᕐᓃᓐᖓᖅᓯᒪᔪᑦ, 
ᐱᔪᓐᓇᑎᑦᓯᓗᑎᒃ ᓄᓇᓕᓐᓂ ᐊᐅᓚᑦᓯᔨᐅᔪᓂᒃ ᐊᑐᖅᑐᐊᕈᓐᓇᖁᓪᓗᒋᑦ ᐊᑯᓂ ᐋᖅᑭᑦᓯᒪᓗᓂ 
ᐊᑭᓖᕙᓪᓕᐊᓂᕆᓂᐊᖅᑕᖏᑦ ᐅᖓᑖᓄᑦ ᐊᕐᕌᒎᑉ ᐊᑕᐅᓯᐅᑉ, ᖃᓄᐃᒋᐊᕈᓐᓇᑎᑦᓯᓗᑎ ᑖᒃᑯᐊ 
ᓄᓇᓕᓐᓂ ᐊᐅᓚᑦᓯᔨᐅᔪᑦ ᓇᓗᓇᐃᖅᓯᓯᒪᓗᑎᒃ ᑐᑦᓯᕋᐅᑎᒥᓐᓂ ᓈᒻᒪᒋᔭᐅᖁᓪᓗᒋᑦ ᑖᒃᑯᐊ 
ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐊᑐᖅᑕᐅᖁᓪᓗᒋᑦ ᐊᑭᓕᑦᓴᓄᑦ ᐊᑭᓕᐅᑕᐅᕙᓪᓕᐊᓗᑎᒃ.  
 
ᖄᒃᑲᓐᓂᐊᒍᑦ ᖃᓄᐃᒋᐊᕈᓐᓇᕐᓂᖅ 

(2) ᑖᓐᓇ ᒥᓂᔅᑕ ᒪᓕᒐᑦᓴᓕᐅᕈᓐᓇᖅᑐᖅ ᐱᖁᔭᓃᓐᖔᖅᓯᒪᔪᓂᒃ ᓇᓗᓇᐃᖅᓯᓗᓂ 
ᖄᒃᑲᓐᓂᐊᒍᑦ ᖃᓄᐃᒋᐊᕈᓐᓇᑎᑦᓯᓂᕐᒥᒃ ᐊᑐᖅᑐᐊᓂᕐᒧᑦ ᑖᒃᑯᓄᖓ ᓄᓇᓕᓐᓂ ᐊᐅᓚᑦᓯᔨᐅᔪᓄᑦ 
ᐅᕝᕙᓗ ᓄᓇᓕᓐᓂ ᐊᐅᓚᑦᓯᔨᐅᔪᒧᑦ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᒃ (1). 
 
38. ᐊᑖᓂ ᓈᓴᐅᑎᓕᒃ ᐃᓚᓕᐅᑎᕗᖅ ᓈᓴᐅᑎᓕᐅᑉ ᐃᓚᖓᑕ 167 ᑭᖑᓂᖓᒍᑦ: 

ᐊᑐᖅᑐᐊᕐᓂᖅ ᐊᒻᒪᓗ ᐅᑎᖅᑎᑦᑎᓚᕆᓐᓂᐊᕐᓂᕋᕈᑏᑦ ᒪᓕᒐᕋᓛᑎᒍᑦ 
167.1 ᑲᑎᒪᔩᑦ ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, ᐊᖏᖅᑕᐅᓯᒪᓗᓂ ᒥᓂᔅᑕᒧᑦ, 
ᐊᑐᖅᑐᐊᖅᑎᑦᑎᔪᓐᓇᖅᑐᑦ ᑮᓇᐅᔭᓂᒃ ᐅᕙᓘᓐᓃᑦ ᐅᑎᖅᑎᑦᑎᓚᕆᓐᓂᐊᕐᓂᕋᕈᓐᓇᖅᑐᑦ 
ᐊᑐᖅᑐᐊᖅᑕᒥᓂᒃ ᐃᒪᐃᒃᐸᑦ: 

(ᐃ) ᐊᑐᖅᑐᐊᖅᑐᖅ ᐊᖏᖅᑕᐅᓯᒪᒃᐸᑦ ᓄᓇᓕᓐᓂ ᐊᖏᖃᑎᒋᒍᑎᒃᑯᑦ ᐊᒻᒪᓗ 
ᐋᕿᒃᑕᐅᓯᒪᓗᓂ ᐊᓯᖏᓐᓄᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ ᓄᓇᕗᒻᒥ 
ᐅᕙᓘᓐᓃᑦ ᑲᑎᒪᔨᓄᑦ, ᐊᐅᓚᑦᓯᔨᐅᔪᓄᓪᓘᓐᓃᑦ ᑲᑐᔾᔨᓗᑎᒃ 
ᐊᐅᓚᑦᑎᒃᐸᑕ ᐊᑕᐅᓯᓄᑦ ᐅᕙᓘᓐᓃᑦ ᐊᒥᓲᓂᖅᓴᓄᑦ ᑯᐊᐳᕇᓴᐅᔪᓄᑦ 
ᓄᓇᕗᒻᒥᑦ; 

(ᐱ) ᐊᑐᖅᑐᐊᖅᑎᑦᑎᒃᐸᑕ ᑲᑎᒪᔨᓂᒃ ᑲᒥᓴᓄᑦ ᐊᐅᓚᑕᐅᔪᓂᒃ ᓄᓇᓖᓐᓂ 
ᑯᐊᐳᕇᓴᐅᔪᓄᑦ; 

(ᑎ) ᐊᑐᖅᑐᐊᖅᑐᖅ ᐊᖏᖅᑕᐅᓯᒪᒃᐸᑦ ᓄᓇᓕᓐᓂ ᐊᖏᖃᑎᒋᒍᑎᒃᑯᑦ 
ᐊᒻᒪᓗᐋᕿᒃᑕᐅᓯᒪᓗᓂ ᐃᓱᒪᒋᔭᐅᓗᑎᒃ ᐊᑐᖅᑐᐊᖅᑎᑦᑎᔪᖅ ᐊᒻᒪᓗ 
ᐊᓯᖏᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ ᓄᓇᕗᒻᒥ ᐅᕙᓘᓐᓃᑦ ᑲᑎᒪᔨᐅᔪᑦ 
ᑯᐊᐳᕇᓴᐅᔪᓄᑦ ᑲᑐᔾᔨᓗᑎᒃ ᐊᐅᓚᑦᑎᔪᑦ ᐊᑕᐅᓯᐅᓗᑎᒃ ᐅᕙᓘᓐᓃᑦ 
ᐊᒥᓲᓂᖅᓴᐅᓗᑎᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ ᓄᓇᕗᒻᒥ; 

(ᑭ) ᐅᑎᖅᑎᑦᑎᓚᕆᓐᓂᐊᕐᓂᕋᕈᑏᑦ ᐊᕿᒃᑕᐅᒃᐸᑦ ᐃᓱᒪᒋᔭᐅᓗᓂ 
ᐊᑐᖅᑐᐊᖅᑎᑦᑎᔪᖅ ᐊᒻᒪᓗ ᑲᑎᒪᔩᑦ ᐅᕙᓘᓐᓃᑦ ᑲᒥᓴᐃᑦ ᐊᐅᓚᑕᐅᓗᑎᒃ 
ᓄᓇᓕᓐᓂ ᑯᐊᐳᕇᓴᐅᔪᓄᑦ; ᐅᕙᓘᓐᓃᑦ 

(ᒋ) ᐊᑐᖅᑐᐊᕐᓂᖅ ᐅᕙᓘᓐᓃᑦ ᐅᑎᖅᑎᑦᑎᓚᕆᓐᓂᐊᕐᓂᕋᕈᑏᑦ ᐋᕿᒃᑕᐅᒃᐸᑦ 
ᒪᓕᓪᓗᒋᑦ ᐋᕿᒃᓯᒪᔭᖓ ᑭᒃᑯᓕᒫᑦ ᐊᒻᒪᓗ ᐃᒻᒥᒃᑯᑦ ᐱᓕᕆᖃᑎᒋᔭᐅᔪᑦ 
ᐊᖏᖃᑎᒌᒍᑎᓂᒃ. 

 
ᐃᓗᓕᖏᑦ ᐊᑐᖅᑐᐊᕐᓂᕐᒥᑦ ᒪᓕᒐᕋᓛᑉ 
167.2 ᒪᓕᒐᕋᓛᖅ ᐊᖏᖅᓯᒪᒃᐸᑦ ᐊᑐᖅᑐᐊᕐᓂᒻᒥᑦ ᐋᕿᒃᓯᔭᕆᐊᓖᑦ 

(ᐃ) ᐊᒥᓲᓂᖏᑦ ᑮᓇᐅᔭᑦ ᐊᑐᖅᑐᐊᖅᑕᐅᔪᑦᓴᔪᑦ; 
(ᐱ) ᖃᓄᐃᑦᑐᑐᐃᓐᓇᒃᑯᑦ, ᑭᓱᒥᒃ ᐊᑑᑎᖃᕐᓂᐊᒻᒪᖔᑕ ᑮᓇᐅᔭᑦ ᐊᑐᕈᒪᔭᖏᑦ; 
(ᑎ) ᐊᑭᑭᓛᒪᕆᒻᒥᒃ ᕿᑐᙱᐅᕈᑕᐅᕙᒃᑐᓄᑦ ᐋᖅᑭᒃᓯᒪᓂᖃᕐᓗᓂ, ᖃᓄᕐᓗ 

ᐊᑯᓂᐅᑎᒋᒐᔭᕐᒪᖔᑦ ᐊᑭᓕᖅᑕᐅᕙᓪᓕᐊᓂᖓ, ᖃᓄᕐᓗ 
ᐊᑭᓕᖅᑕᐅᕙᓪᓕᐊᒐᔭᕐᒪᖔᑦ  ᐊᑐᖅᑐᐊᕐᓂᕆᔭᖓ; ᐊᒻᒪᓗ 

(ᑭ) ᓇᑭᑦ ᐱᒐᔭᕐᒪᖔᑕ ᑮᓇᐅᔭᑦ ᐊᑐᖅᑕᐅᓂᐅᓴᔪᑦ. 
 

ᐃᓗᓕᖏᑦ ᐅᑎᖅᑎᑦᑕᐅᓪᓚᕆᓐᓂᐊᕐᓂᕋᕈᑎᖓᓄᑦ ᒪᓕᒐᕋᓛᑦ 
167.3 ᐊᑐᖅᑐᐊᖅᑕᐅᔫᑉ ᐅᑎᖅᑎᑦᑕᐅᓪᓚᕆᓐᓂᐊᕐᓂᕋᕈᑎᖓᓄᑦ ᐋᕿᒃᑕᐅᓯᒪᔭᕆᐊᖃᖅᐳᖅ ᐃᒫᒃ   

(ᐃ) ᐊᒥᓲᓂᖏᑦ ᑮᓇᐅᔭᑦ ᐊᑐᖅᑕᐅᓂᐅᓴᔪᑦ ᒪᓕᓪᓗᒍ ᐊᑐᖅᑐᐊᕐᓂᕐᒧᑦ 
ᐅᑎᖅᑎᑦᑕᐅᓪᓚᕆᓐᓂᐊᕐᓂᕋᕈᑎᒥᒃ; 

(ᐱ) ᖃᓄᐃᑦᑐᑐᐃᓐᓇᒃᑯᑦ, ᑭᓱᒥᒃ ᐊᑑᑎᖃᕐᓂᐊᒻᒪᖔᑕ ᑮᓇᐅᔭᑦ ᐊᑐᕈᒪᔭᖏᑦ; 
(ᑎ) ᖃᓯᐅᒪᖔᑦ ᕿᑐᙱᐅᕈᑕᐅᕙᒃᑐᑦ ᐊᑐᖅᑐᐊᕐᓗᓂ, ᐅᕙᓘᓐᓃᑦ ᖃᓄ 

ᐋᕿᒃᓯᒪᓂᐊᕐᒪᖔᑦ ᕿᑐᙱᐅᕐᓂᖓ; 
(ᑭ) ᖃᓄᕐᒃ ᐊᑯᓂᐅᑎᒋᒐᔭᕐᒪᖔᑦ ᐊᑭᓕᖅᑕᐅᕙᓪᓕᐊᓂᖓ ᐊᒻᒪᓗ ᖃᓄᖅ 

ᐊᑭᓕᖅᑕᐅᕙᓪᓕᐊᓂᐊᕐᒪᖔᑦ; ᐊᒻᒪᓗ 

(ᒋ) ᓇᑭᑦ ᐱᒐᔭᕐᒪᖔᑕ ᑮᓇᐅᔭᑦ ᐊᑭᓕᐅᑎᒋᔭᐅᕙᓪᓕᐊᔪᑦ ᐊᒻᒪᓗ 
ᕿᑐᙱᐅᕈᑕᐅᕙᓪᓕᐊᔪᑦ ᐊᑐᖅᑐᐊᖅᑕᒥᓂᖏᓐᓄᑦ ᓄᓇᓕᓐᓂ 
ᑯᐊᐳᕇᓴᐅᔪᓄᑦ ᐊᑐᐊᒐᖃᖅᐸᑕ ᑕᒪᑐᒥᖓ 
ᐅᑎᖅᑎᑦᑕᐅᓚᕆᓐᓂᐊᕐᓂᕋᕈᑎᒥᒃ. 

 
ᓇᓗᓇᐃᖅᑕᐅᓯᒪᓂᖓ “ᓇᓪᓕᐅᒃᑯᒫᑦ” 
167.4 ᐃᓗᐊᓂ ᓈᓴᐅᑎᓕᐅᑉ 168, "ᓇᓪᓕᐅᒃᑯᒫᑦ" ᐱᖃᓯᐅᔾᔨᕗᖅ ᑮᓇᐅᔭᓂᒃ ᐊᑐᖅᑐᐊᕐᓂᕐᒧᑦ 
ᐸᐃᒃᐹᓂᒃ, ᓇᓪᓕᐅᑯᒫᓂᒃ ᐊᑯᓂᑦ ᐊᑐᖅᑐᐊᕈᓐᓇᕐᓂᕐᒧᑦ, ᑮᓇᐅᔭᓕᕆᓂᕐᒧᑦ ᓇᓗᓇᐃᒃᑯᑕᐃᑦ, 
ᐸᐸᑦᑎᔪᓐᓇᕐᓂᕐᒧᑦ ᓇᓗᓇᐃᒃᑯᑕᐃᑦ, ᑮᓇᐅᔭᓂᒃ ᐴᖅᓯᓂᕐᒧᑦ ᓇᓗᓇᐃᒃᑯᑕᐃᑦ, ᐸᐃᒃᐹᖅ 
ᓇᓕᖅᑲᐃᑦ ᑮᓇᐅᔭᓂᒃ ᐴᖅᓯᓗᓂ, ᐊᑭᓕᕆᐊᓖᑦ ᓇᓗᓇᐃᒃᑯᑕᖏᑦ, ᐊᑭᓕᐅᑕᐅᔪᑦ ᓄᓇᒧᑦ 
ᐃᓪᓗᒧᓪᓘᓐᓃᑦ ᐊᒻᒪᓗ ᓄᓇᒥᑦ ᐃᓪᓗᒥᓪᓘᓐᓃᑦ ᐱᓯᒪᑦᑎᓂᖅ ᐊᑐᖅᑐᐊᖅᑕᒥᓂᒃ ᐊᒻᒪᓗ 
ᐊᔪᖏᔾᔪᑕᐅᔪᑦ ᐅᕙᓘᓐᓃᑦ ᕿᑐᙱᐅᕈᑏᑦ ᐱᔾᔪᑎᖃᕐᓗᑎᒃ ᓇᓪᓕᐅᒃᑯᒫᓂᒃ. 
 
39. ᓈᓴᐅᑎᓕᐅᑉ ᐃᓚᖓ 168 ᐊᑐᕈᓐᓃᖅᑎᑕᐅᕗᖅ ᐃᓕᔭᐅᖔᖅᑐᓂ ᐊᑕᓃᑦᑐᖅ: 
 
ᐱᔪᓐᓇᕐᓂᖅᑖᖅᑎᑕᐅᓯᒪᓗᓂ ᑮᓇᐅᔭᓂᒃ ᓴᓂᕐᕙᐃᓂᖅ ᑮᓇᐅᔭᓕᐅᕈᑎᒋᓇᓱᐊᕐᓗᒋᑦ 
168. ᑲᑎᒪᔩᑦ ᐱᔪᒪᒍᑎᒃ, ᐱᖁᔨᕗᖔᓕᐊᒃᑯᑦ, ᐱᔪᓐᓇᐅᑎᖃᖅᑎᑦᑎᔪᓐᓇᖅᑐᑦ 
ᐊᖓᔪᖅᑳᒻᒪᕆᓪᒥᒃ ᐊᓪᓚᕝᕕᒻᒥ ᐊᐅᓚᑦᑎᔨᓄᑦ ᑮᓇᐅᔭᓂᒃ ᐊᒥᐊᒃᑯᒋᔭᐅᔪᓂᒃ ᓄᓇᓕᓐᓂ 
ᑯᐊᐳᕇᓴᑯᓐᓂᑦ ᐱᒋᔭᐅᔪᓂᒃ ᓇᓕᐊᓐᓂᑐᐃᓐᓇᖅ ᑎᑎᕋᖅᓯᒪᔪᓂᑦ ᐊᑖᓂ: 

(ᐃ) ᓇᓪᓕᐅᒃᑯᒫᑦ ᑐᓂᔭᐅᓂᖏᑦ ᐅᕙᓘᓐᓃᑦ 
ᐅᑎᖅᑎᑦᑕᐅᓚᕆᓐᓂᐊᕐᓂᕋᕈᑎᒥᒃ ᐅᑯᓄᖓ 
(i) ᒐᕙᒪᒃᑯᖏᓐᓄᑦ ᑲᓇᑕᒥ ᐅᕙᓘᓐᓃᑦ ᑲᓇᑕᐅᑉ ᑎᒥᖁᑎᖏᑕ 

ᒐᕙᒪᒃᑯᖏᑦ, ᐅᕙᓘᓐᓃᑦ 
(ii) ᒐᕙᒪᒃᑯᖏᓐᓄᑦ ᑲᓇᑕᐅᑉ ᐅᕙᓘᓐᓃᑦ ᐅᑭᐅᖅᑕᖅᑐᒥᑦ 

ᐊᕕᑦᑐᖅᓯᒪᓂᖏᑕ ᐅᕙᓘᓐᓃᑦ ᑎᒥᖁᑎᖏᑕ ᒐᕙᒪᒃᑯᖏᓐᓄᑦ 
ᑲᓇᑕᐅᑉ ᐅᕙᓘᓐᓃᑦ ᐅᑭᐅᖅᑕᖅᑐᒥᑦ ᐊᕕᑦᑐᖅᓯᒪᓂᖏᑕ; 

(ᐱ) ᓇᓪᓕᐅᒃᑯᒫᑦ ᐊᑭᓕᖅᑕᐅᓂᖓ ᐊᑭᓕᒃᓴᐅᓗᓂ ᑮᓇᐅᔭᓕᐊᖑᕙᒃᑐᓕᒫᑦ 
ᐊᑕᐅᓯᕐᒧᑦ ᑐᖅᑯᖅᓯᕕᒻᒧᐊᖅᑕᐅᓯᒪᔪᓂᑦ ᑲᓇᑕᒥ ᒐᕙᒪᒃᑯᖏᓐᓂᑦ 
ᐅᕙᓘᓐᓃᑦ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᑦ ᐅᕙᓘᓐᓃᑦ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᓂᖏᓐᓂᑦ ᑲᓇᑕᒥ; 

(ᑎ) ᓇᓪᓕᐅᒃᑯᒫᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ ᑲᓇᑕᒥ; 
(ᑭ) ᓇᓪᓕᐅᒃᑯᒫᑦ ᑲᓇᑕᒥᐅᑦ ᓄᓇᓕᓐᓂ ᐱᖃᑕᐅᔪᓄᑦ ᑯᐊᐳᕇᓴᐅᔪᓄᑦ. 
(ᒋ) ᓇᓪᓕᐅᒃᑯᒫᑦ ᑐᓂᔭᐅᓂᖏᑦ ᐅᕙᓘᓐᓃᑦ 

ᐅᑎᖅᑎᑦᑕᐅᓚᕆᓐᓂᐊᕐᓂᕋᕐᓂᖏᑦ ᑮᓇᐅᔭᒃᑯᕕᒻᒥᑦ, 
ᐊᑮᑦᑐᖅᓯᔪᓐᓇᕐᓂᕐᒥᒃ ᑲᑐᔾᔨᖃᑎᖐᖏᑦ ᐅᕙᓘᓐᓃᑦ ᑮᓇᐅᔭᓂᒃ 
ᐸᐸᑦᑎᔩᑦ ᑯᐊᐳᕇᓴᐅᔪᓄᑦ; 

(ᒥ) ᓇᓪᓕᐅᒃᑯᒫᑦ ᑲᒪᒋᔭᐅᔪᑦ ᒐᕙᒪᑐᖃᒃᑯᑦ ᑎᒥᖁᑎᐊ 
ᑮᓇᐅᔭᒃᑯᕕᒻᒥᐅᑕᕆᔭᐅᔪᓂᒃ ᓴᐳᔾᔨᔩᑦ ᐱᖁᔭᖓ; 

(ᓂ) ᑭᓇᐅᔭᓂᒃ ᐱᕈᖅᑎᑦᑎᓇᓱᐊᓐᓂᕐᒧᑦ ᑐᖅᑯᖅᓯᓂᖅ ᐊᖏᖅᑕᐅᓯᒪᓗᓂ 
ᒥᓂᔅᑕᒧᑦ ᐱᖁᔭᕋᓛᑎᒍᑦ; 

(ᓯ) ᐊᕕᑦᑐᖅᓯᒪᓂᖏᑦ ᓇᒻᒥᓂᖃᖅᑎᐅᔪᓄᑦ ᑮᓇᐅᔭᖁᑎᒋᔭᐅᔪᑦ ᐊᑕᖏᕐᓗᒋᑦ  
ᐅᕙᓘᓐᓃᑦ ᓇᓕᐊᑐᐃᓐᓇᖅ ᑮᓇᐅᔭᓂᒃ ᐱᕈᖅᑎᑦᑎᓇᓱᐊᓐᓂᕐᒧᑦ 
ᑐᖅᑯᖅᓯᓂᖅ ᐅᖃᐅᓯᐅᓯᒪᔪᓂᒃ ᑎᑎᕋᖅᓯᒪᔪᓂᒃ (ᐊ)-ᒥ (ᓂ)-ᒧᑦ. 

 
40. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᓈᓴᐅᑎᓕᐅᑉ ᐃᓚᖓᑕ 168 ᑭᖑᓂᖓᒍᑦ: 
 
ᓇᒻᒥᓂᖃᖅᑎᐅᔪᓄᑦ ᑮᓇᐅᔭᖁᑎᒋᔭᐅᔪᑦ  
168.1 (1) ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᔪᒪᒍᑎᒃ, ᐱᔪᓐᓇᕐᓂᖃᖅᑎᑕᐅᓗᑎᒃ ᓄᓇᓕᓐᓂᑦ 
ᐊᖏᖃᑎᒌᒍᑎᑎᒍᑦ, ᐋᕿᒃᓯᔪᓐᓇᖅᑐᑦ ᓇᒻᒥᓂᖃᖅᑎᐅᔪᓄᑦ ᑮᓇᐅᔭᖁᑎᒋᔭᐅᔪᓂᑦ 
ᑐᖅᑯᖅᓯᖃᑎᖃᕈᓐᓇᖅᑐᑦ ᐊᓯᒥᓂᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ ᐅᕙᓘᓐᓃᑦ ᖃᓄᐃᑦᑐᑐᐃᓐᓇᓂᒃ 
ᐱᑕᖃᖅᑐᓂᒃ ᐊᖏᖅᑕᐅᓯᒪᔪᓂᒃ ᒥᓂᔅᑕᒧᑦ ᐱᖁᔭᕋᓛᓂᑦ. 
 
ᐊᑐᖅᑕᐅᓂᖏᑦ ᓇᒻᒥᓂᖃᖅᑎᐅᔪᑦ ᑮᓇᐅᔭᖁᑎᖏᑦ 

(2) ᑮᓇᐅᔭᑦ ᓇᒻᒥᓂᖃᖅᑎᐅᔪᓄᑦ ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᔪᓐᓇᕐᒥᔪᑦ 
ᑮᓇᐅᔾᔭᒃᓴᔾᔪᑕᐅᓇᓱᓪᓗᑎᒃ ᐊᖏᖅᑕᐅᓯᒪᔪᑎᒍᑦ ᐃᓗᐊᓂ ᑎᑎᕋᖅᓯᒪᔪᑦ 168-ᒥ. 
 
ᐱᖁᔭᕋᓛᑦ 
168.2 ᑖᓐᓇ ᒥᓂᔅᑕ ᐱᔪᒪᒍᓂ ᐱᖁᔭᕋᓛᓕᐅᕈᓐᓇᖅᑐᖅ ᐱᔾᔪᑎᖃᖅᐸᑕ ᐊᑐᒐᒃᓴᐃᑦ 
ᐋᕿᒃᑕᐅᓯᒪᓂᖏᓐᓂᑦ ᐊᒻᒪᓗ ᒪᓕᒃᑕᐅᖁᔭᐅᔪᓂᒃ ᓇᓗᓇᐃᖅᓯᓯᒪᔪᓂᒃ ᑮᓇᐅᔾᔭᒃᓴᔾᔪᑕᐅᓇᓱᒃᑐᓂᒃ 
ᐋᕿᒃᑕᐅᓯᒪᔪᓂᒃ ᐊᑕᐅᓯᕐᒧᑦ ᐅᕙᓘᓐᓃᑦ ᐊᒥᓲᓂᖅᓴᓂᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ. 
 
41. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᓈᓴᐅᑎᓕᐅᑉ ᐃᓚᖓᑕ 170 ᑭᖑᓂᖓᒍᑦ: 
 

 
ᐊᒡᒍᖅᓯᒪᓂᖓᓂ 5-ᒥ 

 
ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᕐᓂᖅ ᐊᒻᒪᓗ ᐊᑐᓕᖅᑎᑕᐅᔪᓐᓇᕐᓂᖏᑦ 

 
ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᕐᓂᖅ 

 
ᑐᑭᓕᐅᖅᑕᐅᓯᒪᓂᖏᑦ 
170.1 ᐊᑖᓂ ᑎᑎᕋᖅᓯᒪᔪᑦ, 
 
"ᑲᑎᒪᔨ" ᑐᑭᖃᖅᑐᖅ ᑲᑎᒪᔨᐅᖃᑕᐅᔪᖅ ᑲᑎᒪᔨᓄᑦ ᐅᕙᓘᓐᓃᑦ ᐊᓯᖏᓐᓄᑦ ᑎᒥᐅᔪᓄᑦ 
ᐋᕿᒃᑕᐅᓯᒪᔪᓄᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ ᐃᓗᐊᓂ ᑖᓱᒪ ᐱᖁᔭᕋᓛᑉ; (board member) 
 
"ᓄᓇᓕᓐᓂ ᐃᖅᑲᓇᐃᔭᖅᑎ" ᑐᑭᖃᖅᑐᖅ ᓇᓕᐊᑐᐃᓐᓇᖅ ᐊᖓᔪᖅᑳᒻᒪᕆᒃ ᐊᓪᓚᕝᕕᒻᒥ ᑲᒪᔨᒧᑦ 
ᐊᒻᒪᓗ ᑎᓕᔭᐅᓯᒪᔪᑦ ᐃᖅᑲᓇᐃᔭᖅᑏᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ; (municipal officer) 

"ᑭᒃᑯᓕᒫᓄᑦ ᐊᑐᖅᑕᐅᕙᒃᑐᑦ" ᑐᑭᖃᖅᐳᖅ ᐱᔨᑦᑎᕋᕐᓂᐅᕙᒃᑐᑦ ᐃᑲᔪᖅᑐᑎᒃ ᐊᑕᐅᓯᕐᒥᒃ 
ᐅᕙᓘᓐᓃᑦ ᐅᖓᑖᓄᑦ ᐃᓗᐊᓂ ᑎᑎᕋᖅᓯᒪᔪᓂᒃ ᐃᓄᓐᓂᑦ ᐊᑐᖅᑕᐅᕙᒃᑐᓂᒃ, ᐃᑲᔫᑎᖃᖅᑐᓂᒃ, 
ᐱᔭᕆᐊᑭᑎᑦᑎᓪᓗᑎᓪᓗ ᐅᕙᓘᓐᓃᑦ ᐊᑐᖅᑕᐅᔪᓐᓇᖅᑐᑎᒃ:  

(ᐃ) ᐃᒥᕐᒧᑦ; 
(ᐱ) ᒥᓪᓗᐊᖅᑕᐅᓂᕐᒧᑦ; 
(ᑎ) ᑭᒃᑯᓕᒫᓄᑦ ᐃᑭᒪᕕᐅᔪᓐᓇᖅᑐᑦ ᐃᖏᕋᔾᔪᑏᑦ ᐊᐅᓚᑕᐅᔪᑦ ᐅᕙᓘᓐᓃᑦ 

ᑐᕌᖓᔪᑦ ᓄᓇᓕᓐᓄᑦ; 
(ᑭ) ᑯᕕᑎᑦᑎᔾᔪᑏᑦ; 
(ᒋ) ᓴᓂᕐᓂᒃ ᐊᐅᓚᑦᑎᓂᖅ; 

 
ᐊᒻᒪᓗ ᐱᖃᑕᐅᒻᒥᔪᖅ ᐊᑐᐃᓐᓇᐅᑎᑕᐅᕙᒃᑐᖅ ᐃᓄᓐᓄᑦ ᐊᑐᖅᑕᐅᕙᒃᑐᑦ, ᐃᑲᔫᑎᖃᖅᑐᑦ, 
ᐱᔭᕆᐊᑭᑎᑦᑎᓪᓗᑎᓪᓗ ᐅᕙᓘᓐᓃᑦ ᐊᑐᖅᑕᐅᔪᓐᓇᖅᑎᑕᐅᓪᓗᑎᒃ; ᐊᑐᖅᑕᐅᔪᓐᓇᖅᑎᑕᐅᓪᓗᑎᒃ; 
(public utility) 
 
“ᐊᑭᓕᖅᓱᖅᑕᐅᖏᓪᓗᓂ ᐱᔨᑦᑎᕋᖅᑎ" ᑐᑭᖃᖅᐳᖅ ᐱᔨᑦᑎᕋᖅᑎᓄᑦ ᐃᓚᒋᔭᐅᔪᖅ ᖃᑦᑎᕆᔨᓄᑦ 
ᐅᕙᓘᓐᓃᑦ ᓄᓇᓯᐅᑏᑦ ᑐᐊᕕᓐᓇᖅᑐᓕᕆᔩᑦ ᐋᓂᐊᔪᓄᑦ ᐅᕙᓘᓐᓃᑦ ᑐᐊᕕᕐᓇᖅᑐᓕᕆᔩᑦ 
ᑲᑐᔾᔨᖃᑎᒌᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ ᐋᕿᒃᑕᐅᓯᒪᔪᑦ, ᐅᕙᓘᓐᓃᑦ ᐊᓯᖏᑦ ᖃᓄᑐᐃᓐᓇᖅ 
ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᑦ ᑲᒪᒋᔭᐅᔪᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ. (volunteer worker") 

 
ᑭᓪᓕᖃᖅᑎᑕᐅᓂᖏᑦ ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᖅᑐᑦ 
170.2 (1) ᒪᓕᓪᓗᒍ ᑖᓐᓇ ᐃᒻᒥᒧᑦ ᐊᒃᑐᐊᓂᖃᓗᐊᕐᒃᑐᖃᖅᑎᓪᓗᒍ ᐱᖁᔭᖅ, ᓇᓪᓕᐊᓘᓐᓃᑦ 
ᑲᑎᒪᔨ, ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔭᕆᐊᖃᙱᓚᖅ, ᑎᒍᔭᐅᔭᕆᐊᖃᙱᓚᖅ, 
ᐊᓄᓪᓚᒃᓯᖅᑕᐅᔭᕆᐊᖃᙱᓚᖅ ᐅᕙᓘᓐᓃᑦ ᐊᑭᓖᖁᔭᐅᔭᕆᐊᖃᙱᓚᖅ ᐱᔾᔪᑎᖃᕐᓗᓂ 

(ᐃ) ᖃᓄᑐᐃᓐᓇᖅ ᐅᖃᐅᓯᐅᔪᓕᒫᑦ ᑲᑎᒪᔨᓄᑦ ᑲᑎᒪᔩᑦ ᑲᑎᒪᑎᓪᓗᒋᑦ 
ᐅᕝᕙᓗ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᐅᕝᕙᓘᓐᓃᑦ  

(ᐱ) ᖃᓄᑐᐃᓐᓇᖅ ᓴᖅᑮᔪᖃᖅᐸᑦ ᓯᕗᕌᓄᑦ ᑲᑎᒪᔩᑦ 
ᑲᑎᒪᔨᕋᓛᖏᓐᓄᓪᓘᓐᓃᑦ ᑲᑎᒪᔨᐅᖃᑕᐅᔪᓄᑦ. 

 
ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᓂᖅ 

(2) ᑲᑎᒪᔩᑦ ᑲᒪᒋᔭᑦᓴᕈᖅᑎᑕᐅᔪᓐᓇᖅᐳᖅ ᖃᓄᑐᐃᓐᓇᖅ ᐅᖃᐅᓯᐅᔪᒧᑦ ᐅᕙᓘᓐᓃᑦ 
ᖃᓄᑐᐃᓐᓇᖅ ᐅᖃᖅᑐᖃᖅᐸᑦ ᓯᕗᕌᓐᓂ ᑲᑎᒪᔩᑦ ᑲᑎᒪᔨᕋᓛᓄᓪᓘᓐᓃᑦ ᑲᑎᒪᔨᐅᔪᒧᑦ 
ᐱᔾᔪᑎᖃᕐᓗᑎᒃ ᐊᑭᕋᖅᑑᑎᓇᓱᓐᓂᕐᒥᒃ. 
 
ᐊᓯᐅᔨᔪᖃᖅᐸᑦ ᐅᕝᕙᓗ ᓱᕋᐃᔪᖃᖅᐸ ᐱᓕᕆᐊᖑᒋᐊᓕᓐᓂᒃ ᐱᓕᕆᔪᖃᖅᑎᓪᓗᒍ 

(3) ᒪᓕᓪᓗᒍ ᐃᒻᒥᒧᑦ ᐊᒃᑐᐊᓂᖃᓗᐊᕐᒃᑐᖃᖅᑎᓪᓗᒍ ᐱᖁᔭᖅ, ᓇᓪᓕᐊᓘᓐᓃᑦ 
ᑲᑎᒪᔨᐅᖃᑕᐅᔪᖅ, ᑲᑎᒪᔨᕋᓛᓄᑦ ᑲᑎᒪᔨᐅᖃᑕᐅᔪᖅ, ᑲᑎᒪᔨᒻᒪᕆᐅᖃᑕᐅᔪᖅ, ᓄᓇᓖᑦ 
ᒐᕙᒪᖏᓐᓄᑦ ᑲᒪᔨ ᐅᕙᓘᓐᓃᑦ ᐊᑭᓕᖅᓱᖅᑕᐅᙱᑦᑐᒥᒃ ᐱᔨᑦᑎᕋᖅᑎ 
ᑲᒪᒋᔭᑦᓴᕈᖅᑎᑕᐅᔭᕆᐊᖃᙱᓚᑦ ᐊᓯᐅᔨᔭᐅᔪᓄᑦ ᓱᕋᑦᑕᐅᔪᓄᓪᓘᓐᓃᑦ ᐱᔾᔪᑎᖃᕐᓗᑎᒃ 
ᐅᖃᐅᓯᐅᔪᒥᓂᕐᒥᒃ ᐅᕙᓘᓐᓃᑦ ᐱᓕᕆᐊᖑᔪᒥᓂᕐᒥᒃ ᐅᕙᓘᓐᓃᑦ ᐲᖅᑕᐅᔪᒥᓂᕐᒥᒃ 
ᐱᓕᕆᐊᖑᑎᓪᓗᒋᑦ ᐅᕙᓘᓐᓃᑦ ᐱᓕᕆᐊᖑᓂᐊᖅᑐᒥᓂᐅᑎᓪᓗᒋᑦ ᐱᔭᒃᓴᖏᑦ ᐅᕙᓘᓐᓃᑦ 
ᐱᔪᓐᓇᐅᑎᖏᑦ ᑕᕝᕙᓂ ᐱᖁᔭᕐᒥᑦ.  



ᕼᒻᒪᓚᒃᑯᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᑭᓪᓕᖃᖅᑎᑕᐅᓂᖏᑦ ᓴᐳᑎᔭᐅᓯᒪᒍᓐᓇᕐᓂᐅᑉ  
(4) ᓈᓴᐅᑎᓕᐅᑉ ᐃᓚᒃᑲᓐᓂᖓᓂ (3)-ᒥ ᓴᐳᔾᔭᐅᔾᔪᑎᐅᙱᓚᖅ ᐃᒪᐃᒃᐸᑦ 

(ᐃ) ᐱᓕᕆᔾᔪᑎᒋᔭᐅᔪᖅ ᓴᓪᓗᔾᔪᑎᒥᓂᐅᒃᐸᑦ; ᐅᕙᓘᓐᓃᑦ 
(ᐱ) ᑲᑎᒪᔩᑦ, ᑲᑎᒪᔨᕋᓛᖅ, ᓄᓇᓖᑦ ᒐᕙᒪᖏᓐᓄᑦ ᑲᒪᔨ ᐅᕙᓘᓐᓃᑦ 

ᐊᑭᓕᖅᓱᖅᑕᐅᙱᑦᑐᖅ ᐱᔨᑦᑎᕋᖅᑎ ᓴᓪᓗᓐᓂᖅᐸᑦ, 
ᐃᒃᐱᒍᓱᑦᑎᐊᖏᓐᓂᖅᐸᑦ ᐅᕙᓘᓐᓃᑦ ᐱᔮᕆᓗᓂ ᐱᕋᔭᓐᓂᖅᐸᑦ. 

 
ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᕐᓂᖏᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ   

(5) ᓈᓴᐅᑎᓕᐅᑉ ᐃᓚᒃᑲᓐᓂᖓᓂ (3) ᐊᒃᑐᐃᓂᖃᙱᓚᖅ ᒪᓕᒐᖅᑎᒍ 
ᑲᒪᒋᔭᑦᓴᕈᖅᑎᑕᐅᔪᓐᓇᕐᓂᖏᓐᓂᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ. 
 
ᐃᑉᐱᒍᓱᑦᑎᐊᓐᖏᑦᑑᓐᖏᓐᓂᕐᒧᑦ ᐱᓕᕆᔾᔪᑏᑦ 
170.3 ᓄᓇᓕᓐᓂ ᑯᐊᐳᕇᓴᐅᔪᓄᑦ ᒪᓕᒐᖅᑎᒍᑦ ᑲᒪᒋᔭᑦᓴᕈᔾᔮᙱᓚᑦ ᐱᓕᕆᔪᖃᕐᓂᖅᐸᑦ 
ᐸᕝᕕᓇᖅᑐᒥᒃ, ᐅᕙᓘᓐᓃᑦ ᐊᓯᐊᓂᑦ ᖃᓄᐃᑦᑐᑐᐃᓐᓇᕐᒥᒃ ᐱᓕᕆᐊᕆᔭᕆᐊᓕᒻᒥᓂᒃ 
ᖄᖏᓐᓈᐃᓂᕐᒥᒃ ᐱᓂᐊᕐᓂᕋᖅᑕᒥᓂᕐᒥᓂᒃ ᐅᕙᓘᓐᓃᑦ ᐃᒃᐱᒍᓱᑦᑎᐊᖏᓐᓂᖅᐸᑦ, ᓈᒪᖏᑦᑐᒥᒃ 
ᓴᖅᑭᒃᑐᖃᖅᐸᑦ, ᐊᒃᑐᖅᑕᐅᓪᓚᕆᓪᓗᑎᒃ ᐅᕙᓘᓐᓃᑦ ᐊᒃᑐᖅᑕᐅᓪᓚᕆᖏᒃᑲᓗᐊᕐᓗᑎᒃ, ᐊᖅᑯᑎᓂᒃ 
ᐅᕙᓘᓐᓃᑦ ᐊᐅᓚᑕᐅᔪᓂᑦ ᐅᕙᓘᓐᓃᑦ ᐊᐅᓚᑕᐅᙱᑦᑑᒐᓗᐊᓂᑦ ᑭᒃᑯᓕᒫᓄᑦ 
ᐱᔨᑦᑎᕋᕈᑕᐅᕙᒃᑐᓂᒃ. 
 
ᐋᕿᒍᑕᐅᓂᐊᖅᑐᓂᒃ ᐃᓱᒪᓕᐅᕈᑎᖃᕐᓂᖅ 
170.4 ᓄᓇᓕᓐᓂ ᑯᐊᐳᕇᓴᐅᔪᓄᑦ ᐃᓱᒪᒃᓴᖅᓯᐅᕈᑎᖃᕆᐊᖃᕈᑎᒃ ᑭᓱᑐᐃᓐᓇᕐᒥᒃ ᒪᓕᒐᖅᑎᒍᑦ 
ᑲᒪᒋᔭᑦᓴᕈᔾᔮᙱᓚᑦ ᐋᕿᒃᓯᒃᐸᑕ ᐊᑲᐅᓛᖑᔮᖅᑐᒥᑦ ᐱᓕᕆᖁᔨᖏᓪᓗᑎᒃ ᐅᕙᓘᓐᓃᑦ 
ᐱᓕᕆᙱᑉᐸᑕ. 
 
ᖃᐅᔨᓴᕐᓃᑦ ᐊᒻᒪᓗ ᐋᕿᐅᒪᔾᔪᑎᓄᑦ ᑲᒪᒋᔭᐅᕙᒃᑐᑦ 
170.5 ᓄᓇᓕᓐᓂ ᑯᐊᐳᕇᓴᐅᔪᓄᑦ ᒪᓕᒐᖅᑎᒍᑦ ᑲᒪᒋᔭᑦᓴᕈᔾᔮᙱᓚᑦ ᓱᕋᒃᑐᒥᓂᕐᓄᑦ 
ᐱᔾᔪᑎᖃᕐᓗᑎᒃ ᐅᑯᓂᖓ 

(ᐃ) ᐱᓕᕆᔾᔪᓰᑦ ᐋᖅᑭᒃᓯᒪᓂᖏᓐᓂᑦ ᖃᐅᔨᓴᕐᓃᑦ, ᐅᕙᓘᓐᓃᑦ ᖃᓄᖅ 
ᖃᐅᔨᓴᖃᑦᑕᕐᓂᐊᕐᒪᖔᑕ, ᐅᕙᓘᓐᓃᑦ ᖃᓄᖅ ᐊᑯᓂᐅᑎᒋᔪᖅ 
ᖃᐅᔨᓴᕐᓇᓵᖅᑎᒋᕙᓐᓂᐊᕐᒪᖔᑕ 
ᖃᐅᔨᓴᖅᑕᐅᕙᖏᑦᑎᐊᒻᒪᕆᒃᐸᑕᓘᓐᓃᑦ, ᐊᒻᒪᓗ 

(ᐱ) ᐱᓕᕆᔾᔪᓰᑦ ᐋᖅᑭᒃᓯᒪᓂᖏᑦ ᐋᕿᐅᒪᔾᔪᑎᓄᑦ ᑲᒪᒋᔭᐅᕙᒃᑐᓄᑦ, 
ᐅᕙᓘᓐᓃᑦ ᖃᓄᖅ ᐋᕿᐅᒪᔾᔪᑎᖓ ᑲᒪᒋᔭᐅᓂᐊᕐᒪᖔᑦ, ᐅᕙᓘᓐᓃᑦ 
ᖃᓄᖅ ᐊᑯᓂᐅᑎᒋᔪᖅ ᐋᕿᐅᒪᔾᔪᑎᖓ ᑲᒪᒋᔭᐅᓇᓵᖅᑎᒋᕙᓐᓂᐊᕐᒪᖔᑕ 
ᑲᒪᒋᔭᐅᖏᑦᑎᐊᒻᒪᕆᒃᐸᑕᓘᓐᓃᑦ. 

 
ᑭᒃᑯᓕᒫᓄᑦ ᐃᓪᓗᖁᑎᒋᔭᐅᔪᑦ ᐱᖁᑏᓪᓗ 
170.6 (1) ᑎᑎᕋᖅᓯᒪᔪᑦ ᑕᕝᕙᓂ, "ᑭᒃᑯᓕᒫᓄᑦ ᐃᓪᓗᖁᑎᒋᔭᐅᔪᑦ ᐱᖁᑏᓪᓗ" ᑐᑭᖃᖅᐳᖅ 
ᐃᓪᓗ ᐱᖁᑎᒋᔭᐅᔪᕐᓘᓐᓃᑦ ᑲᒪᒋᔭᐅᔪᖅ ᐊᒻᒪᓗ ᐊᐅᓚᑕᐅᔪᖅ ᓄᓇᓕᓐᓂ ᑯᐊᐳᕇᓴᐅᔪᓄᑦ. 
 



ᕼᒻᒪᓚᒃᑯᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᑭᓪᓕᖃᖅᑎᑕᐅᓂᖏᑦ ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᖅᑐᑦ 
(2) ᓄᓇᓕᓐᓂ ᑯᐊᐳᕇᓴᐅᔪᓄᑦ ᒪᓕᒐᖅᑎᒍᑦ ᑲᒪᒋᔭᑦᓴᕈᔾᔮᙱᓚᑦ 

ᑲᒪᒋᔭᐅᑦᑎᐊᕐᓂᖏᑉᐸᑕ ᐃᓪᓗᖁᑎᒋᔭᐅᔪᑦ ᐱᖁᑏᓪᓗ ᑭᓯᐊᓂ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᖃᐅᔨᒪᓐᓂᖅᐸᑕ ᐅᕙᓘᓐᓃᑦ ᖃᐅᔨᒪᒐᔭᙳᐊᕐᓂᖅᐸᑕ ᐃᓪᓗᖁᑎᒋᔭᐅᔪᑦ ᐅᕙᓘᓐᓃᑦ 
ᐱᖁᑎᒋᔭᐅᔪᖅ ᓴᓇᒋᐊᕆᐊᖃᕐᓂᖓᓂᒃ ᐊᒻᒪᓗ ᖃᐅᔨᒪᒐᓗᐊᕐᓗᑎᒃ ᓱᒋᐊᖅᓯᓐᓂᖏᑉᐸᑕ 
ᓴᓇᔭᕆᐊᖃᖅᑐᒥᒃ ᐊᑯᓂᑦ ᐅᑕᖅᑭᖏᓪᓗᑎᒃ. 
 
ᑭᒃᑯᓕᒫᓄᑦ ᐊᑐᖅᑕᐅᕙᒃᑐᑦ ᐊᒻᒪᓗ ᓄᓇᓕᓐᓂᑦ ᐱᔨᑦᑎᕋᖅᑏᑦ 
170.7 ᓄᓇᓕᓐᓂ ᑯᐊᐳᕇᓴᐅᔪᓄᑦ ᐊᐅᓚᑦᑎᒃᐸᑕ ᑭᒃᑯᓕᒫᓄᑦ ᐊᑐᖅᑕᐅᕙᒃᑐᓂᒃ ᐅᕙᓘᓐᓃᑦ 
ᓄᓇᓕᓐᓂᑦ ᐱᔨᑦᑎᕋᖅᐸᒃᐸᑕ ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᙱᓚᑦ ᐊᑐᕈᓐᓇᐃᓕᔪᖃᖅᐸᑦ 
ᐱᔾᔪᑎᖃᕐᓗᑎᒃ ᓱᕋᒃᑐᖃᖅᐸᑦ ᓱᓪᓗᓕᒻᒥᒃ, ᑯᕕᕕᒻᒧᑦ ᓱᓪᓗᓕᒻᒥᑦ, ᓇᐸᔪᒥᒃ, ᐅᐊᔭᒥᒃ ᐅᕙᓘᓐᓃᑦ 
ᐊᓯᖏᓐᓂᑦ ᑭᒃᑯᓕᒫᓄᑦ ᐊᑐᖅᑕᐅᕙᒃᑐᓂᑦ ᐅᕙᓘᓐᓃᑦ ᓄᓇᓕᓐᓂᑦ ᐱᔨᑦᑎᕋᖅᑎᓂᒃ, ᐅᕙᓘᓐᓃᑦ 
ᓄᖅᑲᕈᑎᖃᕐᓂᖅᐸᑦ ᐱᔨᑦᑎᕋᕐᓂᐅᔪᖅ ᐱᔾᔪᑎᖃᕐᓗᓂ: 

(ᐃ) ᐱᕐᕈᓗᐊᕿᓂᒃᑯᑦ; 
(ᐱ) ᐱᖅᑕᐅᒃᐸᑦ ᐊᑭᓖᖃᑦᑕᖏᓐᓂᖓᓄᑦ ᐅᕙᓘᓐᓃᑦ ᐊᑐᖁᔭᐅᔪᒥᒃ 

ᐊᑐᖃᑦᑕᖏᓐᓂᖓᓄᑦ ᒪᓕᖁᔭᐅᔪᒥᒃ ᒪᓕᖏᓐᓂᖓᓄ; ᐅᕙᓘᓐᓃᑦ 
(ᑎ) ᓴᓇᔭᐅᔭᕆᐊᖃᖅᐸᑦ ᐅᕙᓘᓐᓃᑦ ᐊᓯᔾᔨᖅᑕᐅᔭᕆᐊᖃᖅᐸᑦ ᐃᓚᖓ 

ᑭᒃᑯᓕᒫᓄᑦ ᐊᑐᖅᑕᐅᕙᒃᑐᑦ ᐅᕙᓘᓐᓃᑦ ᓄᓇᓕᓐᓂᑦ ᐱᔨᑦᑎᕋᕈᑏᑦ. 
 
ᑕᑕᓗᐊᖅᑐᖃᕐᓂᖅᐸᑦ ᐃᒪᕐᒥᒃ 
170.8 ᓄᓇᓕᓐᓂ ᑯᐊᐳᕇᓴᐅᔪᑦ ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᙱᓚ 
ᐱᔪᓐᓇᐃᓕᔪᖃᕐᓂᖅᐸᑦ ᐱᔾᔪᑎᖃᕐᓗᓂ ᑕᑕᓗᐊᕐᑐᖃᕐᓂᖅᐸᑦ ᐅᐊᑦᑕᑯᒃᑯᕕᒻᒥᑦ, ᑯᕕᕕᒻᒥᑦ, 
ᐃᓯᖅᓴᓕᐅᖅᑕᐅᓂᑯᒥᑦ ᐅᕙᓘᓐᓃᑦ ᑰᒐᓛᓕᐊᖑᓯᒪᔪᒥᒃ ᐱᒋᐊᖅᑎᑕᐅᓗᑎᒃ ᐊᐳᑎᖃᓗᐊᕐᓂᕐᒧᑦ, 
ᓂᓚᖃᓗᐊᕐᓂᕐᒧᑦ ᐅᕙᓘᓐᓃᑦ ᓯᓚᓗᓗᐊᖅᑐᒥᓂᐅᑎᓪᓗᒍ. 
 
ᐃᑯᐊᓪᓚᒃᑎᑦᑎᑕᐃᓕᒪᓂᖅ 
170.9 ᖃᐅᔨᓇᓱᓐᓂᖅ ᖃᓄᖅ ᑲᒪᒋᔭᐅᖃᑦᑕᕆᐊᖃᕐᒪᖔᑕ ᓄᓇᓕᓐᓂ ᑯᐊᐳᕇᓴᐅᔪᓄᑦ ᖃᓄᖅ 
ᐱᓕᕆᐊᕆᔭᐅᖃᑦᑕᕆᐊᖃᕐᒪᖔᑕ ᐅᕙᓘᓐᓃᑦ ᖃᓄᖅ ᐋᕿᒃᓯᒪᔭᐅᖃᑦᑕᕐᓂᐊᕐᒪᖔᑕ 
ᐃᑯᐊᓪᓚᒃᑎᑦᑎᑕᐃᓕᒪᓂᖅ ᓄᓇᓕᓐᓂ ᑯᐊᐳᕇᓴᐅᔪᑦ, ᐃᖃᖅᑐᐃᔨᒃᑯᑦ ᐃᓱᒪᒃᓴᖅᓯᐅᕆᐊᓖᑦ 
ᑖᓱᒧᖓ ᑐᕌᖓᔪᓂᑦ ᑭᓱᒥᒃ ᐱᔪᑎᖃᕐᓂᕐᒪᖔᑕ ᑲᔪᓯᑦᑎᐊᖏᔾᔪᑎᖏᓐᓂᑦ 
ᐃᑯᐊᓪᓚᒃᑎᑦᑎᑕᐃᓕᒪᓂᕐᒥᒃ ᐱᓕᕆᑎᓪᓗᒋᑦ, ᐱᖃᑕᐅᓗᑎᒃ, ᑭᓯᐊᓂ ᑭᓪᓕᖃᖅᑎᑕᐅᖏᓪᓗᓂ 
ᐅᑯᓄᖓ, 

(ᐃ) ᐊᒥᓲᓂᖏᓐᓄᑦ ᓄᓇᓖᑦ; 
(ᐱ) ᓄᓇᐅᑉ ᑭᓪᓕᖓ ᑎᑎᕋᖅᑕᐅᓯᒪᓂᖓᑕ ᐱᓕᕆᐊᕆᔭᐅᓂᖏᑦ; 
(ᑎ) ᐱᔨᑦᑎᕋᕐᓂᖓ ᐊᑭᓕᖅᓱᖅᑕᐅᖏᒻᒪᖔᑦ ᐅᕙᓘᓐᓃᑦ ᐃᓚᐃᓐᓇᖓᒍᑦ 

ᐊᑭᓕᖅᓱᖅᑕᐅᖏᒻᒪᖔᑕ; 
(ᑭ) ᑭᓇᐅᔭᖅᑖᕆᔭᐅᕙᓪᓕᐊᔪᑦ ᓄᓇᓕᓐᓂ ᑯᐊᐳᕇᓴᐅᔪᑦ; ᐊᒻᒪᓗ 
(ᒋ) ᖃᓄᐃᑦᑐᑐᐃᓇᐃᑦ ᓈᒪᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᒥᓂᔅᑕᒧᑦ 

ᒪᓕᒐᕋᓛᑎᒍᑦ. 

ᐋᕿᒃᓯᓇᓱᐊᕐᓂᖅ ᒪᓕᒐᕋᓛᒥᒃ ᓱᕋᐃᔪᖃᖅᑎᓪᓗᒍ 
170.91 ᓄᓇᓕᓐᓂ ᑯᐊᐳᕇᓴᐅᔪᑦ ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᙱᓚᑦ ᐊᓯᐅᔨᔭᖏᓐᓄᑦ 
ᐅᕙᓘᓐᓃᑦ ᓱᕋᒃᑐᒥᓂᕐᓄᑦ ᐱᔾᔪᑎᖃᕐᓗᑎᒃ ᐋᕿᒃᓯᓇᓱᐊᕐᓂᖏᓐᓄᑦ, ᐅᕙᓘᓐᓃᑦ 
ᐋᕿᒋᐊᖅᓯᓇᓱᐊᕐᓂᖏᓐᓄᑦ, ᒪᓕᒐᕋᓛᒥᒃ ᓱᕋᐃᔪᖃᖅᑎᓪᓗᒍ, ᑭᓯᐊᓂ ᓄᓇᓕᓐᓂ ᑯᐊᐳᕇᓴᐅᔪᑦ 
ᑲᒪᑦᑎᐊᖏᑦᑐᒪᕆᐅᒃᐸᑕ. 
 
ᑲᒪᑦᑎᐊᖏᑦᑐᓄᑦ ᐊᐅᓚᑕᐅᓂᖓ ᐊᓯᖏᓐᓄᑦ 
170.92 ᓄᓇᓕᓐᓂ ᑯᐊᐳᕇᓴᐅᔪᑦ ᓴᓇᔪᓐᓇᖅᑐᒋᑦᑎᓐᓂᖅᐸᑕ ᐃᓪᓗᒥᒃ ᐊᐅᓚᑕᐅᓗᓂ 
ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ, ᐃᓪᓗᒃᓴᐅᓂᐊᖅᑐᓄᑦ ᑎᑎᕋᐅᔭᖅᑎᒧᑦ, ᖃᐅᔨᓴᖅᑎᒧᑦ 
ᐅᕙᓘᓐᓃᑦ ᐊᓯᐊᓂᑦ ᐱᔪᓐᓇᕐᓂᓕᒻᒥᒃ ᐊᐅᓚᑦᑎᔪᓐᓇᖅᑐᒥᒃ ᓴᓇᔪᓂᒃ, ᓄᓇᓕᓐᓂ ᑯᐊᐳᕇᓴᐅᔪᑦ 
ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᙱᓚᑦ ᐊᓯᐅᔨᔭᖏᓐᓄᑦ ᐅᕙᓘᓐᓃᑦ ᓱᕋᒃᑐᒥᓂᕐᓄᑦ 
ᐱᔾᔪᑎᖃᕐᓗᑎᒃ ᖃᐅᔨᓴᑦᑎᐊᖏᓐᓂᖓᓄᑦ ᐊᐅᓚᑦᑎᔪᒧᑦ ᑭᓯᐊᓂ ᐊᐅᓚᑦᑎᔨ 
ᐊᑐᕈᓐᓃᖅᑎᑕᐅᓯᒪᒃᐸᑦ ᒪᓕᓪᓗᒍ ᓈᓴᐅᑎᓕᒃ 170.2-ᒥᑦ. 
 
ᑭᓪᓕᖃᖅᑎᑕᐅᓂᖏᑦ  ᖃᓄᐃᑕᐅᒋᐊᕈᓐᓇᕐᓂᖏᓐᓄᑦ ᐱᔾᔪᑎᖃᕐᓗᑎᒃ ᐊᖅᑯᑎᓂᒃ 
170.93 ᓱᕋᐃᔪᖃᖅᐸᑦ ᐱᔾᔪᑎᖃᕐᓗᓂ ᖃᐅᔨᓴᖅᑕᐅᑦᑎᐊᖏᓐᓂᖓᓄᑦ ᓴᓇᔭᐅᔫᑉ ᐅᕙᓘᓐᓃᑦ 
ᐋᖅᑭᒋᐊᖅᑕᐅᔫᑉ ᓄᓇᓕᓐᓂ ᐊᖅᑯᑎᐅᑉ ᑲᔪᓯᑎᑕᐅᙲᓐᓇᕈᓐᓇᖅᑐᖅ ᑭᓯᐊᓂ: 

(ᐃ) ᑎᑎᕋᖅᓯᒪᔪᒥᒃ ᑐᓂᓯᔭᐅᒃᐸᑦ ᐊᓪᓚᕕᒻᒥ ᐊᖓᔪᖅᑳᒻᒪᕆᒃ ᐅᓪᓗ 30 
ᐊᓂᒍᕋᓱᓐᓂᖏᓐᓂᑦ ᓱᕋᐃᓂᕐᒥᓂᖅ ᑲᔪᓯᑎᑕᐅᓐᓂᖅᐸᑦ, ᐅᕙᓘᓐᓃᑦ 
ᐊᑯᓂᐅᓂᖅᓴᖅ ᑲᑎᒪᔩᑦ ᐱᔪᒪᒍᑎᒃ, ᒪᓕᒐᕋᓛᖅ ᒪᓕᓪᓗᒍ, 
ᓇᓗᓇᐃᖅᓯᒃᐸᑕ, ᐊᒻᒪᓗ 

(ᐱ) ᐱᓕᕆᔭᖓ ᑲᔪᓯᑎᑕᐅᒃᐸᑦ ᐊᕋᒎᒃ ᒪᕉᒃ ᐊᓂᒍᓚᐅᖏᓐᓂᖏᓐᓂᑦ 
ᓱᕋᐃᓂᒥᓂᖅ ᑲᔪᓯᑎᑕᐅᓂᒥᓂᖓ. 

 
ᐋᕿᒋᐊᖅᑕᐅᓂᖏᑦ ᐊᖅᑯᑏᑦ 
170.94 (1) ᐊᖅᑯᑎᓕᒫᑦ ᐊᐅᓚᑕᐅᔪᑦ ᓄᓇᓕᓐᓂᑦ ᑯᐊᐳᕇᓴᐅᔪᓄᑦ ᐊᖅᑯᑎᑦᑎᐊᕆᒋᐊᓖᑦ 
ᓄᓇᓕᓐᓂ ᐊᐅᓚᑦᓯᔨᐅᔪᓄᑦ, ᐅᑯᐊ ᐱᔾᔪᑎᒋᔭᐅᓗᑎᒃ 

(ᐃ) ᓴᓇᔭᐅᓯᒪᓂᖓ ᐊᖅᑯᑎᐅᑉ ᒪᓕᓪᓗᒍ, ᐊᒻᒪᓗ 
(ᐱ) ᓄᓇᓕᓐᓂ ᓱᑯᑦᑎᐊᓃᓐᓂᖓ. 

 
ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᕐᓂᖏᑦ ᓄᓇᓕᓐᓂ ᑯᐊᐳᕇᓴᐅᔪᑦ  

(2) ᓄᓇᓕᓐᓂ ᑯᐊᐳᕇᓴᐅᔪᑦ ᐸᓯᔭᒃᓴᐅᒐᔭᖅᐳᑦ ᓱᕋᒃᑐᖃᕐᓂᖅᐸᑦ 
ᑲᒪᒋᔭᐅᑦᑎᐊᖏᓐᓂᖓᓄᑦ ᓄᓇᓕᓐᓂ ᑯᐊᐳᕇᓴᐅᔪᑦ ᑭᓯᐊᓂ ᖃᐅᔨᒪᓐᓂᖅᐸᑕ ᖃᓄᑎᒋ 
ᐋᖅᑭᑦᓯᐊᖅᓯᒪᓐᖏᓐᓂᕆᔭᖓᓂᒃ ᒪᓕᓪᓗᒍ ᓈᓴᐅᑎᓕᒃ ᐃᓚᒃᑲᓐᓂᖓᓂ (1). 
 
ᐊᑐᖅᑎᑕᐅᓂᖓ 

(3) ᐅᕙᓂ ᓈᓴᐅᑎᓕᐅᑉ ᐃᓗᐊᓃᑦᑐᖅ ᐊᑐᖅᑎᑕᐅᙱᑦᑐᖅ ᓇᓪᓕᐊᓐᓄᑐᐃᓐᓇᖅ 
ᐊᑐᕆᐊᕐᒧᑦ ᓴᓇᔭᐅᔪᒧᑦ ᐅᕝᕙᓗ ᐊᑐᐃᓐᓇᕈᖅᑕᐅᔪᒧᑦ ᓇᓐᒥᓂᖅ ᑎᒥᐅᔪᒧᑦ ᑖᓐᓇ ᐊᑐᕆᐊᖅ 
ᑐᓐᓂᖅᑯᑕᐅᓚᐅᙱᓐᓂᖓᓂ ᑐᑭᒧᐊᑦᑎᑦᓯᓂᖏᓐᓄᑦ, ᑎᒍᒥᐊᖅᑕᐅᙱᓐᓂᖏᓐᓄᑦ ᐊᒻᒪᓗ 
ᐊᐅᓚᑕᐅᙱᓐᓂᖏᓐᓄᑦ ᑖᒃᑯᓄᖓ ᓄᓇᓕᓐᓂ ᑯᐊᐳᕇᓴᐅᔪᓄᑦ. 

ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᕐᓂᖏᑦ ᓇᓗᓇᐃᖅᓯᒪᔪᓄᑦ ᐊᓯᐅᔨᔭᐅᔪᓄᑦ 
ᓱᕋᑦᑕᐅᔪᓄᓪᓘᓐᓃᑦ 

(4) ᓄᓇᓕᓐᓂ ᑯᐊᐳᕇᓴᐅᔪᑦ ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔾᔮᙱᓚᑦ ᑕᕝᕙᓂ 
ᑎᑎᕋᖅᓯᒪᔪᓂᑦ ᑭᓯᐊᓂ ᑕᐃᒪᐃᓐᓂᕋᐃᔪᖅ ᐊᓯᐅᔨᓐᓂᖅᐸᑦ ᐅᕙᓘᓐᓃᑦ ᓱᕋᑦᑐᖃᕐᓂᖅᐸᑦ 
ᐱᔾᔪᑎᖃᕐᓗᓂ ᑲᒪᑦᑎᐊᖏᓐᓂᖏᓐᓄᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ ᐅᖓᑕᓅᖅᐸᑦ 
ᐊᒃᑐᖅᑕᐅᓂᖓ ᐊᓯᖏᑕ ᐊᒃᑐᖅᑕᐅᔪᐃᑦ ᐱᐅᙱᓗᐊᕐᓂᖏᓐᓄᑦ. 
 
ᒪᓕᒐᖅᑎᒍᑦ ᑲᒪᒋᔭᑦᓴᐅᑎᑕᐅᓂᖅ ᓄᓇᓕᓐᓂ ᑯᐊᐳᕇᓴᐅᔪᑦ 
ᐱᓕᕆᐊᖑᖃᑕᐅᖏᓐᓂᕋᖅᑕᐅᑎᓪᓗᒋᑦ 

(5) ᓄᓇᓕᓐᓂ ᑯᐊᐳᕇᓴᐅᔪᑦ ᒪᓕᒐᖅᑎᒍᑦ ᑲᒪᒋᔭᑦᓴᐅᑎᑕᐅᔾᔮᙱᓚᑦ ᒪᓕᓪᓗᒍ ᑖᓐᓇ 
ᓈᓴᐅᑎᓕᐅᑉ ᐃᓚᖓ ᐱᔾᔪᑎᖃᖅᑎᓪᓗᒋᑦ ᖃᓄᐃᓕᐅᕈᑕᐅᔪᒥᒃ ᐱᓕᕆᙱᔾᔪᑕᐅᔪᒥᓪᓘᓐᓃᑦ 
ᑖᓱᒧᖓ ᐃᓄᖕᒧᑦ ᐊᑐᕈᑎᖃᖅᑐᒥᒃ ᐱᔪᓐᓇᕐᓂᕐᒥᓂᒃ ᐅᕙᓘᓐᓃᑦ ᐱᔪᓐᓇᕐᓂᖅᑖᖅᑎᑕᐅᔪᑦ 
ᒪᓕᓪᓗᒍ, ᐊᒻᒪᓗ ᑖᒃᑯᐊ ᓄᓇᓕᓐᓂ ᑯᐊᐳᕇᓴᐅᔪᓄᑦ ᑕᒪᑐᒥᖓ ᐊᐅᓚᑦᑎᔪᓐᓇᖏᑦᑐᑦ, 
ᐃᓚᒋᔭᐅᓂᐊᙱᓚᑦ ᑕᒪᒃᑯᓄᖓ ᖃᓄᐃᓕᐅᕈᑕᐅᔪᓄᑦ ᐱᓕᕆᙱᔾᔪᑕᐅᔪᓄᓪᓗ. 
 
ᓴᐳᔾᔭᐅᓯᒪᓂᖅ 

(6) ᓄᓇᓕᓐᓂ ᑯᐊᐳᕇᓴᐅᔪᑦ ᒪᓕᒐᖅᑎᒍᑦ ᑲᒪᒋᔭᑦᓴᐅᙱᓚᖅ ᒪᓕᓪᓗᒍ ᐃᓗᐊᓃᑦᑐᖅ 
ᐆᒪ ᓈᓴᐅᑎᓕᐅᑉ ᖄᐅᔨᒍᑎᑦᓴᓂᒃ ᓴᖅᑭᑎᑦᓯᒍᓐᓇᑐᐊᖅᐸᑕ ᓈᒻᒪᑐᒃᑯᑦ ᐊᑐᕋᓱᓚᐅᕋᓗᐊᕐᓂᕐᒥᓂᒃ 
ᓱᕋᑉᐸᓪᓕᐊᑎᑦᓯᑦᑕᐃᓕᓂᕐᒥᓂᒃ. 
 
ᐃᖏᕐᕋᔾᔪᑏᑦ ᐊᖅᑯᑎᒥ ᐊᑐᖅᑕᐅᓂᖓᓄᑦ ᐊᐅᓚᑦᓯᔾᔪᑏᑦ 

(7) ᑕᐃᒪ ᐃᖏᕐᕋᔾᔪᑏᑦ ᐊᖅᑯᑎᒥ ᐊᑐᖅᑕᐅᓂᖓᓄᑦ ᐊᐅᓚᑦᓯᔾᔫᑦᑎᑦ 
ᐃᓕᙵᑦᑕᐅᓂᖅᑲᑕ, ᓅᑕᐅᓐᓂᖅᑲᑕ, ᐅᕝᕙᓗ ᓱᕋᑦᑕᐅᓂᖅᑲᑕ ᑭᓇᑐᐃᓐᓇᕐᒧᑦ ᐊᓯᐊᓄᑦ 
ᑲᒪᔨᐅᑎᑕᐅᔫᑉ, ᐃᖅᑲᓇᐃᔭᖅᑎᑕᐅᔫᑉ ᐅᕝᕙᓗ ᑭᒡᒐᖅᑐᐃᑎᑕᐅᔫᑉ ᑖᒃᑯᓂᖓ ᓄᓇᓕᓐᓂ 
ᑯᐊᐳᕇᓴᐅᔪᓂᑦ, ᑖᒃᑯᐊ ᓄᓇᓕᓐᓂ ᑯᐊᐳᕇᓴᐅᔪᑦ ᒪᓕᒐᖅᑎᒍᑦ ᑲᒪᔪᑦᓴᐅᑎᑕᐅᔪᑦ ᒪᓕᓪᓗᒍ 
ᐃᓗᐊᓃᑦᑐᖅ ᐅᕙᓂ ᑎᑎᕋᖅᓯᒪᔪᑦ ᑭᓯᐊᓂ ᐃᒪᐃᓐᓂᖅᐸᑕ ᓄᓇᓕᓐᓂ ᑯᐊᐳᕇᓴᐅᔪᑦ. 

(ᐃ) ᖃᐅᔨᑎᑦᓯᒍᑎᓂᒃ ᐱᓪᓚᑦᑖᒥᒃ ᐱᑕᖃᖅᑎᑦᓯᓐᓂᕈᑎᒃ 
ᐃᓕᙵᑦᑕᐅᓂᖓᓂᒃ, ᓅᑕᐅᓂᒥᓂᖏᓐᓂᒃ ᐅᕝᕙᓗ 
ᓱᕋᑦᑕᐅᓂᒥᓂᖏᓐᓂᒃ, ᐊᒻᒪᓗ   

(ᐱ) ᑲᒪᓐᓂᖏᑉᐸᑕ ᐱᐅᓯᑎᑦᓯᓂᙱᑉᐸᑕ, ᓴᓇᔭᐅᒃᑲᐃᓐᓂᖏᑉᐸᑕ ᐅᕝᕙᓗ 
ᑕᐅᖅᓯᖅᑕᐅᒃᑲᐃᓐᓂᖏᑉᐸᑕ ᑖᒃᑯᐊ ᐃᖏᕐᕋᔾᔪᑏᑦ ᐊᖅᑯᑎᐅᑉ 
ᐊᑐᖅᑕᐅᓂᖓᓄᑦ ᐊᐅᓚᑦᓯᔾᔪᑎᓂᒃ ᕿᓚᒥᒃᑯᑦ.  

 
ᑭᓱᑐᐃᓐᓇᐃᑦ ᐊᖅᑯᑎᒦᑦᑐᑦ ᐅᕙᓘᓐᓃᑦ ᓴᓂᐊᓃᑦᑐᑦ 
170.95 ᓄᓇᓕᓐᓂ ᑯᐊᐳᕇᓴᒃᑯᑦ ᐸᓯᔭᒃᓴᐅᒐᔭᙱᓚᑦ ᓱᕋᑦᑐᒥᓂᕐᓄᑦ ᐱᔾᔪᑎᖃᕐᓗᑎᒃ 

(ᐃ) ᐱᑕᖃᕐᓂᖓᓄᑦ ᐅᕙᓘᓐᓃᑦ ᐱᑕᖃᙱᓐᓂᖓᓄᑦ ᖃᓄᐃᑦᑐᑐᐃᓇᐃᑦ 
ᓴᐴᓗᑕᕆᔭᐅᓲᑦ, ᐊᖅᑯᑎᓄᑦ ᓇᓗᓇᐃᒃᑯᑕᐃᑦ, ᐊᖅᑯᑎᒥᒃ ᐃᖏᕋᔾᔪᑎᓄᑦ 
ᖃᐅᔨᒪᔾᔪᑏᑦ, ᐊᖅᑯᑎᓄᑦ ᖃᐅᒪᐃᑦ ᐊᖅᑯᑎᐅᑉ ᓴᓂᐊᓃᑦᑐᑦ ᐅᕙᓘᓐᓃᑦ  
ᐊᖅᑯᑎᒦᑦᑐᑦ, ᐅᕙᓘᓐᓃᑦ 

(ᐱ) ᐱᔾᔪᑎᖃᕐᓗᓂ ᓴᓇᔪᖃᕐᓂᖓᓄᑦ ᐅᕙᓘᓐᓃᑦ ᐊᕝᕕᐊᖅᑐᖃᕐᓂᖓᓄᑦ 
ᐅᕙᓘᓐᓃᑦ ᖃᓄᑐᐃᓐᓇᖅ ᐱᔾᔪᑎᖃᕐᓗᓂ, ᐋᕿᒃᓯᒪᓂᖓᓂᒃ ᐅᕙᓘᓐᓃᑦ 

ᖃᓄᐃᓕᖓᓂᖓᓂᒃ ᓄᓇᐅᑉ, ᐅᔭᕋᐃᑦ, ᓇᐹᖅᑐᐃᑦ ᐅᕙᓘᓐᓃᑦ 
ᐊᓯᖏᓐᓂᑦ ᑭᓱᑐᐃᓐᓇᓂᑦ ᓴᓂᐊᓃᒃᑐᓂᒃ ᐅᕙᓘᓐᓃᑦ ᐊᖅᑯᑎᒦᒃᑐᓂᒃ 
ᐊᑐᖅᑕᐅᕙᖏᑦᑐᒥᒃ ᐊᖅᑯᑎᒥᒃ. 

 
ᐊᖅᑯᑎ ᐊᐳᑎᖃᖅᐸᑦ 
170.96 (1) ᓄᓇᓕᓐᓂ ᑯᐊᐳᕇᓴᐅᔪᓄᑦ ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᖅᐳᑦ ᑭᓯᐊᓂ 
ᐃᓄᒻᒥᒃ ᐋᓐᓂᖅᑐᖃᖅᐸᑦ ᐅᕙᓘᓐᓃᑦ ᓱᕋᒃᑐᖃᖅᐸᑦ ᐱᖁᑎᒋᔭᐅᔪᒥᑦ ᐱᔾᔪᑎᖃᕐᓗᓂ ᐊᐳᑎᒥᒃ, 
ᓂᓚᒻᒥᒃ ᐅᕙᓘᓐᓃᑦ ᒪᓴᓐᓇᖅᑐᒥᒃ ᐊᖅᑯᑎᒥᑦ ᐅᕙᓘᓐᓃᑦ ᐱᓱᕝᕕᐅᕙᒃᑐᒥᒃ ᓄᓇᓕᓐᓂ ᑖᒃᑯᐊ 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᑲᒪᑦᑎᐊᖏᑦᑐᒪᕆᐅᒃᐸᑕ.  
 
ᖃᐅᔨᒃᑲᐃᓂᖅ 

(2) ᐃᓄᒻᒥᒃ ᓈᒻᒪᒃᓴᖏᑦᑐᖃᖅᐸᑦ ᑲᒪᑦᑎᐊᖏᑦᑐᒥᓂᐅᓂᕋᐃᓗᓂ ᒪᓕᓪᓗᒍ ᓈᓴᐅᑎᓕᐅᑉ 
ᐃᓚᒃᑲᓐᓂᖓ (1)-ᒥ ᑐᓂᓯᔭᕆᐊᖃᖅᐳᖅ ᑎᑎᕋᖅᓯᒪᔪᒥᒃ ᐊᓪᓚᕕᒻᒥ ᐊᖓᔪᖅᑳᒻᒪᕆᒻᒧᑦ 
ᓄᓇᓕᓐᓂᑦ ᑯᐊᐳᕇᓴᐅᔪᑦ ᖃᓄᐃᓕᐅᕐᓂᒥᓂᖏᓐᓂᑦ ᐅᓪᓗ 30 ᐊᓂᒍᓚᐅᖏᓐᓂᖏᓐᓂᑦ, 
ᐅᕙᓘᓐᓃᑦ ᐊᑯᓂᐅᓂᖅᓴᒥᒃ ᑲᑎᒪᔩᑦ ᐊᖀᓯᒪᒃᐸᑕ ᒪᓕᒐᕋᓛᓂᑦ. 
 
42. ᓈᓴᐅᑎᓕᐅᑉ ᐃᓚᖓ 174 ᐊᑐᕈᓐᓃᖅᑎᑕᐅᕗᖅ ᐃᓕᔭᐅᖔᖅᑐᓂ ᐊᑕᓃᑦᑐᖅ: 
 
ᐃᓯᕈᓐᓇᖅᑎᑕᐅᓂᖓ ᑎᓕᔭᐅᓯᒪᓂᒃᑯᑦ ᑲᒪᔨᐅᑎᑕᐅᔪᖅ 
174. (1) ᑖᓐᓇ ᐅᕙᓘᓐᓃᑦ ᖃᓄᐃᑦᑐᑐᐃᓐᓇᕐᒥᒃ ᐊᓯᐊᓂᒃ ᒪᓕᒐᙳᖅᑎᑕᐅᔪᒥᒃ ᐅᕙᓘᓐᓃᑦ 
ᒪᓕᒐᕋᓛᒥᒃ ᐱᔪᓐᓇᖅᑎᑦᑎᒃᐸᑦ ᐅᕙᓘᓐᓃᑦ ᐱᔭᕆᐊᖃᖅᐸᑦ ᑭᓱᑐᐃᓐᓇᕐᒥᒃ 
ᖃᐅᔨᓴᖅᑕᐅᓂᐊᕐᓗᓂ, ᐋᕿᒋᐊᕆᐊᖃᖅᐸᑦ, ᐊᑐᓕᖅᑎᑕᐅᓂᐊᖅᐸᑦ ᐅᕙᓘᓐᓃᑦ 
ᑲᒪᒋᔭᐅᔭᕆᐊᖃᖅᐸᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ, ᓇᓗᓇᐃᖅᑕᐅᓯᒪᔪᖅ ᐊᐅᓚᑦᑎᔨᐅᖁᔭᐅᓗᓂ 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᔪᓐᓇᖅᑐᖅ, ᑐᓴᖅᑎᑦᑎᓯᒪᑦᑎᐊᕐᓗᓂ ᓇᒻᒥᓂᓕᒻᒥᒃ ᐅᕙᓘᓐᓃᑦ 
ᐊᑐᖅᑐᐊᖅᑐᒥᒃ ᓄᓇᒥᑦ ᐅᕙᓘᓐᓃᑦ ᑲᒪᒋᔭᐅᔪᒥᒃ ᐃᓯᖅᑕᐅᔪᓐᓇᖁᓪᓗᒍ ᖃᐅᔨᓴᕆᐊᖅᑐᒧᑦ, 
ᐋᕿᒋᐊᖅᓯᔭᖅᑐᖅᑐᒧᑦ, ᐊᑐᓕᖅᑎᑦᑎᒋᐊᖅᑐᖅᑐᒧᑦ ᐅᕙᓘᓐᓃᑦ ᐱᓕᕆᔾᔪᑕᐅᔪᒧᑦ, 

(ᐃ) ᓄᓇᖁᑎᒋᔭᐅᔪᒨᕈᓐᓇᖅᑐᖅ ᐅᕙᓘᓐᓃᑦ ᑲᒪᒋᔭᐅᔪᒧᑦ ᖃᖓᑐᐃᓐᓇᖅ 
ᓈᒻᒪᒋᔭᐅᑐᐊᕈᓂ ᖃᐅᔨᓴᕆᐊᖅᑐᒧᑦ, ᐋᕿᒋᐊᖅᓯᔭᖅᑐᖅᑐᒧᑦ, 
ᐊᑐᓕᖅᑎᑦᑎᒋᐊᖅᑐᖅᑐᒧᑦ ᐅᕙᓘᓐᓃᑦ ᐱᓕᕆᔾᔪᑕᐅᔪᒧᑦ 
ᐱᔪᓐᓇᖅᑎᑕᐅᒃᐸᑦ ᐅᕙᓘᓐᓃᑦ ᐱᔭᕆᐊᖃᖅᑎᑕᐅᒃᐸᑦ 
ᒪᓕᒐᙳᖅᑎᑕᐅᔪᒥᒃ ᐅᕙᓘᓐᓃᑦ ᒪᓕᒐᕋᓛᒥᒃ; 

(ᐱ) ᑐᒃᓯᕋᕈᓐᓇᖅᑐᑦ ᑭᓱᑐᐃᓐᓇᕐᒥᒃ ᐋᕿᒃᓯᖁᔨᓗᑎᒃ ᐃᑲᔫᑎᒋᔭᐅᓂᐊᖅᑐᒥ 
ᖃᐅᔨᓴᕆᐊᖅᑐᒧᑦ, ᐋᕿᒋᐊᖅᓯᔭᖅᑐᖅᑐᒧᑦ, ᐊᑐᓕᖅᑎᑦᑎᒋᐊᖅᑐᖅᑐᒧᑦ 
ᐅᕙᓘᓐᓃᑦ ᐱᓕᕆᔾᔪᑕᐅᔪᒧᑦ; ᐊᒻᒪᓗ 

(ᑎ) ᐸᐃᒃᐹᓂᒃ ᐊᒥᓱᙳᖅᑎᑦᑎᓗᑎᒃ ᐱᓕᕆᐊᕆᔭᓕᒫᖏᓐᓂᑦ 
ᖃᐅᔨᓴᖅᑎᓪᓗᒋᑦ, ᐋᕿᒋᐊᖅᓯᑎᓪᓗᒋᑦ, ᐊᑐᓕᖅᑎᑦᑎᑎᓪᓗᒋᑦ ᐅᕙᓘᓐᓃ 
ᐱᓕᕆᑎᓪᓗᒋᑦ. 

ᓇᓗᓇᐃᒃᑯᑕᖃᕐᓂᖅ 
(2) ᓇᓗᓇᐃᖅᑕᐅᓯᒪᔪᖅ ᐊᐅᓚᑦᑎᔨᐅᖁᔭᐅᓗᓂ ᓴᖅᑭᑎᑦᑎᒋᐊᓕᒃ ᐅᕙᓘᓐᓃ 

ᓴᓇᖁᔭᐅᔪᓐᓇᖅᑐᖅ ᓇᓗᓇᐃᒃᑯᑕᕐᒥᒃ ᑖᓐᓇ ᐃᓯᕈᓐᓇᐅᑎᒃᓴᐅᓗᓂ ᓄᓇᖁᑎᒋᔭᐅᔪᒧᑦ 
ᐅᕙᓘᓐᓃᑦ ᑲᒪᒋᔭᐅᔪᒧᒃ. 
 
ᐃᓯᕈᓐᓇᖅᑎᑕᐅᓂᖅ ᖃᐅᔨᒃᑲᐃᙱᓪᓗᓂ 

(3) ᑲᑎᒪᔩᑦ ᐅᕙᓘᓐᓃᑦ ᓇᓗᓇᐃᖅᑕᐅᓯᒪᔪᖅ ᐊᐅᓚᑦᑎᔨᐅᖁᔭᐅᓗᓂ ᐊᖏᖅᑕᐅᓯᒪᒃᐸᑦ 
ᐱᓕᕆᖁᔭᐅᓗᓂ ᒪᓕᓪᓗᒍ ᓈᓴᐅᑎᓕᐅᑉ ᐃᓚᒃᑲᓐᓂᖓ (1)-ᒥ ᐱᔾᔪᑎᖃᑦᑎᐊᕈᓂ ᐅᒃᐱᕈᓱᒃᑯᓂᓗ 
ᐊᒃᑕᕐᓇᖅᑐᖃᒻᒪᕆᓐᓂᖓᓂᒃ ᐊᒃᑐᕈᑕᐅᔪᓐᓇᕐᓗᓂᓗ ᐋᓐᓂᐊᖃᖅᑕᐃᓕᒪᔾᔪᑕᐅᔪᓄᑦ ᐊᒻᒪᓗ 
ᐊᒃᑕᕐᓇᖅᑐᒦᔾᔭᐃᒃᑯᑕᐅᔪᓄᑦ ᑭᒃᑯᑐᐃᓐᓇᓄᑦ, ᐅᕙᓘᓐᓃᑦ ᐊᓯᖏᑦ ᐊᔾᔨᐅᖏᑦᑐᑦ ᐱᔪᓐᓇᐅᑎᑦ, 
ᓇᓗᓇᐃᖅᑕᐅᓯᒪᔪᖅ ᐊᐅᓚᑦᑎᔨᐅᖁᔭᐅᓗᓂ ᐅᖃᐅᔾᔨᓯᒪᓴᐃᓐᓇᕆᐊᖃᙱᓚᖅ ᐅᕙᓘᓐᓃᑦ 
ᐃᓯᕈᓐᓇᖅᐳᖅ ᐅᑕᖅᑭᖏᓪᓗᓂ ᐊᖏᖅᑕᐅᓂᐊᕐᓂᖓᓂᒃ ᓇᒻᒥᓂᓕᒻᒧᑦ ᐅᕙᓘᓐᓃᑦ 
ᐊᑐᖅᑐᐊᖅᑐᒧᑦ ᒪᓕᓪᓗᒍ ᓈᓴᐅᑎᓕᐅᑉ ᐃᓚᒃᑲᓐᓂᖓ (1)-ᒥ. 
 
43. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᓈᓴᐅᑎᓕᐅᑉ ᐃᓚᖓᑕ 175 ᑭᖑᓂᖓᒍᑦ:   
 
ᑐᑦᓯᕋᐅᑏᑦ ᐃᖅᑲᖅᑐᐃᔨᒃᑯᓐᓄᑦ 
175.1 (1) ᓄᓇᓕᓐᓂᑦ ᑯᐊᐳᕇᓴᐅᔪᑦ ᐱᔪᒪᒍᑎᒃ ᑐᒃᓯᕋᕈᓐᓇᖅᑐᑦ ᓄᓇᕗᒻᒥ ᐃᖃᖅᑐᐃᔨᒃᑯᓐᓄᑦ 
ᑎᓕᐅᕈᑕᐅᔪᖅ ᒪᓕᓪᓗᒍ ᓈᓴᐅᑎᓕᐅᑉ ᐃᓚᒃᑲᓐᓂᖓ (2)-ᒥ ᐃᓄᒻᒥᑦ ᐃᒪᐃᑦᑐᖃᖅᐸᑦ 

(ᐃ) ᐊᖏᕈᓐᓇᖏᒃᐸᑦ ᐃᓯᕈᒪᔪᒥᒃ ᖃᐅᔨᓴᕈᒪᓗᓂ, ᐊᑐᓕᖅᑎᑦᑎᔪᒪᓗᓂ 
ᐅᕙᓘᓐᓃᑦ ᐱᓕᕆᔾᔪᑕᐅᔪᒧᑦ ᒪᓕᓪᓗᒍ ᑎᑎᕋᖅᓯᒪᔪ ᐃᓗᐊᓂ 
ᓈᓴᐅᑎᓕᐅᑉ 174(1)(ᐃ)-ᒥ, ᐅᕙᓘᓐᓃᑦ 

(ᐱ) ᑐᓂᓯᔪᒪᓐᖏᒃᐸᑦ ᖃᓄᑐᐃᓐᓇᖅ ᐃᑲᔪᕈᑕᐅᔪᓐᓇᖅᑐᒥᒃ 
ᖃᐅᔨᓴᕆᐊᖅᑐᒧᑦ, ᐋᕿᒋᐊᖅᓯᔭᖅᑐᖅᑐᒧᑦ, ᐊᑐᓕᖅᑎᑦᑎᒋᐊᖅᑐᖅᑐᒧᑦ 
ᐅᕙᓘᓐᓃᑦ ᐱᓕᕆᔾᔪᑕᐅᔪᒧᑦ ᒪᓕᓪᓗᒍ ᑎᑎᕋᖅᓯᒪᔪ ᐃᓗᐊᓂ 
ᓈᓴᐅᑎᓕᐅᑉ 174(1)(ᑎ)-ᒥ 

 
ᑎᓕᓯᔾᔪᑎᐅᔪᑦ ᐃᖅᑲᖅᑐᐃᕕᒃᑯᓐᓄᑦ  

(2) ᐃᖅᑲᖅᑐᐃᔨᒃᑯᑦ ᑐᓂᓯᔪᓐᓇᖅᑐᑦ ᑎᓕᓯᔾᔪᑎᒥᒃ 
(ᐃ) ᐊᔪᖅᑎᑦᑎᓗᓂ ᐃᓄᒥᒃ ᐊᔪᖅᑎᑦᑎᓇᓱᒃᑐᒥᒃ ᐅᕙᓘᓐᓃᑦ ᐊᕝᕕᐊᕋᓱᒃᑐᒥᒃ 

ᐃᓯᕋᓱᒃᑐᒥᒃ, ᖃᐅᔨᓴᕋᓱᒃᑐᒥᒃ, ᐊᑐᓕᖅᑎᑦᑎᒋᐊᖅᑐᕋᓱᒃᑐᒥᒃ ᐅᕙᓘᓐᓃᑦ 
ᐱᓕᕆᔾᔪᑕᐅᓇᓱᒃᑐᒥᒃ, ᐅᕙᓘᓐᓃᑦ 

(ᐱ) ᑐᓂᓯᓗᓂ ᑭᓱᑐᐃᓐᓇᕐᒥᒃ ᐃᑲᔪᕈᑕᐅᔪᓐᓇᖅᑐᒥᒃ ᖃᐅᔨᓴᕆᐊᖅᑐᒧᑦ, 
ᐋᕿᒋᐊᖅᓯᔭᖅᑐᖅᑐᒧᑦ, ᐊᑐᓕᖅᑎᑦᑎᒋᐊᖅᑐᖅᑐᒧᑦ ᐅᕙᓘᓐᓃᑦ 
ᐱᓕᕆᔾᔪᑕᐅᔪᒧᑦ. 

 
ᑭᓪᓕᓯᓂᐊᖅᑎᑦᓯᓂᖅ ᖃᐅᔨᒃᑲᐃᓯᒪᙱᓪᓗᓂ 

(3) ᑕᕝᕙᓕ ᐃᓱᒪᒃᐸᑕ ᐃᖃᖅᑐᐃᔨᒃᑯᑦ ᐊᒃᑕᕐᓇᖅᑐᖃᒻᒪᕆᓐᓂᖓᓂᒃ 
ᐊᒃᑐᕈᑕᐅᔪᓐᓇᕐᓗᓂᓗ ᐋᓐᓂᐊᖃᖅᑕᐃᓕᒪᔾᔪᑕᐅᔪᓄᑦ ᐊᒻᒪᓗ ᐊᒃᑕᕐᓇᖅᑐᒦᔾᔭᐃᒃᑯᑕᐅᔪᓄᑦ 
ᑭᒃᑯᑐᐃᓐᓇᓄᑦ, ᐅᕙᓘᓐᓃᑦ ᐊᓯᖏᑦ ᐊᔾᔨᐅᖏᑦᑐᑦ ᐱᔪᓐᓇᐅᑎᑦ, ᐃᖅᑲᖅᑐᐃᔨᒃᑯᑦ ᓈᓚᒍᓐᓇᖅᑐᑦ 
ᑐᒃᓯᕋᐅᑎᒥᒃ ᑐᓴᖅᑎᑦᑎᖏᓪᓗᑎᒃ ᑭᓇᑐᐃᓐᓇᕐᒥᒃ. 

ᑏᓕᓯᔾᔪᑎᐅᔪᖅ ᐊᖅᑭᒋᐊᖅᑕᐅᖁᓪᓗᒍ ᒪᓕᒐᕐᒥᒃ ᓱᕋᐃᓂᖅ 
175.2 (1) ᓇᓗᓇᐃᖅᑕᐅᓯᒪᔪᖅ ᐊᐅᓚᑦᑎᔨᐅᖁᔭᐅᓗᓂ ᖃᐅᔨᒃᐸᑦ ᐃᓄᒻᒥᒃ ᓱᕋᐃᔪᒥᒃ ᑖᓱᒥᖓ 
ᐅᕙᓘᓐᓃᑦ ᐊᓯᐊᓂᒃ ᒪᓕᒐᙳᖅᑎᑕᐅᔪᒥᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ ᒪᓕᒋᐊᖃᖅᑕᖏᓐᓂᒃ 
ᐅᕙᓘᓐᓃᑦ ᒪᓕᒐᕋᓛᒥᒃ, ᓇᓗᓇᐃᖅᑕᐅᓯᒪᔪᖅ ᐊᐅᓚᑦᑎᔨᐅᖁᔭᐅᓗᓂ, ᐱᔪᒪᒍᓂ, ᑎᑎᕋᖅᓯᒪᔪᒥᒃ 
ᑎᓕᐅᕈᑎᒥᒃ, ᑎᓕᔪᓐᓇᖅᑕᖓ ᐃᓄᒃ ᓱᕋᐃᔪᖅ ᐋᖅᑭᒋᐊᖅᓯᖁᓗᓂᐅᒃ ᑕᐃᒪᐃᒋᐊᖃᖅᑐᒋᒍᓂᐅᒃ. 
 
ᖃᓄᐃᒋᐊᖃᖅᑎᑕᐅᓂᖏᑦ ᑎᓕᓯᔾᔪᑎᐅᔪᑦ 

(2) ᑎᓕᐅᕈᑕᐅᔪᖅ ᐃᒪᐃᓕᖓᔪᓐᓇᖅᑐᖅ 
(ᐃ) ᑎᓕᐅᕆᔪᓐᓇᖅᑐᑦ ᐃᓄᒻᒥᒃ ᓄᖅᑲᖁᔨᓗᓂ ᐱᓕᕆᐊᕆᔭᖓᓂᒃ, 

ᐅᕙᓘᓐᓃᑦ ᐊᓯᔾᔩᓗᓂ ᖃᓄᖅ ᐱᓕᕆᐊᕆᔭᒥᓂᒃ; 
(ᐱ) ᑎᓕᐅᕆᔪᓐᓇᖅᑐᑦ ᐃᓄᒻᒥᒃ ᖃᓄᑐᐃᓐᓇᖅ ᐱᓕᕆᖁᔨᓗᓂ 

ᐋᖅᑭᒋᐊᖅᓯᓗᓂ ᒪᓕᒐᕐᒥᒃ ᓱᕋᒃᑕᐅᔪᒥᒃ ᒪᓕᒐᙳᖅᑎᑕᐅᔪᒥᒃ ᐅᕙᓘᓐᓃᑦ 
ᒪᓕᒐᕋᓛᒥᒃ, ᐱᖃᓯᐅᑎᓗᒋᑦ ᐲᖅᑕᐅᓗᓂ ᐅᕙᓘᓐᓃᑦ ᓱᕋᒃᑕᐅᓗᓂ 
ᓴᓇᔭᐅᔪᒥᓂᖅ ᓱᕋᐃᓪᓗᑎᒃ ᒪᓕᒐᕋᓛᒥᒃ, ᐊᒻᒪᓗ, ᐱᔭᕆᐊᖃᖅᐸᑦ, 
ᑕᐃᒫᒃᓴᐃᓐᓇᖅ ᓱᕋᐃᑦᑕᐃᓕᑎᑦᑎᓗᓂ; 

(ᑎ) ᐊᕿᒃᓯᓗᑎᒃ ᖃᖓᒃᑯᑦ ᐃᓄᒃ ᑖᒃᑯᓂᖓ ᒪᓕᒋᐊᖃᕐᒪᖔᑦ 
ᑎᓕᐅᕈᑕᐅᔪᓂᒃ; ᐊᒻᒪᓗ 

(ᑭ) ᐅᖃᐅᔾᔨᓗᑎᒃ ᐃᓄᒃ ᒪᓕᖁᔭᐅᔪᓂᒃ ᒪᓕᖏᑉᐸᑦ ᐅᓪᓗᖅ ᓈᒻᒪᒃᓯᑎᓪᓗᒍ 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᓕᕆᔪᓐᓇᕐᒪᑕ ᐅᕙᓘᓐᓃᑦ ᐊᖀᔪᓐᓇᖅᑐᑦ 
ᐊᑭᓕᒐᒃᓴᐅᑎᑕᐅᓗᓂ ᑖᔅᓱᒧᖓ ᐃᓄᒻᒧᑦ. 

 
ᑐᓂᔭᐅᒋᐊᖃᕐᓂᖓ ᑎᓕᓯᔾᔪᑎᐅᔫᑉ 

(3) ᑖᓐᓇ ᑎᓕᐅᕈᑕᐅᔪᖅ ᓇᒻᒥᓂᖅ ᑐᓂᔭᐅᔭᕆᐊᓕᒃ ᐅᕙᓘᓐᓃᑦ, ᓇᒻᒥᓂᖅ 
ᑐᓂᓯᔪᓐᓇᖏᑉᐸᑕ ᐱᔾᔪᑎᖃᕐᓗᑎᒃ ᑐᕌᕈᑎᖓ ᖃᐅᔨᒪᔭᐅᖏᓐᓂᖓᓄᑦ, ᑖᓐᓇ ᑎᓕᐅᕈᑕᐅᔪᖅ 
ᓴᖅᑭᔮᖅᑎᑕᐅᔪᓐᓇᖅᑐᖅ ᒪᕐᕈᐊᖅᑎᕐᓗᓂ ᐱᕙᓪᓕᐊᔪᓂᒃ ᑐᓴᒐᒃᓴᑎᒍᑦ ᐅᖃᓕᒫᒐᓂᒃ ᓄᓇᓕᓐᓂ 
ᐅᕙᓘᓐᓃᑦ ᓄᓇᕗᒻᒥᑦ. 
 
ᑎᓕᓯᔾᔪᑎᐅᔪᖅ ᐋᖅᑭᒋᐊᖅᓯᓂᕐᒧᑦ ᐊᒃᑕᕐᓇᖅᑐᓂᒃ ᐊᒻᒪᓗ ᑕᑯᒥᓇᖏᑦᑐᓂᒃ ᐱᖁᑎᒋᔭᐅᔪᓂᒃ 
175.3 (1) ᓇᓗᓇᐃᖅᑕᐅᓯᒪᔪᖅ ᐊᐅᓚᑦᑎᔨᐅᖁᔭᐅᓗᓂ ᐅᒃᐱᕈᓲᑎᖃᕈᓂ ᐱᔾᔪᑎᖃᑦᑎᐊᕐᓗᓂᓗ 
ᓴᓇᔭᐅᔪᒥᓂᖅ ᐅᕙᓘᓐᓃᑦ ᓯᐅᕋᖅᑕᖅᕕᒃ ᐃᓗᓕᐅᖅᑕᐅᓯᒪᔪᖅ ᐊᒃᑕᕐᓇᖅᑐᒋᒍᓂᐅᒃ 
ᑭᒃᑯᑐᐃᓐᓇᕐᓄᑦ ᐅᕙᓘᓐᓃᑦ ᐱᖁᑎᒋᔭᐅᔪᓄᑦ, ᐅᕙᓘᓐᓃᑦ, ᐱᔾᔪᑎᒋᓗᒍ ᑕᑯᒥᓇᖏᓐᓂᖓ, 
ᓱᕋᐃᕙᓪᓕᐊᒃᐸᓪᓘᓐᓃᑦ ᖃᓂᒋᔭᓃᑦᑐᓄᑦ, ᓇᓗᓇᐃᖅᑕᐅᓯᒪᔪᖅ ᐊᐅᓚᑦᑎᔨᐅᖁᔭᐅᓗᓂ ᐱᔪᒪᒍᓂ, 
ᑎᑎᕋᕈᓐᓇᖅᑐᖅ ᑎᓕᐅᕈᑎᓂᒃ, 

(ᐃ) ᐃᒫᒃ ᐱᔭᕆᐊᖃᖅᑎᑦᑎᓗᓂ ᓇᒻᒥᓂᓕᒻᒥᒃ ᓴᓇᔭᐅᔪᒥᓂᕐᒥᒃ 
(i) ᐊᒃᑕᕐᓇᕈᓐᓃᖅᑎᓪᓗᓂᐅᒃ ᑭᒃᑯᑐᐃᓐᓇᕐᓄᑦ ᐅᖃᐅᓯᐅᓯᒪᔪᖅ 

ᒪᓕᓪᓗᒍ, ᐅᕙᓘᓐᓃᑦ 
(ii) ᐲᖅᑕᐅᓗᓂ ᐅᕙᓘᓐᓃᑦ ᓱᕋᖅᑎᖅᑕᐅᓗᓂ ᓴᓇᔭᐅᓯᒪᔪᖅ ᐊᒻᒪᓗ 

ᒪᓂᖃᖅᓴᕐᓗᒍ ᐃᓂᒥᓂᖓ; 
(ᐱ) ᐱᔭᕆᐊᖃᖅᑎᑦᑎᓗᓂ ᓇᒻᒥᓂᓕᒻᒥᒃ ᓄᓇᒥᑦ ᓯᐅᕋᖅᑕᖅᕕᐅᔪᒥᒃ 

ᐃᓗᓕᐅᖅᑕᐅᓪᓗᓂ ᐃᒪᐃᖁᓗᒍ 

(i) ᐊᒃᑕᕐᓇᕈᓐᓃᖅᑎᓪᓗᓂᐅᒃ ᑭᒃᑯᑐᐃᓐᓇᕐᓄᑦ ᐅᖃᐅᓯᐅᓯᒪᔪᖅ 
ᒪᓕᓪᓗᒍ, ᐅᕙᓘᓐᓃᑦ 

(ii) ᑕᑕᑕᐅᓗᓂ ᑖᓐᓇ ᓯᐅᕋᖅᑕᖅᕕᐅᔪᒥᓂᖅ ᐃᓗᓕᐅᖅᑕᐅᓯᒪᔪᖅ 
ᐊᒻᒪᓗ ᒪᓂᖅᑲᖅᓴᕐᓗᒍ ᐃᓗᓕᐅᖅᑕᐅᓯᒪᔪᖅ; ᐅᕙᓘᓐᓃᑦ 

(ᑎ) ᐃᒫᒃ ᐱᔭᕆᐊᖃᖅᑎᑦᑎᓗᓂ ᓇᒻᒥᓂᓕᒻᒥᒃ ᑕᑯᒥᓇᖏᑦᑐᒥᑦ 
(i) ᑕᑯᒥᓇᓕᖅᑎᑕᐅᒃᑲᓐᓂᖁᓗᒍ ᓇᒻᒥᓂᖓ ᐅᖃᐅᓯᐅᓯᒪᔪᖅ 

ᒪᓕᓪᓗᒍ, ᐅᕙᓘᓐᓃᑦ 
(ii) ᓇᒻᒥᓂᕆᔭᖓ ᓴᓇᔭᐅᓂᑰᑉᐸᑦ, ᐲᖅᑕᐅᓗᓂ ᐅᕙᓘᓐᓃᑦ 

ᓱᕋᖅᑎᖅᑕᐅᓗᓂ ᓴᓇᔭᐅᓯᒪᔪᖅ ᐊᒻᒪᓗ ᒪᓂᖃᖅᓴᕐᓗᒍ 
ᐃᓂᒥᓂᖓ. 

 
ᖃᓄᐃᒋᐊᖃᖅᑎᑕᐅᓂᖏᑦ ᑎᓕᓯᔾᔪᑎᐅᔪᑦ 

(2) ᑎᓕᐅᕈᑕᐅᔪᖅ ᓈᓴᐅᑎᓕᐅᑉ ᐃᓚᒃᑲᓐᓂᖓᓂ (1)-ᒥ ᐱᔭᕆᐊᓖᑦ 
(ᐃ) ᐅᖃᕐᓗᑎᒃ ᖃᖓᒃᑯᑦ ᒪᓕᒋᐊᖃᕐᒪᖔᒍ ᑖᓐᓇ ᑎᓕᐅᕈᑎ; ᐊᒻᒪᓗ 
(ᐱ) ᐅᖃᐅᔾᔨᓗᑎᒃ ᐃᓄᒃ ᒪᓕᖁᔭᐅᔪᓂᒃ ᒪᓕᖏᑉᐸᑦ ᐅᓪᓗᖅ ᓈᒻᒪᒃᓯᑎᓪᓗᒍ, 

ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᓕᕆᔪᓐᓇᕐᒪᑕ ᐅᕙᓘᓐᓃᑦ ᐊᖀᔪᓐᓇᖅᑐᑦ 
ᐊᑭᓕᒐᒃᓴᐅᑎᑕᐅᓗᓂ ᑖᔅᓱᒧᖓ ᐃᓄᒻᒧᑦ. 

 
ᑐᓂᔭᐅᒋᐊᖃᕐᓂᖏᑦ ᑎᓕᓯᔾᔪᑎᐅᔪᑦ 

(3) ᑖᓐᓇ ᑎᓕᐅᕈᑕᐅᔪᖅ ᓇᒻᒥᓂᖅ ᑐᓂᔭᐅᔭᕆᐊᓕᒃ ᐅᕙᓘᓐᓃᑦ, ᓇᒻᒥᓂᖅ 
ᑐᓂᓯᔪᓐᓇᖏᑉᐸᑕ ᐱᔾᔪᑎᖃᕐᓗᑎᒃ ᑐᕌᕈᑎᖓ ᖃᐅᔨᒪᔭᐅᖏᓐᓂᖓᓄᑦ, ᑖᓐᓇ ᑎᓕᐅᕈᑕᐅᔪᖅ 
ᓴᖅᑭᔮᖅᑎᑕᐅᔭᕆᐊᓕᒃ ᒪᕐᕈᐊᖅᑎᕐᓗᓂ ᐱᕙᓪᓕᐊᔪᓂᒃ ᑐᓴᒐᒃᓴᑎᒍᑦ ᐅᖃᓕᒫᒐᓂᒃ ᓄᓇᓕᓐᓂ 
ᐅᕙᓘᓐᓃᑦ ᓄᓇᕗᒻᒥᑦ. 
 
ᑲᑎᒪᔩᑦ ᓈᓚᒃᑕᐅᑎᑦᑎᖁᔨᓂᖏᑦ 
175.4 (1) ᐃᓄᒃ ᑎᑎᕋᖅᓯᒪᔪᒥᒃ ᑎᓕᐅᕈᑕᐅᔪᒥᒃ ᒪᓕᓪᓗᒍ ᓈᓴᐅᑎᓕᐅᑉ ᐃᓚᖓᓂᒃ 175.2-ᒥᑦ 
ᐅᕙᓘᓐᓃᑦ 175.3-ᒥᑦ ᐱᔪᒪᒍᓂ ᐊᐱᕆᔪᓐᓇᖅᑐᖅ ᑲᑎᒪᔨᓂᒃ ᕿᒥᕐᕈᐊᒃᑲᓐᓂᖁᓗᓂᒋᑦ 
ᑐᒃᓯᕋᕈᑏᑦ ᑎᑎᕋᖅᓯᒪᔪᓂᒃ ᑐᓂᓯᓗᓂ ᑲᑎᒪᔨᓄᑦ ᐅᓪᓗᑦ 21 ᐊᓂᒍᓚᐅᖏᓐᓂᖏᓐᓂᑦ 
ᑎᑎᕋᖅᑕᒥᓂᐅᑎᓪᓗᒍ ᑐᒃᓯᕋᕈᑎ ᐅᕙᓘᓐᓃᑦ ᐊᑯᓂᐅᓂᖅᓴᖅ ᑎᑎᕋᖅᓯᒪᔪᖅ ᒪᓕᓪᓗᒍ 
ᒪᓕᒐᕋᓛᓂᑦ. 
 
ᑭᓪᓕᓯᓂᐊᖅᑕᐅᔪᒪᓂᖅ ᑲᑎᒪᔨᓄᑦ 

(2) ᕿᒥᕐᕈᐊᒃᑲᓐᓂᓚᐅᕐᓗᑎᒃ ᑎᓕᐅᕈᑕᐅᔪᒥᒃ, ᑲᑎᒪᔩᑦ ᐱᔪᒪᒍᑎᒃ ᓇᓗᓇᐃᖅᓯᔪᓐᓇᖅᑐᑦ, 
ᓈᒪᒃᓴᙱᒍᓐᓇᖅᑐᑦ, ᐊᓯᔾᔩᔪᓐᓇᖅᑐᑦ, ᓇᓐᒥᓂᖅ ᑎᓕᐅᕈᑎᓕᐅᖔᕐᓗᑎᒃ  ᐅᕙᓘᓐᓃᑦ 
ᓄᖅᑲᖅᑎᑦᑎᔪᓐᓇᖅᑐᑦ ᑎᓕᐅᕈᑕᐅᔪᒥᒃ. 
 
ᐊᔪᐃᓐᓇᒃᑲᓐᓂᕋᓱᓐᓂᖅ ᑲᑎᒪᔩᑦ ᐋᕿᒃᑕᖓᓂᒃ 
175.5 (1) ᐃᓄᒃ ᐊᒃᑐᖅᑕᐅᔪᖅ ᑲᑎᒪᔩᑦ ᐋᖅᑭᒃᑕᖓᓄᑦ ᒪᓕᓪᓗᒍ ᓈᓴᐅᑎᓕᐅᑉ ᐃᓚᖓᓂᒃ 
175.4-ᒥᑦ ᐱᔪᒪᒍᓂ ᐊᔪᐃᓐᓇᒃᑲᓐᓂᕈᓐᓇᖅᑐᖅ ᓄᓇᕗᒻᒥᑦ ᐃᖅᑲᖅᑐᐃᔨᒃᑯᓐᓄᑦ ᐅᓪᓗᑦ 30 
ᐊᓂᒍᓚᐅᖏᓐᓂᖏᓐᓂᑦ ᑐᓂᓯᕕᐅᓂᒥᓂᖓᓂᑦ ᐱᒋᐊᕐᓗᓂ ᐅᑯᓂᖓ ᒪᓕᓪᓗᓂ 

(ᐃ) ᐱᔾᔪᓯᖅ ᒪᓕᒃᑕᐅᔭᕆᐊᓕᒃ ᑕᕝᕙᓂ ᐱᖁᔭᕐᒥᑦ ᒪᓕᑦᑕᐅᓐᓂᖏᑉᐸᑦ; 
ᐅᕙᓘᓐᓃᑦ 

(ᐱ) ᐊᖅᑭᒃᑕᐅᓂᖓ ᓈᒻᒪᒋᔭᐅᖏᒻᒪᕆᒃᐸᑦ. 
 
ᐃᓗᓕᖏᑦ ᑐᑦᓯᕋᐅᑎᐅᔪᑦ 

(2) ᑐᒃᓯᕋᕈᑎ ᐊᔪᐃᓐᓇᒃᑲᓐᓂᕋᓱᓪᓗᓂ ᐅᖃᖅᓯᒪᑦᑎᐊᕆᐊᓕᒃ ᑭᓱᒥᒃ ᐊᔪᐃᓐᓇᕋᓱᒻᒪᖔᑕ. 
 
ᐃᓱᒪᓕᐊᖏᑦ ᐃᖅᑲᖅᑐᐃᔩᑦ 

(3) ᐃᖃᖅᑐᐃᔨᒃᑯᑦ ᐱᔪᒪᒍᑎᒃ 
(ᐃ) ᓇᓗᓇᐃᖅᓯᔪᓐᓇᖅᑐᑦ ᑲᑎᒪᔩᑦ ᐃᓱᒪᒋᔭᖓᓂᒃ, ᐅᕙᓘᓐᓃᑦ 
(ᐱ) ᐅᖃᐅᔾᔨᔪᓐᓇᖅᑐᑦ ᐃᓱᒪᒋᔭᖓ ᐊᑐᖏᓐᓂᕋᖅᑕᐅᓗᓂ ᐊᒻᒪᓗ 

ᐅᑎᖅᑎᑕᐅᓗᓂ ᑲᑎᒪᔨᓄᑦ ᒪᓕᒋᐊᖃᖅᑕᖏᓐᓂᑦ ᐱᖃᓯᐅᔾᔨᓗᑎᒃ. 
 
ᓄᓇᓕᓐᓂ ᑯᐊᐳᕇᓴᐅᔪᑦ ᐋᖅᑭᒋᐊᖅᓯᓂᖏᑦ ᒪᓕᒐᕐᒥᒃ ᓱᕋᐃᔪᒥᒃ 
175.6 (1) ᓄᓇᓕᓐᓂᑦ ᐊᐅᓚᑦᓯᔨᐅᔪᑦ ᐱᔪᒪᒍᑎᒃ ᖃᓄᑐᐃᓐᓇᖅ ᐱᓕᕆᔭᕆᐊᖃᕈᑎᒃ 
ᐱᓕᕆᔪᓐᓇᖅᑐᑦ ᐋᖅᑭᒋᐊᖅᓯᓇᓱᓪᓗᑎᒃ ᒪᓕᒐᕐᒥᒃ ᓱᕋᐃᔪᒥᒃ, ᒪᓕᒐᕋᓛᒥᒃ ᐅᕙᓘᓐᓃᑦ  
ᖃᓄᐃᑦᑐᑐᐃᓐᓇᕐᒥᒃ ᒪᓕᒐᙳᖅᑎᑕᐅᔪᒥᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᔪᓐᓇᖅᑎᑕᐅᒻᒪᑕ 
ᐊᖀᔪᓐᓇᖅᑎᑕᐅᓪᓗᑎᒃ, ᐅᕙᓘᓐᓃᑦ ᒪᓕᒐᕐᒥᒃ ᓱᕋᐃᒃᑲᓐᓂᖅᑕᐃᓕᒪᑎᑦᑎᓗᑎᒃ ᐃᒪᐃᒃᐸᑕ: 

(ᐃ) ᓄᓇᓕᓐᓂ ᑯᐊᐳᕇᓴᐅᔪᑦ ᑐᓂᓯᓯᒪᒃᐸᑕ ᑎᑎᕋᖅᓯᒪᔪᒥᒃ ᑎᓕᐅᕈᑕᐅᔪᒥᒃ 
ᓈᓴᐅᑎᓖᑦ ᐊᑖᓂ ᐊᕕᒃᓯᒪᓂᖓᓂᒃ 175.2 ᐅᕙᓘᓐᓃᑦ 175.3-ᒥᑦ; 

(ᐱ) ᑎᓕᐅᕈᑕᐅᔪᖅ ᑎᑎᕋᖅᓯᒪᑉᐸᑦ ᐅᖃᐅᑕᐅᓯᒪᔪᒥᑦ ᐅᕙᓂ 175.2(2)(ᑭ) 
ᐅᕝᕙᓘᓐᓃᑦ 175.3(2)(ᐱ)-ᒥᑦ; 

(ᑎ) ᐃᓄᒃ ᑐᕌᖅᕕᐅᓯᒪᔪᖅ ᑖᓱᒧᖓ ᑎᓕᐅᕈᑕᐅᔪᒧᑦ ᒪᓕᒃᓯᒪᖏᑉᐸᑦ 
ᐅᓪᓗᖓᓂ ᒪᓕᒋᐊᖃᖅᑕᖓᓂᒃ ᑎᓕᐅᕈᑎᒥᒃ; ᐊᒻᒪᓗ  

(ᑭ) ᐊᔪᐃᓪᓇᕈᓐᓇᕐᓂᖓ ᑎᓕᐅᕈᑎ ᒪᓕᓪᓗᒍ ᐊᓂᒍᖅᐸᑦ 
ᐊᔪᐃᓐᓇᓚᐅᖏᑎᓪᓗᒋᑦ; ᐅᕙᓘᓐᓃᑦ 

(ᒋ) ᖃᓄᐃᑦᑐᑐᐃᓐᓇᖅ ᐊᔪᐃᓐᓇᕈᑎᒋᔭᐅᓯᒪᔪᖅ ᐋᖅᑭᒃᑕᐅᓯᒪᒃᐸᑦ, ᐊᒻᒪᓗ 
ᐋᖅᑭᒃᑕᐅᓂᖓ ᐱᔪᓐᓇᖅᑎᑦᑎᓗᓂ ᑯᐊᐳᕇᓴᒃᑯᓐᓂᑦ ᐱᓕᕆᔪᓐᓇᕐᓗᑎᒃ. 

 
ᒪᑐᔭᐅᓂᖓ ᐱᖁᑎᒋᔭᐅᔫᑉ 

(2) ᑎᓕᐅᕈᑕᐅᔪᖅ ᐅᖃᖅᓯᒪᓐᓂᖅᐸᑦ ᑖᓐᓇ ᐱᖁᑎᒋᔭᐅᔪᖅ ᓴᓗᒪᑦᑎᐊᖁᔭᐅᓗᓂ, 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᐱᔪᒪᒍᑎᒃ, ᑕᕝᕙᓂ ᐊᕕᒃᓯᒪᓂᖓᓂᑦ ᑎᑎᕋᖅᓯᒪᔪᓂᑦ, 
ᒪᑐᔭᐅᔪᓐᓇᖅᑐᖅ ᐱᖁᑎᒋᔭᐅᔪᖅ ᐊᒻᒪᓗ ᐊᑦᓱᕉᑎᖃᕐᓗᓂ ᐱᔾᔪᑎᖃᑦᑎᐊᖅᑐᒥᒃ 
ᐊᓂᑎᑦᑎᒐᓱᓪᓗᑎᒃ ᐃᓄᖏᓐᓂᑦ. 
 
ᐊᑭᓕᖅᓱᒐᑦᓴᐃᑦ ᐊᒻᒪᓗ ᐊᑭᓕᕆᐊᓖᑦ ᐱᓕᕆᔾᔪᑕᐅᔪᓄᑦ  

(3) ᐊᑭᓕᖅᓱᒐᒃᓴᐃᑦ ᐊᑭᓕᕆᐊᓖᓪᓗ ᐱᓕᕆᔾᔪᑕᐅᔪᓄᑦ ᑖᒃᑯᓄᖓ ᓄᓇᓕᓐᓂ 
ᑯᐊᐳᕇᓴᐅᔪᓄᑦ ᒪᓕᓪᓗᒍ ᑖᓐᓇ ᓈᓴᐅᑎᓕᐅᑉ ᐃᓚᖓ, ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᐊᑭᓕᒃᓴᕆᔭᐅᔪᑦ ᐃᓄᒻᒧᑦ ᐊᑭᓕᒃᓴᕆᔭᐅᓂᐊᖅᐳᑦ ᓱᕋᐃᓐᓂᕈᓂ ᒪᓕᒐᒃᓴᐅᑎᑕᐅᔪᒥᒃ ᐅᕙᓘᓐᓃᑦ 
ᒪᓕᒐᕋᓛᒥᒃ, ᐊᒻᒪᓗ ᐅᑎᖅᑎᕝᕕᐅᔪᓐᓇᖅᑐᓂ ᑕᕝᕙᖓᑦ ᐃᓄᒻᒥᑦ ᐊᑭᓕᒃᓴᖅᑖᖅᑎᑕᐅᔪᒧᑦ 
ᐃᖅᑲᖅᑐᐃᕕᒃᑰᖅᑎᑕᐅᓂᖓᒍᑦ ᐅᕙᓘᓐᓃᑦ ᐊᑭᓕᒃᓴᖅᑖᕈᑕᐅᓗᓂ ᐃᓪᓗᖁᑎᒋᔭᐅᔪᒧᑦ ᑖᔅᓱᒪ 

ᐃᓅᑉ ᓇᒻᒥᓂᕆᑉᐸᒍ ᑕᐃᒪᓐᓇᑎᑐᑦ ᐊᑭᓕᒃᓴᕆᔭᐅᔪᑎᑐᑦ ᓇᒻᒥᓂᕆᔭᐅᔪᓄᑦ ᑖᒃᓰᔭᕈᑕᐅᕙᒃᑐᓄᑦ 
ᓇᓐᒥᓂᕆᔭᑦ ᐱᖁᑎᓪᓚᕇᑦ ᐊᑭᒋᓇᔭᓐᖑᐊᖅᑕᖏᑕ ᖃᐅᔨᓴᖅᑕᐅᓂᖏᑦ ᐊᒻᒪᓗ ᑖᒃᓰᔭᐃᓂᕐᒧᑦ 
ᐱᖁᔭᑦ 
 
ᓂᐅᕕᕈᑕᐅᔪᑦ ᐲᖅᑕᐅᔪᓄᑦ 

(4) ᓄᓇᓕᓐᓂ ᑯᐊᐳᕇᓴᐅᔪᓄᑦ ᓂᐅᕕᐊᖑᑎᑦᑎᒃᐸᑕ ᐊᑕᖏᕐᓗᒍ ᐅᕙᓘᓐᓃᑦ 
ᐃᓚᐃᓐᓇᖓᓂᒃ ᓴᓇᓯᒪᓚᐅᖅᑐᓄᑦ ᓇᐸᔪᓄᑦ ᐲᖅᑕᐅᔪᓄᑦ ᒪᓕᓪᓗᒋᑦ ᑎᓕᓯᔾᔪᑕᐅᔪᑦ ᐃᓗᐊᓂ 
ᐅᖃᖅᓯᒪᔪᑦ ᓈᓴᐅᑎᓕᓐᓂ 175.2(2)(ᐱ) ᐅᕝᕙᓗ ᐊᕕᒃᓯᒪᓂᖓᓂ 175.3(1)(ᐃ)(ii), 
ᓂᐅᕕᐊᕆᔭᐅᔪᒧᑦ ᐊᑭᓕᐅᑎᒋᔭᐅᔪᑦ ᐊᑐᖅᑕᐅᔭᕆᐊᖃᕋᔭᖅᑐᑦ ᐊᑭᓕᐅᑎᒋᔭᐅᓗᑎᒃ 
ᐊᑭᓕᕆᐊᓕᓐᓄᑦ ᐲᖅᓯᔾᔪᑎᐅᔪᒥᓂᕐᓄᑦ ᐊᒻᒪᓗ ᐊᒥᐊᒃᑯᑉᐸᑕ ᑮᓇᐅᔭᑦ ᑖᑯᐊ 
ᑐᓂᔭᐅᔭᕆᐊᖃᕋᔭᖅᑐᑦ ᐃᓄᒻᒧᑦ ᐱᖁᑎᓕᒻᒧᑦ. 
 
ᐊᑐᖅᑎᑕᐅᓐᖏᓐᓂᖓ ᐊᑦᑕᓇᕐᓂᐊᒐᓱᒋᔭᐅᓂᖓᓄᑦ  
175.7 (1) ᑎᑎᕋᖅᓯᒪᒐᓗᐊᖅᑎᓪᓗᒍ ᓈᓴᐅᑎᓕᒃ 175.4 ᐊᒻᒪᓗ 175.5-ᒥᑦ, ᑲᑎᒪᔩᑦ ᐊᒻᒪᓗ 
ᓇᓗᓇᐃᖅᑕᐅᓯᒪᔪᖅ ᐊᐅᓚᑦᑎᔨᐅᖁᔭᐅᓗᓂ ᑕᑯᓐᓇᕈᑎᒃ ᐊᒃᑕᕐᓇᕐᓂᐅᓴᓱᒋᑦᑎᓗᑎᒃ ᐃᓅᓯᕐᒧᑦ, 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᖃᓄᑐᐃᓐᓇᖅ ᐱᓕᕆᔪᓐᓇᖅᑐᑦ ᐊᒃᑕᕐᓇᕈᓐᓃᖅᑎᑦᑎᒐᓱᓪᓗᑎᒃ. 
 
ᐊᑐᖅᑎᑕᐅᓂᖓ 

(2) ᑕᕝᕙᓂ ᑎᑎᕋᖅᓯᒪᔪᑦ ᓈᓴᐅᑎᓕᒻᒥ ᐊᑐᖅᑎᑕᐅᕗᑦ ᐊᒃᑕᕐᓇᖅᑐᖅ ᐱᔾᔪᑎᒋᓪᓗᒋᑦ 
ᓱᕋᐃᒍᑕᐅᓐᓂᖅᐸᑦ ᑖᑦᓱᒥᖓ ᐱᖁᔭᕐᒥᒃ, ᐅᕙᓘᓐᓃᑦ ᒪᓕᒐᙳᖅᑎᑕᐅᔪᖅ ᐅᕙᓘᓐᓃᑦ ᒪᓕᒐᕋᓛᖅ 
ᓄᓇᓕᓐᓂ ᑯᐊᐳᕇᓴᐅᔪᑦ ᐊᑐᓕᖅᑎᒍᓐᓇᖅᑕᖓ. 
 
ᒪᓕᒋᐊᖃᖅᑎᑕᐅᓂᖅ 

(3) ᑭᓇᑐᐃᓐᓇᖅ ᐃᓄᒃ ᑎᓕᐅᕈᑎᒥᒃ ᐱᑎᑕᐅᔪᖅ ᐅᖃᐅᓯᒃᑯᑦ ᐅᕙᓘᓐᓃᑦ ᑎᑎᖅᑲᑎᒍᑦ 
ᑕᕝᕙᓂ ᐊᕕᒃᓯᒪᓂᖓᓂᑦ ᑎᑎᕋᖅᓯᒪᔪᓂᒃ ᐱᔭᕆᐊᖃᖅᑎᑦᑎᓗᑎᒃ ᐃᓄᒻᒥᒃ ᐅᑯᓂᖓ, 
ᐃᖅᑲᓇᐃᔭᕆᐊᓕᒻᒥᒃ, ᐱᔨᑦᑎᕋᕆᐊᓕᒻᒥᒃ, ᓴᓇᕐᕈᑎᓂᒃ ᐅᕙᓘᓐᓃᑦ ᓱᓇᒃᑯᑖᓂᒃ ᒪᓕᒋᐊᖃᖅᑐᖅ 
ᑎᓕᐅᕈᑎᒥᒃ. 
 
44. ᓈᓴᐅᑎᓕᐅᑉ ᐃᓚᖓ 177 ᐊᑐᕈᓐᓃᖅᑎᑕᐅᕗᖅ ᐃᓕᔭᐅᖔᖅᑐᓂ ᐊᑕᓃᑦᑐᖅ: 
 
ᐃᖅᑲᖅᑐᐃᕕᒃᑯᑦ ᓄᖅᑲᖅᑎᑦᓯᓂᖅ 
177. (1) ᐃᓚᒋᔭᐅᓗᓂ ᖃᓄᐃᒃᑐᑐᐃᓐᓇᓄᑦ ᐋᕿᒋᐊᕈᑕᐅᔪᓄᑦ ᐊᑐᐃᓐᓇᐅᔪᓄᑦ, ᓄᓇᓕᓐᓂ 
ᑯᐊᐳᕇᓴᐅᔪᓄᑦ ᐱᔪᒪᒍᑎᒃ ᐊᑐᓕᖅᑎᑦᑎᔪᓐᓇᖅᑐᑦ ᒪᓕᒐᕋᓛᒥᒃ ᑐᒃᓯᕋᕈᑎᒥᒃ ᑐᓂᓯᓗᑎᒃ 
ᓄᓇᕗᒻᒥ ᐃᖃᖅᑐᐃᕕᒃᑯᑦ ᓄᖅᑲᑎᑦᓯᖁᔨᒍᑎᒥᒃ ᐅᕙᓘᓐᓃᑦ ᐊᓯᐊᓂᒃ ᑎᓕᐅᕈᑎᓂᒃ 
ᐊᖏᖃᑎᖏᓐᓂᒃ ᓄᓇᕗᒻᒥ ᐃᖅᑲᖅᑐᐃᓂᓕᕆᔨᒃᑯᓐᓂ ᒪᓕᒃᑕᐅᔭᕆᐊᓕᓐᓂᑦ. 
 
ᐃᓱᒪᓕᐊᖕᒋᑦ ᐃᖅᑲᖅᑐᐃᔨᒃᑯᑦ 

(2) ᐃᖅᑲᖅᑐᐃᔨᒃᑯᑦ ᐊᖏᑐᐃᓐᓇᕆᐊᓖᑦ ᐅᕙᓘᓐᓃᑦ ᐊᖏᖏᓪᓗᑎᒃ ᓄᖅᑲᖅᑎᑦᓯᒍᑎᒥᒃ 
ᐅᕙᓘᓐᓃᑦ ᐊᓯᐊᓂᒃ ᑎᓕᐅᕈᑎᒥᒃ ᐅᕙᓘᓐᓃᑦ ᐊᓯᐊᓂᒃ ᑎᓕᐅᕈᑎᒥᒃ ᑕᑯᓐᓇᖅᑕᖓᒍᑦ 
ᐱᖃᑕᐅᔭᕆᐊᓖᑦ ᒪᓕᒃᑕᐅᔭᕆᐊᖃᖅᑐᑦ ᒪᓕᒐᓕᕆᔨᒃᑯᓐᓂᑦ. 

45. ᓈᓴᐅᑎᓕᐅᑉ ᐃᓚᖓ 186 ᐲᖅᑕᐅᕗᖅ ᐊᒻᒪᓗ ᐃᓕᔭᐅᖔᖅᑐᓂ ᐊᑖᓃᑦᑐᑦ:  
 
ᐊᑭᓖᑎᑕᐅᓂᖅ 
186. ᐊᑐᓂᑦ ᑭᓇᑐᐃᓐᓇᖅ ᐱᕋᔭᓐᓂᑯ ᒪᓕᓪᓗᒍ ᐃᓗᐊᓃᑦᑐᖅ ᑖᑦᓱᒪ ᐱᖁᔭᐅᑉ, 
ᒪᓕᑦᑕᐅᔭᕆᐊᓖᑦ ᐱᖁᔭᓃᓐᖔᖅᓯᒪᔪᑦ ᐅᕝᕙᓗ ᒪᓕᒐᕋᓛᕐᒥᒃ ᑕᒃᑯᓄᖓᓗ 
ᓇᓗᓇᐃᖅᓯᒪᓪᓚᕆᑦᑐᓂᒃ ᐊᑭᓖᑎᑕᐅᓂᕐᒧᑦ ᐱᑕᖃᓐᖏᑉᐸᑦ ᑖᑦᓱᒧᖓ ᐱᖁᔭᐅᔪᒧᑦ, ᑖᒃᑯᐊ 
ᒪᓕᒋᐊᓖᑦ ᐱᖁᔭᓃᓐᖔᖅᓯᒪᔪᑦ ᐅᕝᕙᓗ ᒪᓕᒐᕋᓛᓂᒃ ᒪᓕᒐᖅᑎᒍᑦ ᑲᒪᒋᔭᐅᒍᓐᓴᖅᑐᖅ 
ᓴᓐᖐᓂᖅᓴᒃᑯᑦ ᐸᓯᔭᐅᔾᔪᑎᖃᕐᓗᓂ 

(ᐃ) ᐊᑭᓖᑎᑕᐅᓗᓂ ᐅᖓᑖᓅᓐᖏᑦᑐᖅ $2000-ᓂᒃ ᐊᑐᓂᑦ ᑭᓇᑐᐃᓐᓇᕐᒧᑦ, 
ᐊᒻᒪᓗ $10,000 ᑎᒥᐅᔪᒧᑦ; ᐅᕝᕙᓗ 

(ᐱ) ᑎᒍᔭᐅᓯᒪᑲᐃᓐᓇᕐᓗᓂ ᐅᖓᓵᓅᓐᖏᑦᑐᖅ ᑕᖅᑮᑦ ᐱᖓᓲᔪᖅᑐᑦ 
ᐊᑭᓖᓐᓂᖏᑉᐸᑦ ᐊᑭᓕᕆᐊᖃᖅᑎᑕᐅᓂᖓᓂᒃ. 

 
46. ᓈᓴᐅᑎᓕᐅᑉ ᐃᓚᖓ 181(1) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “ᐃᓗᐊᓃᑦᑐᑦ 
ᓈᓴᐅᑎᓖᑦ 72, 74 ᐅᕝᕙᓗ 125” ᐊᒻᒪᓗ ᐃᓕᔭᐅᖔᖅᑐᓂ “ᐃᓗᐊᓃᑦᑐᖅ ᓈᓴᐅᑎᓖᑦ 72, 
74 ᐅᕝᕙᓗ 125, ᐅᕝᕙᓗ ᐃᓗᐊᓃᑦᑐᖅ ᐃᓚᒃᑲᓐᓂᖓᓂ 175.7(3), 

 
47. ᓈᓴᐅᑎᓕᒃ 187 ᐲᖅᑕᐅᕗᖅ ᐊᒻᒪᓗ ᐃᓕᔭᐅᖔᖅᑐᓂ ᐊᑖᓃᑦᑐᖅ: 
 
ᐊᕝᕕᐊᕐᓂᖅ ᐅᕙᓘᓐᓃᑦ ᐸᕝᕕᓴᓐᓂᖅ  
187. ᑭᓇᑐᐃᓐᓇᖅ ᐸᓯᔭᒃᓴᐅᕗᖅ ᐱᕋᔭᓐᓂᕐᒥᒃ ᐱᔮᕆᓗᓂ ᐊᕝᕕᐊᕋᓱᒃᑯᓂ ᐅᕙᓘᓐᓃᑦ 
ᐸᕝᕕᓴᒃᑯᓂ ᑖᑯᓂᖓ ᐊᑖᓂ ᑎᑎᕋᖅᓯᒪᔪᓂᑦ ᐃᖅᑲᓇᐃᔮᒥᓂᒃ ᐱᓕᕆᑎᓪᓗᒋᑦ ᑖᓱᒪ ᐃᓗᐊᓂ 
ᐱᖁᔭᐅᑉ ᐅᕙᓘᓐᓃᑦ ᒪᓕᒐᕋᓛᑉ: 

(ᐃ) ᐸᓖᓯᙳᐊᒥᒃ; 
(ᐱ) ᐊᓯᐊᓂᒃ ᑲᒪᔨᐅᔪᒥᒃ ᓄᓇᓕᓐᓂᑦ ᑯᐊᐳᕇᓴᒃᑯᓐᓄᑦ; 
(ᑎ) ᓄᓇᓕᓐᓂᑦ ᖃᐅᔨᓴᖅᑎᒥᒃ; 
(ᑭ) ᓄᓇᓕᓐᓂ ᐊᐅᓚᑦᑎᔨᒥᒃ; ᐅᕙᓘᓐᓃᑦ 
(ᒋ) ᓄᓇᓕᓐᓂ ᑲᒪᔨᒥᒃ ᐊᖏᔪᖅᖄᖑᔪᒥᒃ. 

 
48. ᓈᓴᐅᑎᓕᐅᑉ ᐃᓚᖓ 189 ᐊᑐᕈᓐᓃᖅᑎᑕᐅᕗᖅ ᐃᓕᔭᐅᖔᖅᑐᓂ ᐊᑕᓃᑦᑐᖅ: 
 
ᓄᓇᓕᓐᓂ ᖃᐅᔨᓴᕐᓃᑦ 
189. ᑎᓕᔭᐅᓗᓂ ᒥᓂᔅᑕᒧᑦ ᐅᕙᓘᓐᓃᑦ ᑲᑎᒪᔨᓄᑦ, ᓄᓇᓕᓐᓂᑦ ᖃᐅᔨᓴᖅᑎ ᕿᒥᕈᐊᕆᐊᓕᒃ 
ᐊᑖᓂ ᑎᑎᕋᖅᓯᒪᔪᓂᒃ ᐊᒻᒪᓗ ᐊᓯᖏᓐᓂᒃ ᐱᓕᕆᐊᖑᕙᒃᑐᓂᒃ ᓄᓇᓕᓐᓂᑦ ᐊᐅᓚᑦᓯᔨᐅᔪᓄᑦ: 

(ᐃ) ᑎᑎᖃᖁᑎᒋᔭᐅᔪᑦ ᑐᖅᑯᖅᓯᒪᔭᐃᑦ, ᑎᑎᖃᖁᑎᒋᔭᐅᔪᑦ ᑮᓇᐅᔭᐃᑦ 
ᒥᒃᓵᓄᑦ ᐊᒻᒪᓗ ᑮᓇᐅᔭᒃᑯᕕᒻᒦᑦᑐᑦ; 

(ᐱ) ᐊᐅᓚᑦᑎᔨᖏᑕ ᐊᐅᓚᑦᑎᓂᖏᑦ 
(ᑎ) ᐊᐅᓚᓂᖏᑦ; ᐊᒻᒪᓗ 
(ᑭ) ᑭᓇᐅᔭᓕᕆᓂᕆᕙᒃᑕᖏᑦ. 

 
49. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᓈᓴᐅᑎᓕᐅᑉ ᐃᓚᖓᑕ 191 ᑭᖑᓂᖓᒍᑦ: 

ᓄᓇᓕᓐᓂᑦ ᐊᖏᔪᖃᐅᑎᐅᔪᑦ 
 

ᑎᓕᓯᓂᖅ ᐊᖏᔪᖅᑳᖑᓂᐊᖅᑐᒥᒃ 
191.1 (1) ᒥᓂᔅᑕ ᐱᔪᒪᒍᓂ, ᑎᓕᐅᕈᑎᒃᑯᑦ, ᐱᓕᕆᐊᕆᔭᐅᔪᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᐊᐅᓚᑕᐅᑎᓕᕈᓐᓇᖅᑕᖏᑦ, ᐊᒻᒪᓗ ᑎᓕᓯᓗᓂ ᐊᖏᔪᖅᑳᖑᓂᐊᖅᑐᒥᒃ ᐱᓕᕆᐊᒃᓴᖏᓐᓄᑦ, 
ᒥᓂᔅᑕ ᐱᔾᔪᑎᖃᕈᓂ ᐃᒪᐃᑦᑐᕆᑦᑎᓗᓂ 

(ᐃ) ᓄᓇᓕᓐᓂ ᑯᐊᐳᕇᓴᐅᔪᓄᑦ ᑮᓇᐅᔭᑎᒍᑦ ᐅᕙᓘᓐᓃᑦ ᐊᐅᓚᓂᖓ 
ᐱᒡᒐᓇᖅᑐᖅᓯᐅᖅᐸᑕ, 

(ᐱ) ᑲᑎᒪᔩᑦ ᐱᓕᕆᐊᕆᔭᕆᐊᖃᖅᑕᒥᓂᒃ ᐱᓕᕆᓪᓂᖏᑉᐸᑕ ᑖᓇ ᐱᖁᔭᖅ 
ᒪᓕᑦᑐᒍ ᐅᕙᓘᓐᓃᑦ ᐊᓯᐊᓂᒃ ᖃᓄᐃᑦᑐᑐᐃᓐᓇᕐᒥᒃ ᐱᖁᔭᕐᒥᒃ, 
ᐅᕙᓘᓐᓃᑦ 

(ᑎ) ᐱᐅᓂᖅᐹᖑᓱᒋᔭᐅᒃᐸᑦ ᑖᒃᑯᓄᖓ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᐊᐅᓚᑦᑎᔨᖃᖅᑎᓪᓗᒋᑦ. 

 
ᐋᖅᑭᑦᑕᐅᓯᒪᓂᖓ ᑎᒃᑯᐊᖅᑕᐅᓯᒪᓂᐅᑉ 

(2) ᑎᒃᑯᐊᖅᑕᐅᒋᐊᙵᖅᑎᓪᓗᒍ ᐊᖏᔪᖅᑳᖑᓂᐊᖅᑐᖅ ᒪᓕᓪᓗᒍ ᐃᓗᐊᓃᑦᑐᖅ 
ᓈᓴᐅᑎᓕᐅᑉ (1) ᐊᖏᓂᖅᐹᕆᓗᒍ ᐋᖅᑭᑕᐅᓯᒪᓂᖓ ᑎᑭᓯᒪᒍᓐᓇᖅᑐᖅ ᐊᕐᕌᖑᒧᑦ ᐊᑕᐅᓯᕐᒧᑦ, 
ᑭᓯᐊᓂ ᐃᓱᓕᑦᑎᑕᐅᒍᓐᓇᖅᑐᖅ ᑎᑭᐅᑎᓚᐅᙱᒃᑲᓗᐊᖅᑎᓪᓗᒍ ᐃᓱᓕᕝᕕᑦᓴᖓ ᑖᓐᓇ, 
ᐃᓱᒪᒋᔭᖓ ᒪᓕᓗᒍ ᒥᓂᔅᑕᐅᑉ, ᖃᓄᐃᓐᓂᐅᔪᑦ ᐅᖃᖅᑕᐅᔪᑦ ᐊᕕᑦᑐᖅᓯᒪᔪᓂ (1)(ᐃ) ᑎᑭᓪᓗᒍ 
(ᑎ) ᓈᒻᒪᒋᔭᐅᓂᕆᓚᐅᖅᑕᕋᓗᐊᖓ ᑕᐃᒪᐃᒍᓐᓃᓂᖅᐸᑦ. 
 
ᐃᓚᔭᐅᒋᐊᕐᓂᖅ  

(3) ᑎᒃᑯᐊᖅᑕᐅᓂᖓ ᐊᖏᔪᖅᑳᖑᓂᐊᖅᑑᑉ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ (1) 
ᐃᓚᔭᐅᒋᐊᕈᓐᓇᖅᑐᖅ ᑖᓐᓇ, ᐃᓱᒪᒋᔭᖓ ᒪᓕᓗᒍ ᒥᓂᔅᑕᐅᑉ, ᖃᓄᐃᓐᓂᐅᔪᑦ ᐅᖃᖅᑕᐅᔪᑦ 
ᐊᕕᑦᑐᖅᓯᒪᔪᓂ (1)(ᐃ) ᑎᑭᓪᓗᒍ (ᑎ) ᓈᒻᒪᒋᔭᐅᓂᕆᓚᐅᖅᑕᖓ ᑎᒃᑯᐊᖅᑕᐅᒋᐊᙵᑎᓪᓗᒍ ᓱᓕ 
ᑕᐃᒪᐃᑉᐸᑦ. 
 
ᓄᑖᕈᕆᐊᕆᓂᖅ 

(4) ᐃᓚᔭᐅᒋᐊᕐᓂᖓ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ ᐃᓚᖓᓂ (3) 
ᓄᑖᕈᕆᐊᖅᑕᐅᒍᓐᓇᖅᑐᖅ ᑖᓐᓇ, ᐃᓱᒪᒋᔭᖓ ᒪᓕᓗᒍ ᒥᓂᔅᑕᐅᑉ, ᖃᓄᐃᓐᓂᐅᔪᑦ ᐅᖃᖅᑕᐅᔪᑦ 
ᐊᕕᑦᑐᖅᓯᒪᔪᓂ (1)(ᐃ) ᑎᑭᓪᓗᒍ (ᑎ) ᓈᒻᒪᒋᔭᐅᓂᕆᓚᐅᖅᑕᖓ ᑎᒃᑯᐊᖅᑕᐅᒋᐊᙵᑎᓪᓗᒍ ᓱᓕ 
ᑕᐃᒪᐃᑉᐸᑦ. 
 
ᐋᑦᑭᒃᑕᐅᓯᒪᓂᖏᑦ ᓄᑖᕈᕆᐊᕆᓂᐅᑉ 

(5) ᐃᓚᔭᐅᒋᐊᕐᓂᖓ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ ᐃᓚᖓᓂ (3) ᐅᕝᕙᓗ 
ᓄᑖᕈᕆᐊᖅᑕᐅᓂᖓ ᐃᓚᔭᐅᒋᐊᕐᓂᖓᑕ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ ᐃᓚᖓᓂ (4) 
ᐊᖏᓂᖅᐸᕆᓗᒍ ᐋᖅᑭᑦᑕᐅᓯᒪᓚᖓᔪᖅ ᑎᑭᓪᓗᒍ ᑕᖅᑮᑦ ᐱᖓᓲᔪᖅᑐᑦ, ᑭᓯᐊᒥ 
ᐃᓱᓕᑎᑕᐅᔪᓐᓇᖅᑐᖅ ᑎᑭᐅᑎᓚᐅᙱᓐᓂᖓᓂ ᐃᓱᓕᕖᑦᓴᖓ ᐋᖅᑭᑦᑕᐅᓯᒪᓂᖓᑕ ᑖᓐᓇ, 
ᐃᓱᒪᒋᔭᖓ ᒪᓕᓗᒍ ᒥᓂᔅᑕᐅᑉ, ᖃᓄᐃᓐᓂᐅᔪᑦ ᐅᖃᖅᑕᐅᔪᑦ ᐊᕕᑦᑐᖅᓯᒪᔪᓂ (1)(ᐃ) ᑎᑭᓪᓗᒍ 
(ᑎ) ᓈᒻᒪᒋᔭᐅᓂᕆᓚᐅᖅᑕᖓ ᑎᒃᑯᐊᖅᑕᐅᒋᐊᙵᓯᑎᓪᓗᒍ ᐊᒻᒪᓗ ᓄᑖᕈᕆᐊᖅᑕᐅᓂᖓ 
ᑕᐃᒪᐃᒍᓐᓃᓂᑦᐸᑦ. 

ᑎᑎᕋᖅᓯᒪᔪᑦ ᐱᔾᔪᑎᒋᔭᐅᔪᑦ 
(6) ᑕᐃᒪᓕ ᒥᓂᔅᑕᐅᔪᖅ ᐃᓱᒪᓕᐅᕐᓂᖅᐸᑦ ᐃᓚᓯᒋᐊᕈᒪᓗᓂ ᑎᒃᑯᐊᖅᑕᐅᓯᒪᓂᖓᓂᒃ 

ᐊᖏᔪᖅᑳᖑᔫᑉ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ ᐃᓚᖓᓂ (3) ᐅᕝᕙᓗ 
ᓄᑖᕈᕆᐊᖅᑕᐅᓐᓂᖅᑲᑦ ᐃᓚᔭᐅᒋᐊᕐᓂᖓ ᒪᓕᓪᓗᒍ ᐃᓗᐊᓃᑦᑐᖅ ᓈᓴᐅᑎᓕᐅᑉ ᐃᓚᖓᓂ (4), 
ᑖᓐᓇ ᑐᓂᓯᒋᐊᖃᕋᔭᖅᑐᖅ ᑎᑎᕋᖅᓯᒪᔪᓂᒃ ᐱᔾᔪᑎᒋᔭᐅᔪᓂᒃ ᓱᒻᒪᑦ ᑕᐃᒪᐃᒻᒪᖔᑦ.  
 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᑐᓐᓂᓯᓂᖓ ᐱᓕᕆᐊᒃᓴᓂᑦ  
191.2 ᑲᒪᔨᒥᒃ ᐊᖏᔪᖅᖄᖑᓂᐊᖅᑐᒥᒃ ᒥᓂᔅᑕ ᑎᓕᓯᒃᐸᑦ ᒪᓕᓪᓗᒍ ᓈᓴᐅᑎᓕᒃ 191.1-ᒥᑦ, 
ᓄᓇᓕᓐᓂ ᑯᐊᐳᕇᓴᐅᔪᓄᑦ ᑐᓂᓯᔭᕆᐊᓖᑦ ᐊᖏᔪᖅᖄᖑᔪᒧᑦ ᐊᖏᖅᑕᐅᖁᓪᓗᒋᑦ 
ᐅᓂᒃᑳᖅᓯᒪᔪᓂᒃ ᑖᑯᐊ ᑎᑎᕋᖅᓯᒪᔪᑦ ᐊᑖᓂ ᒥᒃᓵᓄᑦ ᐱᓕᕆᐊᒃᓴᐅᑎᑕᐅᔪᑦ ᓄᓇᓕᓐᓂ 
ᑯᐊᐳᕇᓴᐅᔪᓄᑦ: 

(ᐃ) ᑭᓇᐅᔭᑦ ᐊᑐᕋᔭᙳᐊᖅᑐᑦ; 
(ᐱ) ᑭᓱᑐᐃᓐᓇᐃᑦ ᐊᒃᑐᖅᓯᔪᓐᓇᖅᑐᑦ ᐱᓕᕆᐊᖏᓐᓂᑦ ᐊᐅᓚᑦᑎᔨᖏᑕ 

ᓄᓇᓕᓐᓂ ᑯᐊᐳᕇᓴᐅᔪᓄᑦ. 
 
ᒪᓕᒃᑕᐅᖁᔭᖏᑦ ᐊᒻᒪᓗ ᐊᖏᕐᓂᖏᑦ ᐊᖏᔪᖅᑳᖑᔫᑉ 
191.3 ᓄᓇᓕᓐᓂ ᑯᐊᐳᕇᓴᐅᔪᓄᑦ ᐊᒻᒪᓗ ᑲᒪᔨᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᒪᓕᒋᐊᓖᑦ 
ᒪᓕᒃᑕᐅᖁᔭᖏᓐᓂᑦ ᐊᖏᔪᖅᑳᖑᔫᑉ, ᐊᒻᒪᓗ ᑲᑎᒪᔩᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᑲᔪᓯᑎᑦᑎᔭᕆᐊᖃᙱᓚᑦ ᐱᓕᕆᐊᒃᓴᓂᑦ ᐅᕙᓘᓐᓃᑦ ᒪᓕᒐᕋᓛᓂᒃ ᑖᓱᒧᖓ ᑐᕌᖓᔪᒥᒃ 
ᐊᖏᖅᑕᐅᓚᐅᖏᑎᓪᓗᒋᑦ, ᐅᕙᓘᓐᓃᑦ ᕿᒥᕐᕈᔭᐅᓚᐅᙱᑎᓪᓗᒋᑦ ᐊᒻᒪᓗ 
ᐊᖏᖅᑕᐅᓚᐅᙱᑎᓪᓗᒋᑦ ᐊᖏᔪᖅᑳᒧᑦ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᐱᓕᕆᐊᒃᓴᓂᑦ  
191.4 ᓄᓇᓕᓐᓂᑦ ᐊᐅᓚᑦᓯᔨᐅᔪᑦ ᐊᖏᖅᑎᑎᓂᕐᒥᒃ ᐊᔪᕐᓂᖅᐸᑕ ᐊᖏᔪᖅᑳᖑᔪᒥᒃ ᐅᕙᓘᓐᓃᑦ 
ᐱᓕᕆᐊᕆᔭᕆᐊᖃᖅᑕᒥᓂᒃ ᑲᔪᓯᑎᑦᑎᖏᑉᐸᑕ ᐃᓚᖏᓐᓂᑦ ᐅᕙᓘᓐᓃᑦ ᐊᑕᖏᕐᓗᒋᑦ ᐱᔭᒃᓴᖏᑦ, 
ᒥᓂᔅᑕ ᐱᔪᒪᒍᓂ ᐋᖅᑭᒃᓯᔪᓐᓇᖅᑐᖅ ᐱᓕᕆᐊᒃᓴᖏᓐᓂᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ, 
ᐊᑐᖅᑕᐅᓕᕐᓗᓂ ᓄᓇᓕᓐᓂᑦ ᑯᐊᐳᕇᓴᒃᑯᓐᓄᑦ, ᑲᑎᒪᔨᖏᓐᓄᑦ, ᐊᖏᔪᖅᑳᒻᒪᕆᖓᓄᑦ 
ᐊᓪᓚᕝᕕᐅᑉ, ᐊᒻᒪᓗ ᐃᓄᓐᓄᑦ ᐊᑐᕈᒪᔪᓄᑦ ᐅᕙᓘᓐᓃᑦ ᐊᒃᑐᖅᑕᐅᔪᓄᑦ. 
 
ᐋᖅᑭᒋᐊᖅᓯᓂᖅ ᐱᓕᕆᐊᒃᓴᓂᑦ  
191.5 ᒥᓂᔅᑕ ᐱᔪᒪᒍᓂ ᐋᖅᑭᒋᐊᖅᓯᔪᓐᓇᖅᑐᖅ, ᐊᑕᖏᕐᓗᒍ ᐅᕙᓘᓐᓃᑦ ᐃᓚᐃᓐᓇᖓᓂᒃ, 
ᐱᓕᕆᐊᒃᓴᒥᒃ ᐊᖏᖅᑕᐅᓯᒪᔪᒥᒃ ᐊᖏᔪᖅᑳᖑᔪᒧᑦ ᐅᕙᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᒥᓂᔅᑕᒧᑦ 
ᐊᒻᒪᓗ ᐋᖅᑭᒋᐊᖅᑕᐅᓂᖓ ᐊᑐᓕᑲᐅᑎᒋᔪᓐᓇᖅᑐᖅ ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓂ 
ᑎᑎᕋᖅᓯᒪᔪᓂᒃ ᑐᓂᓯᔭᐅᒃᐸᑕ ᓄᓇᓕᓐᓂ ᑯᐊᐳᕇᓴᐅᔪᓄᑦ. 
 
ᒫᓐᓇᒃᑯᑦ ᐊᑐᖅᑐᐊᕐᓃᑦ 
191.6 ᒥᓂᔅᑕ ᐱᔪᒪᒍᓂ ᑎᓕᓯᔪᓐᓇᖅᑐᖅ ᐊᑐᖅᑐᐊᕐᓂᓕᒫᖏᑦ ᓄᓇᓖᑦ ᐊᑐᐊᕐᓗᒍ ᒥᓂᔅᑕᐅᑉ 
ᐊᖏᖅᓯᒪᓂᖓ ᐊᒻᒪᓗ ᑮᓇᐅᔭᓂᒃ ᐊᑐᖅᑐᐊᖅᑐᖃᕆᐊᖃᖏᑦᑐᖅ ᐱᔾᔪᑎᖃᙱᑦᑐᓂᒃ, ᐅᕙᓘᓐᓃᑦ 
ᐊᒥᓲᓂᖅᓴᐅᔪᓂᒃ, ᐊᖏᖅᑕᐅᕙᒃᑐᓂᒃ ᐃᓛᓐᓂᒃᑯᑦ, ᐊᒻᒪᓗ ᓄᓇᓕᓐᓂ ᑯᐊᐳᕇᓴᐅᔪᓄᑦ 
ᒪᓕᒋᐊᓖᑦ ᒪᓕᒋᐊᖃᖅᑕᖏᒻᓂᑦ. 

ᒥᓂᔅᑕᒃᑯᓂᑦ ᒪᓕᒃᑕᐅᖁᔭᐅᔪᑦ 
191.7 ᑎᓕᓯᓇᓱᒃᑎᓪᓗᒍ ᐊᖏᔪᖅᑳᖑᓂᐊᖅᑐᒥᒃ ᒥᓂᔅᑕ ᐃᒪᐃᒍᓐᓇᖅᑐᖅ 

(ᐃ) ᒪᓕᒃᑕᐅᖁᔭᖏᑦ ᐋᕿᓪᓗᓂᒋᑦ ᒪᓕᓪᓗᓂ ᐊᖏᖅᑕᐅᓯᒪᔪᒥᒃ 
ᐱᓕᕆᐊᒃᓴᒥᒃ ᐋᕿᒃᓯᒪᔪᖅ ᑎᑎᕋᖅᓯᒪᓂᖓᓂᒃ 191.2-ᒥᑦ; 

(ᐱ) ᒪᓕᒃᑕᐅᖁᔭᖏᑦ ᐋᕿᓪᓗᓂᒋᑦ ᑮᓇᐅᔭᓕᒫᑦ ᑮᓇᐅᔭᒃᑯᕕᒻᒨᖅᑕᐅᔪᑦ 
ᐊᒻᒪᓗ ᑮᓇᐅᔭᓕᒫ ᐊᑭᓕᐅᑎᐅᔪᑦ, ᐅᕙᓘᓐᓃᑦ ᑮᓇᐅᔭᑦ ᖃᐃᑕᐅᔪᑦ 
ᓄᓇᓕᓐᓂ ᑯᐊᐳᕇᓴᐅᔪᓄᑦ, 

(ᑎ) ᒪᓕᒃᑕᐅᖁᔭᖏᑦ ᐋᕿᓪᓗᓂᒋᑦ ᐱᔾᔪᑎᖃᕐᓗᓂ ᐊᖏᖅᑕᐅᓂᖏᑦ ᐊᒻᒪᓗ 
ᐲᖅᑕᐅᓂᖏᑦ ᒪᓕᒐᕋᓛᑦ, ᓇᓪᓕᐅᒃᑯᒫᓄᑦ ᑎᑎᖃᖁᑎᒋᔭᐅᔪᑦ, ᐊᒻᒪᓗ 
ᐊᓯᖏᑦ ᑎᑎᖅᑲᐃᑦ ᐱᕕᔾᔪᐊᑦ, ᐊᒻᒪᓗ 

(ᑭ) ᐊᑐᖅᑕᐅᒃᑲᐃᓗᑎᒃ ᒪᓕᒃᑕᒃᓴᓂᒃ ᐅᕙᓘᓐᓃᑦ ᐊᓯᖏᓐᓂᑦ 
ᒪᓕᒃᑕᐅᖁᔭᖏᓐᓂᑦ ᒥᓂᔅᑕᐅᑉ ᓈᒻᒪᒃᑐᒋᒃᐸᒋᑦ. 

 
ᐊᑐᖅᑎᑕᐅᓂᖓ ᐱᖁᔭᐅᑉ 
191.8 ᐊᑐᐊᕐᓗᒍ ᓈᓴᐅᑎᓕᐅᑉ ᐃᓚᖓᓂ 191.1-ᒥ 191-7-ᒧ, ᑲᑎᒪᔩᑦ ᐊᒻᒪᓗ ᐊᓪᓚᕝᕕᒻᒥᑦ 
ᐊᐅᓚᑦᑎᔨᓄᑦ ᐊᖏᔪᖅᑳᖅ ᓄᓇᓕᓐᓂ ᑯᐊᐳᕇᓴᐅᔪᓄᑦ ᑖᑯᐊ ᐱᓕᕆᐊᖏᑦ ᑲᒪᒋᔭᐅᔪᑦ 
ᑐᕌᖓᕗᑦ ᑖᓱᒧᖓ ᐱᖁᔭᒧᑦ ᐊᒻᒪᓗ ᐊᓯᖏᓐᓄᑦ ᖃᓄᐃᑦᑐᑐᐃᓐᓇᓄᑦ ᐱᖁᔭᓄᑦ. 
 
ᐊᐅᓚᑦᑎᔾᔪᑕᐅᓂᐊᖅᑐᑦ ᐊᑭᓕᖅᑕᐅᓂᖏᑦ 
191.9 ᒥᓂᔅᑕ ᐱᖁᔨᑐᐃᓐᓇᕆᐊᓕᒃ ᑕᐃᒃᑯᐊ ᐊᑭᓕᒃᓴᖅᑖᕆᔭᐅᔪᕕᓃᑦ ᒪᓕᒍᑎᒋᓗᒍ 
ᓈᓴᐅᑎᓕᐅᑉ ᐃᓚᖓᓃᑦᑐᖅ 191.1-ᒥ 191-7-ᒧ ᐊᑭᓕᖅᑕᐅᔭᕆᐊᓖᑦ ᐊᑕᖏᕐᓗᒋᑦ ᐅᕙᓘᓐᓃᑦ 
ᐃᓚᐃᓐᓇᖏᑦ ᓄᓇᓕᓐᓂᑦ ᑯᐊᐳᕇᓴᒃᑯᓐᓂᑦ ᖃᐅᔨᓴᖅᑕᐅᓗᑎᒃ ᐊᒻᒪᓗ ᐃᓚᓕᐅᑎᔭᐅᓯᒪᓗᑎᒃ 
ᑮᓇᐅᔭᐃᑦ ᐊᐅᓚᔾᔪᑎᒃᓴᖏᓐᓂᑦ ᓄᓇᓕᓐᓂ ᑯᐊᐳᕇᓴᐅᔪᓄᑦ. 
 
50. ᓈᓴᐅᑎᓕᐅᑉ ᐃᓚᖓ 204 ᐊᑐᕈᓐᓃᖅᑎᑕᐅᕗᖅ ᐃᓕᔭᐅᖔᖅᑐᓂ ᐊᑕᓃᑦᑐᖅ: 
 
ᐊᑭᓕᕆᐊᓖᑦ ᐊᓪᓚᕝᕕᒻᒥᑦ ᐊᐅᓚᑦᑎᔨᓄᑦ ᐊᖏᔪᖅᑳᒧᑦ 
204. (1) ᐊᑭᖏᑦ ᐊᐅᓚᔾᔪᑏᑦ ᐊᓪᓚᕝᕕᒻᒥᑦ ᐊᐅᓚᑦᑎᔨᓄᑦ ᐊᖏᔪᖅᑳᒧᑦ 
ᐊᑭᓕᖅᑕᐅᖃᑦᑕᕆᐊᓖᑦ ᓴᓂᖅᕙᖅᑕᐅᓯᒪᔪᓂᒃ ᑮᓇᐅᔭᓂᒃ ᓄᓇᓕᓐᓂᑦ ᐊᐅᓚᑦᓯᔨᐅᔪᓂᑦ, 
ᐱᖃᓯᐅᑎᓗᒋᑦ 

(ᐃ) ᑭᓇᐅᔾᔭᒃᓵᕆᔭᖏᑦ ᐋᕿᒃᑕᐅᓯᒪᓗᑎᒃ, ᐊᒻᒪᓗ 
(ᐱ) ᐊᓯᖏ ᖃᓄᐃᑦᑐᑐᐃᓐᓇᐃᑦ ᐊᑲᐅᒋᔭᐅᔪᑦ ᐃᓅᔾᔪᑎᒃᓴᖏᑦ ᐊᒻᒪᓗ 

ᐃᖏᕐᕋᔾᔪᑎᒃᓴᖏᑦ ᐊᑭᓕᕆᐊᓖᑦ. 
 
ᐊᓯᖏᑦ ᐊᑭᓕᕆᐊᓖᑦ 

(2) ᐊᕕᑦᓯᒪᓂᖏᑦ 191.9 ᑐᕌᖓᕗᖅ ᐊᓯᔾᔨᕆᐊᖃᖅᑐᖃᕐᓂᖅᐸᑦ ᐊᑭᓕᕆᐊᓕᓐᓄᑦ 
ᐊᑐᖅᑕᐅᔪᓄᑦ ᐃᓗᐊᓂ ᓈᓴᐅᑎᓕᐅᑉ 191.1 ᑎᑭᓪᓗᒍ 191.7 ᑖᒃᑯᓄᖓ ᐅᕝᕙᓗ 
ᑭᒡᒐᖅᑐᐃᒍᑕᐅᓗᑎᒃ ᓄᓇᓕᓐᓂ ᑯᐊᐳᕇᓴᐅᔪᓄᑦ ᒪᓕᓪᓗᒍ ᑐᑭᒧᐊᑦᑎᑦᓯᓂᖓ ᓄᓇᓕᓐᓂ 
ᐊᓪᓚᑦᑎᒋᔭᐅᔪᖅ. 
 
51. ᓈᓴᐅᑎᓕᐅᑉ ᐃᓚᖓ 211 ᐊᑐᕈᓐᓃᖅᑎᑕᐅᕗᑦ. 

52. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᓈᓴᐅᑎᓕᐅᑉ ᐃᓚᖓᑕ 212 ᑭᖑᓂᖓᒍᑦ: 
 
ᒥᓂᔅᑕ ᐱᔪᒪᒍᓂ ᐱᖁᔭᕋᓛᓕᐅᕈᓐᓇᖅᑐᖅ  
212.1 (1) ᒥᓂᔅᑕ ᐱᔪᒪᒍᓂ ᐱᖁᔭᕋᓛᓕᐅᕈᓐᓇᖅᑐᖅ ᓈᒪᒋᔭᐅᔪᒥᒃ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᖓ ᒥᓂᔅᑕᐅᑉ ᐱᓕᕆᓚᐅᖏᓐᓂᖓᓂᒃ ᑖᓱᒪᓂ ᐱᖁᔭᕐᒥᒃ 
ᑎᑎᕋᖅᓯᒪᔪᒥᒃ ᐊᑐᖅᑐᐊᕐᓂᕐᒥᒃ, ᐊᑐᖅᑐᐊᖅᑎᑦᑎᓂᕐᒥᒃ ᐅᕙᓘᓐᓃᑦ ᐊᓯᖏᓐᓂᑦ 
ᑮᓇᐅᔭᓕᐅᕋᓱᐊᕐᓂᒃᑯᑦ ᐱᕙᓪᓕᐊᔪᓕᕆᔪᓂᒃ. 
 
ᐊᑐᖅᑕᐅᓂᖏᑦ ᐱᖁᔭᕋᓛᓕᐊᖑᔪᑦ  

(2) ᐱᖁᔭᕋᓛᖅ ᒪᓕᒍᑎᒋᓗᒍ ᓈᓴᐅᑎᓕᐅᑉ ᐃᓚᒃᑲᓐᓂᖓᓂᒃ (1) ᑎᑎᕋᖅᓯᒪᔪᓐᓇᖅᑐᖅ 
ᐊᑕᖐᓗᓂ ᐅᕙᓘᓐᓃᑦ ᐅᖃᖅᓯᒪᑦᑎᐊᕐᓗᓂ ᑭᓱᒥᒃ ᐊᑐᓕᖅᑎᑕᐅᖁᔨᒻᒪᖔᕐᒥᒃ. 
 

ᐊᑐᓕᖅᑎᑕᐅᓂᖓ 
 

53. ᑖᓐᓇ ᐱᖁᔭᖅ ᐊᑐᓕᖅᑎᑕᐅᒐᔭᖅᑐᖅ ᐅᓪᓗᖓ ᐊᖏᕈᑕᐅᓚᐅᖅᑎᓪᓗᒍ. 


